
Շուշանիկ ՆԻԿՈՂՈՍՅԱՆ 

ԳԹԿ համակարգչային և վերլուծական աշխատանքների բաժնի 

գլխավոր մասնագետ  
 

 

2021 թ. միասնական քննությունների և 

բուհերի ընդունելության մրցույթի 

արդյունքները  
 

ՆԱԽԱԲԱՆ 

Գնահատման և թեստավորման կենտրոնի իրականացրած 

սույն վերլուծությունը վերաբերում է 2021 թ. հունիս-հուլիս ամիսնե-

րին անցկացված միասնական քննությունների և բուհերի ընդունե-

լության մրցույթի արդյունքներին: Այն նախատեսված է հանրակր-

թության ոլորտի մասնագետների և կրթության խնդիրներով հետաքրքր-

վող անհատների լայն շրջանակի համար: 

2021 թ. միասնական քննությունների և բուհերի ընդունելութ-

յան մրցույթի արդյունքների ամփոփիչ վերլուծությունն1 ամեն տարի 

իրականացվում է մի քանի ուղղություններով:  

                                                           
1 Վերլուծության մեջ ներառված չեն զուտ ներբուհական քննություններով ընդունելություն 

կազմակերպող բուհերին (Երևանի Կոմիտասի անվան պետական կոնսերվատորիա, Ֆիզիկական 

կուլտուրայի հայկական պետական ինստիտուտ և այլն) վերաբերող տեղեկությունները:  

Միասնական քննություններ      

  Վերլուծվում են միասնական քննությունների ընդհանուր 

արդյունքները և համեմատվում նախորդ տարիների քննութ-

յունների արդյունքների հետ: 

 Հետազոտվում են առարկայական թեստերը և թեստային     

առաջադրանքներն ըստ կառուցվածքի և որակական բնու-

թագրիչների: Թեստերը բարելավելու նպատակով վերլուծութ-

յան այդ մասը տրամադրվում է առարկայական մասնագետ-

ներին: 

 Վերլուծության են ենթարկվում միասնական քննությունների 

արդյունքներն ըստ ՀՀ վարչատարածքային միավորների, 

բնակավայրերի տիպերի (քաղաք, գյուղ), հանրակրթական 

ուսումնական հաստատությունների տիպերի և դիմորդների 

սեռերի:  

 Անդրադարձ է կատարվում բուհերի ընդունելության մրցույ-

թին, ներկայացվում են ամենապահանջված մասնագիտութ-

յունների վերաբերյալ տեղեկություններ: 

 Առանձին անդրադարձ է կատարվում միասնական քննութ-

յունների և բուհերի ընդունելության մրցույթի արդյունքնե-

րին՝ սահմանամերձ և բարձրլեռնային գյուղերի կտրվածքով: 

 Երևանի քաղաքապետին և մարզպետներին  են տրամադր-

վում վիճակագրական տվյալներ միասնական քննություննե-

րի արդյունքների և բուհերի ընդունելության մրցույթի վերա-

բերյալ՝ տվյալ վարչատարածքային միավորի կտրվածքով: 

 

Վերլուծության առաջին մասը վերաբերում է միասնական քննութ-

յուններին, երկրորդը՝ բուհերի ընդունելության  մրցույթին: 

Վերլուծություն 

 I.  ՄԻԱՍՆԱԿԱՆ ՔՆՆՈՒԹՅՈՒՆՆԵՐ 
 

1. ԸՆԴՀԱՆՈՒՐ ՏԵՂԵԿՈՒԹՅՈՒՆՆԵՐ ՄԻԱՍՆԱԿԱՆ 

ՔՆՆՈՒԹՅՈՒՆՆԵՐԻ ՎԵՐԱԲԵՐՅԱԼ 

Հայաստանի Հանրապետության պետական և ոչ պետական 

բարձրագույն ուսումնական հաստատություններ ընդունելության 

կարգի2 համաձայն, 2021 թ․ բուհերի ընդունելության քննություննե-

րի և մասնագիտության առցանց (dimord.am կայքում) հայտագ-

րումն անցկացվել է երկու փուլով, առաջինը՝ ապրիլի 15-ից մինչև 

մայիսի 10-ն ընկած ժամանակահատվածում երկրորդը՝ հունիսի 

26-ից մինչև հուլիսի 1-ը։ 

2021 թ. միասնական քննություններ են հայտագրել Հայաս-

տանի, Արցախի և արտերկրի 12043 դիմորդներ, որոնցից 11450-ը՝ 

հայտագրման առաջին փուլում, 593-ը՝ երկրորդ փուլում: Վերջիննե-

րից 439-ն առաջին անգամ հայտագրվել են երկրորդ փուլում, իսկ 

154-ը հայտագրված են եղել նաև առաջին փուլում։ 12043 դիմորդնե-

րից 11512-ը հայտագրվել են ՀՀ-ում, 531-ը՝ Արցախում։ ՀՀ-ում 

հայտագրվածներից 11127-ը եղել են Հայաստանի, 190-ը՝ Ռու-

սաստանի, 105-ը՝ Արցախի, 75-ը՝ Վրաստանի, 15-ը՝ այլ երկր-

ների քաղաքացիներ: Երկրորդ փուլում առաջին անգամ հայ-

տագրված 439 դիմորդներից 343-ը եղել են Հայաստանից, 57-ը՝ 

Վրաստանից, 22-ը՝ Արցախից, 15-ը՝ Ռուսաստանից, 1-ը՝ Լե-

հաստանից և 1-ը՝ Սիրիայից։ 

Միասնական քննությունների հիմնական փուլն անցկացվել 

է 2021 թ․ հունիսի 8-ից 25-ն ընկած ժամանակահատվածում՝ Հա-

յաստանի Հանրապետության 36 և Արցախի Հանրապետության 5 

քննական կենտրոններում։ Լրացուցիչ փուլի քննություններն անց-

կացվել են հուլիսի 2-8-ը։ Միասնական քննություններ են անցկաց-

                                                           
2 Տե՝ս «Պետական և ոչ պետական բարձրագույն ուսումնական հաստատությունների 2020-2021 

ուսումնական տարվա ընդունելության (ըստ բակալավրի ու անընդհատ և ինտեգրված կրթական 

ծրագրի) կարգ»: https://www.arlis.am/DocumentView.aspx?DocID=151376  

https://www.arlis.am/DocumentView.aspx?DocID=151376

Միասնական քննություններ      

 վել «Կենսաբանություն», «Աշխարհագրություն», «Համաշխարհային 

պատմություն», «Օտար լեզու» (անգլերեն, գերմաներեն, ֆրանսե-

րեն, իսպաներեն, պարսկերեն), «Հայոց լեզու և հայ գրականութ-

յուն», «Մաթեմատիկա», «Հայոց պատմություն», «Ֆիզիկա», «Քիմիա» 

և «Ռուսաց լեզու» առարկաներից։ Միասնական քննությունների 

ժամանակացույցը ներկայացված է սույն վերլուծության «Հավել-

վածներ» բաժնում։ 

2021 թվականի շրջանավարտ են եղել ՀՀ-ից, ՌԴ-ից, Վրաս-

տանից, Արցախից միասնական քննություն հայտագրած դիմորդնե-

րից 11437-ը, իսկ այլ երկրներից՝ 14-ը։ Նախորդ տարիների շրջա-

նավարտներից 2021 թվականին միասնական քննություն է հայ-

տագրել 405-ը (ՀՀ-ից՝ 379, Արցախից՝ 12, Վրաստանից՝ 9, ՌԴ-ից՝ 4, 

Բելառուսից՝ 1 դիմորդ), որոնցից 228-ը դպրոցն ավարտել է 2020 

թվականին։ Դիմորդներից ամենաավագը եղել է 1953 թվականի 

շրջանավարտ:  

Բոլոր քննություններն անցկացվել են առարկայական թես-

տերի 4-ական տարբերակներով, հիմնական փուլում՝ 1-ին, 2-րդ,  

3-րդ և 4-րդ, լրացուցիչ փուլում՝ 5-րդ, 6-րդ, 7-րդ և 8-րդ: Թեստերի 

հեղինակներն օգտվել են առարկայական « Շտեմարանների»  առա-

ջադրանքներից և առաջադրանքներ են կազմել ներկայումս օգտա-

գործվող դասագրքերի թեմաների շրջանակներում։ Նրանց հնարա-

վորություն է տրվել նաև « Շտեմարանների»  որոշ առաջադրանքնե-

րում կատարելու բառերի կամ թվերի փոփոխություններ և դրանց 

հիման վրա կազմելու նոր առաջադրանքներ: 

Օտար լեզվի քննության մասնակիցներն ընտրել են անգլե-

րեն, գերմաներեն, ֆրանսերեն, ռուսաց լեզու, իսպաներեն կամ 

պարսկերեն լեզուներից որևէ մեկը:  

Միասնական քննությունների և բուհերի ընդունելության 

մրցույթի ընթացքը պարբերաբար լուսաբանվել է լրատվամիջոցնե-

րով: 

Վերլուծություն 

1.1 ԴԻՄՈՐԴՆԵՐԻ ՄԱՍՆԱԿՑՈՒԹՅՈՒՆԸ  2021 Թ. ՄԻԱՍՆԱԿԱՆ 

ՔՆՆՈՒԹՅՈՒՆՆԵՐԻՆ 

Աղյուսակ 1-ում ներկայացված են 2021 թ. միասնական 

քննություններին մասնակցելու հայտ ներկայացրած, քննության 

մասնակցած, բացակայած, քննության անցկացման կարգը խախ-

տելու պատճառով քննությունից հեռացված և հիվանդության 

պատճառով քննությունն ընդհատած դիմորդների թվերը:  
 

Աղյուսակ 1. Դիմորդների մասնակցությունը 2021 թ. միասնական 

քննություններին 
 

 

Քննական առարկաները 

Մաթեմատիկա 5375 5234 138 1 2 

Անգլերեն 4447 4386 58 3  

Հայոց լեզու և հայ գրականություն 4175 4115 59 1  

Ֆիզիկա 1490 1381 109   

Հայոց պատմություն 1489 1457 32   

Կենսաբանություն 1464 1394 69 1  

Քիմիա 1203 1146 55 2  

Ռուսաց լեզու 296 277 19   

Աշխարհագրություն 189 189    

Գերմաներեն  86 85 1   

Ֆրանսերեն 74 74    

Համաշխարհային պատմություն 31 29 2   

Իսպաներեն 2 2    

Պարսկերեն 2 2    

Միասնական քննություններից բացակայածների թիվը կազ-

մել է  հայտագրվածների թվի 1․2-6.5%-ը: Աշխարհագրության, 

ֆրանսերենի, իսպաներենի և պարսկերենի քննություններին ներ-

կայացել են բոլոր հայտագրված դիմորդները։  

Միասնական քննություններ      

 1.2 ՄԻԱՍՆԱԿԱՆ ՔՆՆՈՒԹՅՈՒՆՆԵՐ 

ՀԱՅՏԱԳՐԱԾ ԴԻՄՈՐԴՆԵՐԻ ԹՎԵՐԸ 

ԸՍՏ ՏԱՐԻՆԵՐԻ 
 

Դիագրամ 1-ում, որտեղ ներկայացված են 2008-2021 թվա-

կաններին միասնական քննություններին մասնակցության հայտ 

ներկայացրած դիմորդների թվերը, երևում է, որ 2021 թ. միասնա-

կան քննություն հայտագրածների թիվը 2020-ի համեմատությամբ 

նվազելել է 764-ով:  

Դիագրամ 1. Միասնական քննություններ հայ-

տագրած դիմորդների թվերը 

ըստ տարիների 

 

 
 

2011 թվականին դի-

մորդների ընդհանուր թիվը 

մոտ յոթ անգամ պակաս է 

եղել 2010 և 2012 թթ․ դի-

մորդների թվից, քանի որ ՀՀ 

հանրակրթական ուսում-

նական հաստատություննե-

րը, 12-ամյա հանրակրթա-

կան համակարգի անցմամբ 

պայմանավորված, 2010-

2011 ուսումնական տարում 

շրջանավարտ չեն ունեցել:  

Միևնույն պատճառով 2017 և 2019 թվականների համեմա-

տությամբ 2018-ին հայտագրվածների թիվը պակաս է եղել գրեթե 

կրկնակի: 

2007-2021 թթ․ միասնական քննությունների մասնակիցների 

թվերը և միջին միավորները ներկայացված են հավելված 5-ում: 

Վերլուծություն 

 2. ՎԻՃԱԿԱԳՐԱԿԱՆ ՏՎՅԱԼՆԵՐ 2021 Թ. 

ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ ԸՆԴՀԱՆՈՒՐ 

ԱՐԴՅՈՒՆՔՆԵՐԻ ՎԵՐԱԲԵՐՅԱԼ  

Աղյուսակ 2-ում ներկայացված են 2021 թվականի միասնա-

կան քննությունների մասնակիցների թվերը3, միջին4 միավորները, 

ինչպես նաև դրական միավորի շեմը չհաղթահարած և 18-20 միա-

վոր հավաքած դիմորդների թվերը և  տոկոսները: 

Աղյուսակ 2. 2021 թ. միասնական քննությունների ընդհանուր 

արդյունքները 

 

 

 

                                                           
3 Մասնակիցների թվից կախված է միջին միավորի հուսալիությունը. մասնակիցների թվի մեծ լինելը 

նպաստում է ստանդարտ շեղման նվազմանը, որի արդյունքում միջին միավորը դառնում է 

հուսալի: 
4 Միջին միավորը բնութագրում է քննություն հանձնողների պատրաստվածության միջին 

մակարդակը: 

Միասնական քննություններ      

 3.  2021 Թ. ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ ՄԻՋԻՆ 

ՄԻԱՎՈՐՆԵՐԸ ԸՍՏ ՀՀ ՎԱՐՉԱՏԱՐԱԾՔԱՅԻՆ 

ՄԻԱՎՈՐՆԵՐԻ, ԲՆԱԿԱՎԱՅՐԵՐԻ ՏԻՊԵՐԻ, 

ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ 

ՀԱՍՏԱՏՈՒԹՅՈՒՆՆԵՐԻ ՏԻՊԵՐԻ ԵՎ ԸՍՏ 

ԴԻՄՈՐԴՆԵՐԻ ՍԵՌԵՐԻ  

     

3.1. ՄԻՋԻՆ ՄԻԱՎՈՐՆԵՐԸ ԸՍՏ ՀՀ ՎԱՐՉԱՏԱՐԱԾՔԱՅԻՆ 

ՄԻԱՎՈՐՆԵՐԻ ԵՎ ՄԻԱՍՆԱԿԱՆ ՔՆՆՈՒԹՅՈՒՆՆԵՐԻՆ ԱՅԼ 

ԵՐԿՐՆԵՐԻՑ ՄԱՍՆԱԿՑԱԾՆԵՐԻ  

Աղյուսակ 3-ում ներկայացված են ՀՀ վարչատարածքային 

միավորներից, ինչպես նաև այլ երկրներից 2021 թ. միասնական 

քննություններին մասնակցած դիմորդների թվերը և միջին միա-

վորները: Աղյուսակում մգացված են տվյալ առարկայի քննության 

ընդհանուր միջին միավորից բարձր ցուցանիշների վանդակները: 

Մգացված շրջանակներում ներկայացած են վիճակագրորեն նշա-

նակալի ամենաբարձր միջին միավորները: Միջին միավորների 

բացարձակ առավելագույն ցուցանիշները ներկայացված են կլոր 

շրջանակներում:  

Վերլուծություն 

Աղյուսակ 3. ՀՀ վարչատարածքային միավորներից միասնական 

քննություններին մասնակցած դիմորդների թվերը և միջին 

միավորները* 

 

*- Եթե քննությանը մասնակցել է 1 դիմորդ, ապա նրա ցուցանիշը չի համեմատվել միջին 

միավորի հետ: 

Միասնական քննություններ      

 Աղյուսակ 4.  ՀՀ և այլ երկրների քաղաքացիություն ունեցող 

դիմորդների թվերը և միջին միավորները* 

 
Շարունակությունը`  էջ 14 

Վերլուծություն 

                Սկիզբը`  էջ 13 

 

*- Եթե քննությանը մասնակցել է 1 դիմորդ, ապա նրա ցուցանիշը չի համեմատվել միջին 

միավորի հետ: 

Միասնական քննություններ      

 Աղյուսակ 4-ում տեսնում ենք, որ բոլոր քննություններից վի-

ճակագրորեն նշանակալի ամենաբարձր միջին միավորներն ունե-

ցել են Հայաստանի քաղաքացիություն ունեցող դիմորդները։ Բա-

ցարձակ առավելագույն միջին միավորներ են ունեցել Հայաստանի 

(կենսաբանությունից, քիմիայից, աշխարհագրությունից, ռուսաց 

լեզվից, ֆրանսերենից), Ռուսաստանի (հայոց լեզվից և հայ գրակա-

նությունից, հայոց պատմությունից, ֆիզիկայից, գերմաներենից) և 

Սիրիայի (մաթեմատիկայից, անգլերենից) քաղաքացիություն ունե-

ցողները: 

3.2. ՄԻՋԻՆ ՄԻԱՎՈՐՆԵՐԸ ԸՍՏ ԲՆԱԿԱՎԱՅՐԵՐԻ ՏԻՊԵՐԻ 

Աղյուսակ 5-ում ներկայացված են 2021 թ. միասնական 

քննությունների միջին միավորներն ըստ ՀՀ բնակավայրերի տիպե-

րի (քաղաքներ և գյուղեր), ինչպես նաև այդ քննությունների ընդհա-

նուր միջին միավորները: Ուսումնասիրվել են ՀՀ քաղաքացի դի-

մորդների տվյալները։ 

Քաղաքային բնակավայրերն ըստ բնակչության թվի տարբե-

րակվել են խոշոր, միջին և փոքր քաղաքների: Վերջին երկու ենթա-

տիպերի դիմորդների թիվը և միջին միավորներն ուսումնասիրվել 

են միասին վերցրած: Աղյուսակի՝ խոշոր քաղաքներին վերաբերող 

մասը պարունակում է և´ ՀՀ երեք խոշոր քաղաքների (Երևանի, Գ-

յումրու և Վանաձորի) դիմորդների ընդհանուր թվերն ու միջին 

միավորները, և´ միայն Երևանի դիմորդներինը:  

Գյուղական բնակավայրերի ցուցանիշները ներկայացվել են 

ընդհանուր հաշվարկով, ինչպես նաև՝ սահմանամերձ5, բարձրլեռ-

նային և բարձրլեռնային սահմանամերձ գյուղերի համար առան-

ձին-առանձին:  

Սյունակների մգացված վանդակներում ըստ քննական     

առարկաների ներկայացված են ընդհանուր միջին միավորը գերա-

                                                           
5 Սահմանամերձ բնակավայրերի ցանկը 2017 թ. միասնական և կենտրոնացված քննությունների, 

ինչպես նաև բուհերի ընդունելության մրցույթի դիմորդների հաշվառման էլեկտրոնային տվյալների 

բազաներում թարմացվել է համաձայն «ՀՀ սահմանամերձ համայնքների ցանկը հաստատելու 

մասին» ՀՀ Կառավարության 17.11.1998 թ. N 713 որոշման 31.07.03 N 940-Ն, 14.04.04 N 492-Ն, 01.09.05 

N 1490-Ն, 21.06.07 N727-Ն լրացումների: 

Վերլուծություն 

զանցող ցուցանիշները, իսկ մգացված շրջանակի մեջ առնված ցու-

ցանիշները ցույց են տալիս տվյալ առարկայի՝ վիճակագրորեն 

նշանակալի ամենաբարձր միջին միավորը: Միջին միավորների 

բացարձակ ամենաբարձր ցուցանիշները ներկայացված են կլոր 

շրջանակներում:   

Աղյուսակ 5. Միջին միավորները ըստ ՀՀ բնակավայրերի տիպերի* 

Միասնական քննություններ      

 Աղյուսակ 5-ում երևում է, որ բարձր են եղել հատկապես մի-

ջին և փոքր քաղաքների դիմորդների հավաքած միջին միավորնե-

րը: Սահմանամերձ և բարձրլեռնային գյուղերի դիմորդների միջին 

միավորները մեծամասամբ բարձր են եղել համապատասխան ընդ-

հանուր միջին միավորից, սակայն հիմնականում եղել են վիճա-

կագրորեն ոչ նշանակալի: 

Ընդհանուր առմամբ, խոշոր քաղաքների դիմորդները վիճա-

կագրորեն բարձր միջին միավորներ են արձանագրել գերմաներե-

նից, միջին և փոքր քաղաքների դիմորդները՝ մաթեմատիկայից, 

անգլերենից, հայոց լեզվից և հայ գրականությունից, հայոց պատ-

մությունից, կենսաբանությունից և քիմիայից, գյուղերի դիմորդնե-

րը՝ ռուսաց լեզվից, ֆրանսերենից և համաշխարհային պատմութ-

յունից։  

Առանձին հետազոտվել են սահմանամերձ և բարձրլեռնային 

գյուղերի դիմորդների արդյունքները, որոնք թեև մասնակիցների 

փոքր թվով պայմանավորված՝ հիմնականում եղել են վիճակագրո-

րեն ոչ նշանակալի, այդուհանդերձ ուշադրության արժանի են 

հատկապես սահմանամերձ գյուղերի դիմորդների արդյունքները։ 

Այսպես, ֆիզիկայից, գերմաներենից և համաշխարհային պատ-

մությունից արձանագրված բացարձակ առավելագույն միջին միա-

վորներ են ունեցել սահմանամերձ գյուղերի, իսկ աշխարհագրութ-

յունից՝ բարձրլեռնային գյուղերի դիմորդները։  

Աղյուսակ 6-ում և աղյուսակ 7-ում ներկայացված են սահմանա-

մերձ և բարձրլեռնային գյուղերից միասնական քննություններին   

1-ից   ավելի մասնակիցներ ունեցած և միջինում 18-20 միավորներ 

արձանագրած դպրոցների արդյունքները։ 

Աղյուսակ 6. Միասնական քննություններից 18-20 միջին միավորներ  

արձանագրած սահմանամերձ գյուղերի դպրոցները 

 

 

  

Աղյուսակում տեսնում ենք, որ սահմանամերձ գյուղերում 

արձանագրված ամենաբարձր միջին միավորը եղել է անգլերենից՝ 

19․5 (Տավուշի մարզի Բագրատաշենի թիվ 1 և Բաղանիսի միջնա-

կարգ դպրոցներ)։ 

Աղյուսակ 7. Միասնական քննություններից 18-20 միջին միավորներ  

արձանագրած բարձրլեռնային գյուղերի դպրոցները  

Միասնական քննություններ      

 Բարձրլեռնային գյուղերում ևս արձանագրված ամենաբարձր 

միջին միավորը եղել է անգլերենից՝ 19․0 (Գեղարքունիքի մարզի 

Սարուխանի թիվ 3 միջնակարգ դպրոց)։ 

 

3.3. ՄԻՋԻՆ ՄԻԱՎՈՐՆԵՐԸ ԸՍՏ ՀԱՆՐԱԿՐԹԱԿԱՆ 

ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ՏԻՊԵՐԻ 

Աղյուսակ 8-ում ներկայացված են միասնական քննություն-

ների միջին միավորները ըստ ՀՀ հանրակրթական ուսումնական 

հաստատությունների տիպերի (ավագ և միջնակարգ դպրոցներ, 

վարժարաններ, կրթահամալիրներ և այլն): Դիտարկվել են 2020-

2021 ուսումնական տարվա շրջանավարտների արդյունքները։   

Աղյուսակում «Այլ ուսումնական հաստատություններ» սյունը 

ներկայացնում է քոլեջներից և մասնագիտացված ուսումնական 

հաստատություններից միասնական քննություններ հանձնած   

դիմորդների արդյունքները։ Մգացված վանդակներում ներկայաց-

ված են տվյալ առարկայի քննության ընդհանուր միջին միավորից 

բարձր ցուցանիշները, իսկ մգացված շրջանակում ներկայացած 

են վիճակագրորեն նշանակալի ամենաբարձր միջին միավորնե-

րը: Միջին միավորների բացարձակ առավելագույն ցուցանիշները 

ներկայացված են կլոր շրջանակներում:  

Աղյուսակ 8. Միջին միավորները ըստ ՀՀ հանրակրթական 

ուսումնական հաստատությունների տիպերի* 
(2020-2021 ուսումնական տարվա շրջանավարտներ) 

Միասնական քննություններ      

 Աղյուսակ 8-ում տեսնում ենք, որ ընդհանուր միջին միավոր-

ներից ցածր ցուցանիշներով առանձնացել են հատկապես միջնա-

կարգ դպրոցները, բարձրերով՝ կրթահամալիրները, վարժարաննե-

րը և ավագ դպրոցները: Վիճակագրորեն նշանակալի ամենաբարձր 

միջին միավորների քանակով առաջատարը եղել են վարժարաննե-

րը: Բացարձակ ամենաբարձր ցուցանիշներ են ունեցել կրթահամա-

լիրները (մաթեմատիկայից, անգլերենից, հայոց լեզվից և հայ գրա-

կանությունից, հայոց պատմությունից), ոչ պետական ուսումնական 

հաստատությունները (կենսաբանությունից, ֆիզիկայից, քիմիայից, 

ֆրանսերենից) և վարժարանները (ռուսաց լեզվից, գերմաներենից, 

աշխարհագրությունից), սակայն դրանք եղել են ոչ նշանակալի, քա-

նի որ քննությունների մասնակիցները եղել են փոքրաթիվ։ Համաշ-

խարհային պատմությունից ամենաբարձր միջին միավորն արձա-

նագրել են միջնակարգ դպրոցների դիմորդները։ 

Աղյուսակ 9-ում ներկայացված են միասնական քննություն-

ներին 1-ից ավելի մասնակից ունեցած և 18-ից բարձր միջին միա-

վորներ արձանագրած հանրակթական ուսումնական հաստա-

տությունները: 

Աղյուսակ 9. Միասնական քննություններից 18-20 միջին միավորներ 

արձանագրած հանրակրթական ուսումնական 

հաստատությունները ըստ ՀՀ վարչատարածքային 

միավորների   

Միասնական քննություններ      

Վերլուծություն 

3.4. ՄԻՋԻՆ ՄԻԱՎՈՐՆԵՐԸ ԸՍՏ ԴԻՄՈՐԴՆԵՐԻ ՍԵՌԱՅԻՆ ԿԱԶՄԻ 

  2021 թվականին միասնական մեկ կամ երկու քննություն է 

հանձնել իգական սեռի 6773 (57.7%) և արական սեռի 4971 (42.3%) 

դիմորդ: Նրանցից 2021 թվականի շրջանավարտ են եղել 6627 աղջիկ 

(աղջիկների 97․8%-ը) և 4822 տղա (տղաների 97%-ը): 

Աղյուսակ 10-ում ըստ դիմորդների սեռերի ներկայացված են 

միասնական քննությունների մասնակիցների թվերը և միջին միա-

վորները: Մգացված են յուրաքանչյուր քննության ընդհանուր միջին 

միավորը գերազանցող ցուցանիշների վանդակները, իսկ հաստաց-

ված շրջանակով ներկայացված են ամենաբարձր միջին միավոր-

ներն ըստ առարկաների: 

 

Աղյուսակ 10. 2021 թ. միասնական քննությունների միջին 

միավորները ըստ դիմորդների սեռերի* 

 
*- Եթե քննությանը մասնակցել է 1 դիմորդ, ապա նրա ցուցանիշը չի համեմատվել միջին 

միավորի հետ: 

Միասնական քննություններ      

 Ինչպես երևում է աղյուսակ 10-ում, աղջիկների հավաքած մի-

ջին միավորները բարձր են եղել համապատասխան ընդհանուր մի-

ջին և տղաների հավաքած միջին միավորներից: Իգական և արա-

կան սեռերի դիմորդների վիճակագրորեն նշանակալի ամենաբարձր 

միջին միավորներն արձանագրվել են հայոց պատմությունից (հա-

մապատասխանաբար՝ 15.3 և 13.5), ամենացածրը՝ մաթեմատիկայից 

(համապատասխանաբար՝ 11.4 և 9.9): Իսպաներենի քննությանը 

մասնակցել են միայն աղջիկներ: 

4.  ԹԵՍՏԵՐ ԵՎ ԹԵՍՏԱՅԻՆ ԱՌԱՋԱԴՐԱՆՔՆԵՐ 

2021 թ. միասնական քննությունների թեստերը կազմվել են 

առարկայական «Շտեմարաններում» առկա առաջադրանքներից, 

«Շտեմարանների» առաջադրանքների և դասագրքերում զետեղված 

թեմաների հիման վրա կազմված նոր առաջադրանքներից։  

Հայոց լեզվի և հայ գրականության, հայոց պատմության, մա-

թեմատիկայի և բնագիտական առարկաների թեստերը կազմված են 

եղել ընտրովի, կարճ պատասխանով առաջադրանքներից և պն-

դումների փնջերից, օտար լեզուներինը՝ ընտրովի և կարճ, համաշ-

խարհային պատմությանը՝ ընտրովի պատասխանով առաջադ-

րանքներից։ Թեստերի կառուցվածքի և գնահատման վերաբերյալ 

տեղեկությունները ներկայացված են հավելված 4-ում:    

Աղյուսակ 11-ում ներկայացված են միասնական քննություն-

ների հիմնական փուլի թեստերի միջին միավորները, բարդության 

և հուսալիության գործակիցները:  

Աղյուսակ 11.  2021 թ. միասնական քննությունների հիմնական փուլի 

թեստերի միջին միավորը,  բարդությունը6 և 

հուսալիությունը7 

 

 

 

 

                                                           
6 Բարդություն: Թեստը համարվում է շատ հեշտ, երբ բարդության գործակիցը (P) գտնվում է 0.9-1.0 

սահմաններում: 0.75≤P≤0.89 սահմաններում թեստը հեշտ է, 0.30≤P≤0.74 սահմաններում՝ միջին 

բարդության, 0.20≤P≤0.29 սահմաններում՝ բարդ, P≤0.19 դեպքում՝ շատ բարդ: 
7 Հուսալիություն: Հուսալիության գործակցի` 0.7-ից մինչև 0.8 ընդունած արժեքների դեպքում թեստի 

հուսալիությունը համարվում է միջին, 0.8-ից մինչև 0.9 արժեքների դեպքում` ընդունելի, 0.9-ից մեծ 

արժեքների դեպքում` մեծ: 

Միասնական քննություններ      

 II.  ԲՈՒՀԵՐԻ ԸՆԴՈՒՆԵԼՈՒԹՅԱՆ ՄՐՑՈՒՅԹԸ  

5.  ԸՆԴՀԱՆՈՒՐ ՏԵՂԵԿՈՒԹՅՈՒՆՆԵՐ ԲՈՒՀԵՐԻ 

ԸՆԴՈՒՆԵԼՈՒԹՅԱՆ ՄՐՑՈՒՅԹԻ ՎԵՐԱԲԵՐՅԱԼ 

2021/2022 ուսումնական տարվա համար կառավարության 

N 465-Ն որոշմամբ8 ՀՀ բուհերին բակալավրի կրթական ծրագրով 

ընդունելության9 նպատակով տրամադրվել է 1838 անվճար և 

22300 վճարովի տեղ։ 

Միասնական և կենտրոնացված քննություններով մասնագի-

տություն է  հայտագրել 11042 դիմորդ։ Ներբուհական քննություննե-

րը ներառյալ՝ դիմորդների ընդհանուր թիվը կազմել է 13128։ Նրան-

ցից ընդունվել է 9700-ը (7 3 . 9 %):  

Երկու քննություն հայտագրել է 10799 դիմորդ, որոնցից 8388-

ը դիմում-հայտում առաջին քննությունը նշել է «Միասնական»։ 

Վերջիններից 7882-ը երկրորդ քննությունը նշել է «Միասնական», 

498-ը՝ «Կենտրոնացված», 8-ը՝ «Ներբուհական»։ Միայն մեկ քննութ-

յուն է հայտագրել 2328 դիմորդ, որոնցից 2284-ը (9 8 . 1 %) դիմում-

հայտում նշել է «Միասնական», 44-ը (1 . 9 %)՝ «Ներբուհական»։  

Բուհերի ընդունելության մրցույթը կազմակերպվել է երկու 

փուլով: Միասնական, կենտրոնացված և ներբուհական քննություն-

ներ հայտագրած 13128 դիմորդներից ընդունվել է 9700-ը (73.9%),   

որոնցից 8776-ը (ընդունվածների 90.5%-ը)՝ մրցույթի առաջին փու-

լում, 924-ը (ընդունվածների 9.5%-ը)՝ երկրորդ փուլում։ Միայն 

միասնական և կենտրոնացված քննություններ է հայտագրել 11042 

դիմորդ (հայտագրվածների 84.1%-ը)։ Նրանցից ընդունվել է 9029-ը 

                                                           
8 - 2021/2022 ուսումնական տարվա՝ պետության կողմից ուսանողական նպաստների ձևով ուսման 

վարձի լրիվ փոխհատուցմամբ (անվճար) և վճարովի, առկա ուսուցմամբ բակալավրի ու անընդհատ 

և ինտեգրացված կրթական ծրագրերով ընդունելության տեղերը: https://www.arlis.am  
9 - Բուհերի ընդունելության մրցույթն անցկացվում է ԳԹԿ-ում` համակարգչային ծրագրերի միջոցով: 

2020 թվականից սկսած՝ ԳԹԿ-ի տվյալների բազաներում առցանց ամրագրվում են նաև զուտ 

ներբուհական քննություններով ընդունելություն կազմակերպող բուհերի դիմորդները, որոնցից 

ընդունվածների թիվը տվյալների բազաներում ամբողջական չէ, քանի որ մրցույթն անցկացնում են 

բուհերը և ոչ բոլորն են տրամադրել համապատասխան արդյունքները։ Հետագայում այդ խնդիրը 

կլուծվի։   

https://www.arlis.am/DocumentView.aspx?DocID=142699

Վերլուծություն 

(ընդունվածների 93.1%-ը), որից մրցույթի առաջին փուլում՝ 8112-ը 

(բոլոր ընդունվածների 89.8%-ը), երկրորդ փուլում՝ 917-ը (10.2%)։  

Միասնական և կենտրոնացված քննությունների արդյունք-

ներով բուհ ընդունված 9029 դիմորդներից ուսուցման անվճար հի-

մունքներով ընդունվել է 1435 դիմորդ (1395-ը՝ առաջին փուլում, 40-

ը՝ երկրորդում), վճարովի հիմունքներով՝ 7502-ը (6629-ը՝ առաջին 

փուլում, 873-ը՝ երկրորդում): Արտոնություններով ընդունվել է 92 

դիմորդ, որից 75-ը՝ առաջին փուլում, 17-ը՝ երկրորդում:  

Միասնական քննություններ հայտագրած դիմորդների թիվը 

(12043) միասնական քննություն պահանջող մասնագիտություն 

հայտագրածների թվից (11042)  մեծ է, որովհետև նրանց մի մասը 

դիմել է բուհերի ընդունելության մրցույթի ցանկում չընդգրկված այլ 

բուհեր կամ նպատակ է ունեցել միասնական քննության արդյունքով 

որևէ բուհի հեռակա ուսուցման ընդունելության մրցույթին մասնակ-

ցելու:   

Բուհերում հայտագրված 13128 դիմորդներից 12655-ը 

(9 6 . 4 %) առաջին հայտով դիմել են ՀՀ պետական, 473-ը (3 . 6 %)՝ 

ոչ պետական բուհեր: Բուհ ընդունվածներից 9369-ն (9 6 . 6 %) ըն-

դունվել են պետական բուհեր, 331-ը (3 . 4 %)՝ ոչ պետական:  

 

5.1 ՀԱՅՏԱԳՐՎԱԾ ԵՎ ԲՈՒՀ ԸՆԴՈՒՆՎԱԾ ԴԻՄՈՐԴՆԵՐԻ 

ԹՎԵՐԸ ԸՍՏ ԲՈՒՀԵՐԻ ԵՎ ՀՀ ՎԱՐՉԱՏԱՐԱԾՔԱՅԻՆ 

ՄԻԱՎՈՐՆԵՐԻ (ՆԱԵՎ ԱՅԼ ԵՐԿՐՆԵՐԻ) 

Աղյուսակ 12-ում, որտեղ ըստ ՀՀ վարչատարածքային միա-

վորների և ՀՀ-ում միասնական քննություններին մասնակից դի-

մորդներ ունեցած երկրների ներկայացված են բուհ ընդունվածների 

տոկոսները, երևում է, որ բուհ ընդունվածների 97%-ը եղել են ՀՀ 

քաղաքացիներ: Բուհ ընդունված երևանաբնակ դիմորդները կազմել 

են բոլոր դիմորդների 32.5%-ը: 

Միասնական քննություններ      

 Աղյուսակ 12. Բուհ ընդունվածների թվերը և տոկոսները ըստ ՀՀ 

վարչատարածքային միավորների և բուհերում այլ 

երկրներից հայտագրվածների  
 

 

Աղյուսակում երևում է, որ ՀՀ-ից հայտագրվել է 12655 դի-

մորդ, որոնցից ընդունվել է 9412-ը (74.4%)։ ՀՀ մարզերից բուհ ըն-

դունվածների ամենաբարձր տոկոսն արձանագրվել է Կոտայքում. 

բուհերում հայտագրված 13128 դիմորդների 9.7%-ը կազմած 1267 

դիմորդներից ընդունվել է 1007-ը (բոլոր ընդունվածների 10.4%-ը): 

Վարչատարածքային տվյալ միավորից բուհերում հայտագրված-

ներից ընդունվածների տոկոսով առաջատարը եղել է Սյունիքի 

մարզը  (83.2%):  

Աղյուսակ 13.  2021 թ. բուհերի ընդունելության մրցույթի լրացուցիչ 

փուլով ընդունվածների թիվը և տոկոսը * 

Միասնական քննություններ      

 Աղյուսակ 13-ից երևում է, որ 2021 թ. բուհերի ընդունելության 

մրցույթի լրացուցիչ փուլով ընդունված դիմորդների ամենաբարձր՝ 

31.6%-ն ընդունվել է ԵՊՀ: Երկրորդ տեղում է ՀԱՊՀ-ն (10.3%), եր-

րորդ տեղում՝ ՀՊՄՀ-ն (10%)։  

Աղյուսակ 14-ում ներկայացված են ՀՀ բուհեր ընդունված դի-

մորդների տոկոսները ըստ ՀՀ վարչատարածքային միավորների և 

բուհերում այլ երկրներից հայտագրվածների: Տվյալ վարչատարած-

քային միավորից կամ երկրից ըստ բուհերի ընդունվածների տոկոս-

ները հաշվարկված են ՀՀ բուհերում այդ վարչատարածքային միա-

վորից կամ երկրից ընդունվածների ընդհանուր թվից: Աղյուսակում 

մգացված է  վարչատարածքային յուրաքանչյուր միավորի ամենա-

բարձր ցուցանիշի վանդակը։ 

Ինչպես տեսնում ենք, ՀՀ վարչատարածքային միավորների 

մեծ մասից հայտագրվածների և ընդունվածների թվերով առաջա-

տար բուհը եղել է ԵՊՀ-ն: Լոռու, Շիրակի և Տավուշի մարզերում 

գործող որոշ բուհերի և խոշոր բուհերի մասնաճյուղերի առկայութ-

յամբ պայմանավորված՝ այդ բուհեր դիմած և ընդունված դիմորդնե-

րի տոկոսը եղել է բարձր: Դա առավել ընդգծված է հատկապես Շի-

րակի մարզում (52․8%): Նշված մարզերից հայտագրվածների և ըն-

դունվածների թվով ԵՊՀ-ն եղել է 2-րդ տեղում: Գեղարքունիքի, Լո-

ռու, Շիրակի, Սյունիքի, Վայոց ձորի և Տավուշի մարզերում գործող 

բուհերում ու խոշոր բուհերի մասնաճյուղերում հայտագրվածների 

և ընդունվածների վիճակագրական պատկերը ներկայացված է աղ-

յուսակ 15-ում:   

 

 

 

 

 

 



 
 
 

32 
 

Վերլուծություն 

Աղյուսակ 14. 2021 թ. բուհեր ընդունված դիմորդների տոկոսային 

բաշխումը ըստ ՀՀ վարչատարածքային 

միավորների (նաև այլ երկրների) 

 Աղյուսակ 15. ՀՀ մարզերում գործող բուհերում 2021 թ. հայտագրված և 

ընդունված դիմորդների թվերը ըստ բուհերի *  

(մրցույթի հիմնական և լրացուցիչ փուլերը միասին) 

Աղյուսակ 15-ում երևում է, որ դիտարկված բուհերում հայ-

տագրված տեղացի դիմորդների տոկոսը բարձր է եղել հատկապես 

Վանաձորի և Շիրակի պետական համալսարաններում ու ԵՊՀ-ի 

Իջևանի մասնաճյուղում (համապատասխանաբար՝ 37.6%, 31.6%, 

36.2%՝ հաշված տվյալ մարզից ՀՀ բուհերում հայտագրվածների ընդ-

հանուր թվից): Այդ բուհեր ընդունվածների տոկոսները եղել են, հա-

մապատասխանաբար, 35.8%, 31.6%, 39.9%: Աղյուսակ 15-ի տվյալնե-

րի հիման վրա աղյուսակ 16-ում ներկայացվել են նշված վեց մարզերի 

բուհերում հայտագրված և ընդունված տեղացի դիմորդների գումա-

րային թվերը և տոկոսները:  

 Աղյուսակ 16. ՀՀ մարզերում գործող բուհերում 2021 թ. հայտագրված և 

ընդունված տվյալ մարզի դիմորդների թվերը 
(մրցույթի հիմնական և լրացուցիչ փուլերը միասին) 

 

 

Դիտարկված բուհերում 1-ին հայտով հայտագրվել է ընդհա-

նուր հաշվով 1659 դիմորդ, որոնցից 1603-ը եղել են տեղացիներ: 

Տարբեր հայտերով ընդունվել է 1151 դիմորդ (1112-ը՝ տեղացիներ):  

 Նշված բուհերում հայտագրված տեղացի դիմորդների ընդ-

հանուր թիվը (1603) կազմել է 2021 թվականին ՀՀ բուհերում հայ-

տագրվածների (13128) 12.2%-ը: Այդ բուհեր ընդունված 1112 տեղա-

ցիները կազմել են բոլոր ընդունվածների (9700) 11.5%-ը: 

 

5.2 ԲՈՒՀԵՐԻ ՄԱՍՆԱԳԻՏՈՒԹՅՈՒՆՆԵՐԻ ՊԱՀԱՆՋԱՐԿԸ ԸՍՏ 

ՀՀ ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ 

ՀԱՍՏԱՏՈՒԹՅՈՒՆՆԵՐՈՒՄ ՈՒՍՈՒՑԱՆՎՈՂ 

ԱՌԱՐԿԱՆԵՐԻ  

Աղյուսակ 17-ում ներկայացված են հանրակրթական ուսում-

նական հաստատություններում ուսումնասիրվող հիմնական ա-

ռարկաները ներկայացնող մասնագիտություններն ընտրած դի-

մորդների թվերը:  

Աղյուսակ17. ՀՀ հանրակրթական ուսումնական հաստատություննե-

րում ուսումնասիրվող առարկաներից բարձրագույն 

մասնագիտական կրթություն ստանալու գծով 2021 թ. 

հայտագրված և ընդունված դիմորդների թվերը  
(մրցույթի հիմնական փուլ) 

Աղյուսակ 17-ի տվյալ-

ները վերաբերում են 2021 

թվականի ընդունելության 

մրցույթի ցանկում ընդգրկ-

ված բոլոր բուհերին: Ման-

կավարժի որակավորում 

շնորհող բուհերի (ՀՊՄՀ, 

ԵՊԼՀ, ՇՊՀ, ՎՊՀ և այլն) 

նույն մասնագիտություն-

ներն ընտրած դիմորդների 

թվերը ներկայացված են 

աղյուսակ 18-ում, որտեղ 

տեսնում ենք, որ այդ մաս-

նագիտությունները մրցույ-

թի առաջին փուլում հայ-

տագրել է 447 դիմորդ       

(առաջին փուլում հայ-

տագրվածների 3․4 տոկո-

սը): Հայտագրվածների 

թվով առաջին տեղերում   

եղել են «Անգլերեն լեզու և 

գրականություն», «Հայոց 

լեզու և  գրականություն» և 

«Պատմություն» մասնագի-

տությունները։  

Աղյուսակ 18.  Հայտագրված և ընդունված 

                   դիմորդների թվերը մանկավարժի 

                   որակավորում շնորհող բուհերում 

Մասնագիտությունը 

Հ

Անգլերեն լ․ և գրականություն 126 99 78․6 

Հայոց լեզու և գրականություն 96 83 86․5 

Պատմություն 89 69 77․5 

Կենսաբանություն 41 19 46․3 

Ոուսաց լեզու և 

գրականություն 
33 31 93․9 

Մաթեմատիկա 28 24 85․7 

Աշխարհագրություն 19 15 78․9 

Գերմաներեն լեզու և 

գրականություն 
8 6 75․0 

Ֆիզիկա 4 4 100 

Քիմիա 3 2 66․7 

Ընդամենը 447 352 78․7 

 

ՀՀ հանրակրթական ուսումնական հաստատություններում     

ուսումնասիրվող առարկաների մասնագիտությունների գծով մանկա-

վարժի որակավորում շնորհող բուհերում վերջին 5 տարիներին 1-ին 

հայտով մրցույթի հիմնական փուլում միջինում հայտագրվել է տվյալ 

տարվա դիմորդների 4․2 տոկոսը։ 

 Աղյուսակ 19. ՀՀ հանրակրթական ուսումնական հաստատություն-

ներում ուսումնասիրվող քննական առարկաներից 

բարձրագույն մասնագիտական կրթություն ստանա-

լու գծով 2017-2021 թթ. 1-ին հայտով հայտագրված դի-

մորդների թվերը  

 Տարեթիվը 2017 2018 2019 2020  2021 

Հայտերի ընդհանուր թիվը 9030 5270 10100 11967 13128 

Նշված մասնա-

գիտությունների 

հայտերի 

թիվը 1-ին 

հայտով 
535 216 315 533 453 

տոկոսը 5.9 4.1 3.1 4.5 3.5 

 

Դիագրամ 2. ՀՀ հանրակրթական ուսումնական հաստատություննե-

րում ուսումնասիրվող քննական առարկաներից 

բարձրագույն մասնագիտական կրթություն ստանալու 

գծով 2017-2021 թթ. 1-ին հայտով հայտագրված դի-

մորդների թվերը  

 
 

2021 թ. բուհերի ընդունելության մրցույթի լրացուցիչ փուլում 

վերը նշված մասնագիտությունների թափուր մնացած տեղերի հա-

մար 1-ին հայտով հայտագրվել է 51 դիմորդ (պատմություն՝ 32, 

անգլերեն լեզու և գրականություն՝ 10, քիմիա՝ 6, ֆիզիկա՝ 2, մաթե-

մատիկա՝ 1), որը կազմել է այդ փուլում հայտագրված 521 դիմորդ-

ների 9.8 տոկոսը:  

 5.3 ԲՈՒՀ ԸՆԴՈՒՆՎԱԾ ՇՐՋԱՆԱՎԱՐՏՆԵՐԻ ԲԱՐՁՐ 

ՏՈԿՈՍՈՎ ԱՌԱՆՁՆԱՑԱԾ ՀԱՆՐԱԿՐԹԱԿԱՆ 

ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԸ ԸՍՏ ՀՀ 

ՎԱՐՉԱՏԱՐԱԾՔԱՅԻՆ ՄԻԱՎՈՐՆԵՐԻ 

Աղյուսակ 20-ում ներկայացված է 2020-2021 ուսումնական 

տարում տասը և ավելի շրջանավարտ ունեցած հաստատություն-

ներից բուհ ընդունվածների ամենաբարձր տոկոս ունեցած հան-

րակրթական ուսումնական հաստատությունների տասնյակը, որ-

տեղ դպրոցները դասավորված են տոկոսների նվազման կարգով։ 

Աղյուսակ 20. Բուհ ընդունված շրջանավարտների ամենաբարձր 

տոկոսով առանձնացած հանրակրթական 

ուսումնական հաստատությունների տասնյակը  
 

 

Աղյուսակում երևում է, որ բուհ ընդունված շրջանավարտնե-

րի տոկոսով առաջատար հանրակրթական ուսումնական հաստա-

տությունը եղել է Արտաշատի ավագ դպրոցը, որի 83 շրջանավարտ-

ներից 81-ն (97․6%) ընդունվել են ՀՀ բուհեր: Վերը նշված տասը 

դպրոցներից բուհեր ընդունված ամենամեծաթիվ շրջանավարտներ 

է ունեցել ՀԱՊՀ Երևանի ավագ դպրոցը (223 (82%))։  

Միասնական քննություններ      

 Աղյուսակ 21-ում ըստ ՀՀ վարչատարածքային միավորների 

ներկայացված են բուհ ընդունված շրջանավարտների ամենա-

բարձր տոկոսով առանձնացած հանրակրթական ուսումնական 

հաստատությունների հնգյակները, որոնք դասավորված են բուհ 

ընդունվածների տոկոսի նվազման կարգով։ Այստեղ ևս դիտարկվել 

են 2021 թվականին տասը և ավելի շրջանավարտ ունեցած հաստա-

տությունները: 
 

Աղյուսակ 21. Բուհ ընդունված շրջանավարտների բարձր տոկոսով 

առանձնացած հանրակրթական ուսումնական հաս-

տատությունների հնգյակները ըստ ՀՀ վարչատարած-

քային միավորների 

Վերլուծություն 

 Բարձր պատրաստվածություն ունեցած շրջանավարտների 

մի մասը, որոնք բուհերի ընդունելության մրցույթի ցանկում 

ընդգրկված որևէ բուհ չեն ընդունվել, հնարավոր է, որ ընդունվել են 

այդ ցանկում չընդգրկված այլ բուհեր:  

5.4 ՍԱՀՄԱՆԱՄԵՐՁ ԵՎ ԲԱՐՁՐԼԵՌՆԱՅԻՆ ԳՅՈՒՂԵՐԻՑ ԲՈՒՀ 

ԸՆԴՈՒՆՎԱԾ ՇՐՋԱՆԱՎԱՐՏՆԵՐԻ ԲԱՐՁՐ ՏՈԿՈՍՆԵՐՈՎ 

ԱՌԱՆՁՆԱՑԱԾ ԴՊՐՈՑՆԵՐԸ 

   Սահմանամերձ և բարձր լեռնային գյուղերից 2021 թ. ՀՀ բու-

հերում հայտագրվել է 804 դիմորդ, որոնցից ընդունվել է 613-ը 

(76.2%): Աղյուսակ 22-ում և աղյուսակ 23-ում ներկայացված են 

սահմանամերձ և բարձրլեռնային գյուղեր ունեցող վարչատարած-

քային միավորների՝ 2021 թ. բուհ ընդունված շրջանավարտների 

բարձր տոկոսով առանձնացած դպրոցները: Ուսումնասիրվել են 5 և 

ավելի շրջանավարտ ունեցած և ընդունվածների մեծ թիվ ապահո-

ված դպրոցները: 

 

Աղյուսակ 22. 2021 թ. սահմանամերձ և բարձրլեռնային գյուղերից 

բուհերում հայտագրված և բուհ ընդունված դիմորդների թվերը  
 

Գյուղական 

բնակավայրի տիպը 

Հայտագրված-

ների թիվը 

Ընդունվածների 

թիվը տոկոսը 

Սահմանամերձ  470 360 76.6 

Բարձրլեռնային 328 251 76.5 

Բարձրլեռնային սահմանամերձ 6 2 33.3 

Ընդամենը 804 613 76.2 

Միասնական քննություններ      

 Աղյուսակ 22. 2021 թ. սահմանամերձ և բարձրլեռնային գյուղերից 

բուհերում հայտագրված և բուհ ընդունված դիմորդնե-

րի թվերը (հիմնական փուլ) 

 

Գյուղական 

 բնակավայրի տիպը  

Հայտագրված-

ների թիվը 

Ընդունվածների 

թիվը տոկոսը 

Սահմանամերձ  470 360 76.6 

Բարձրլեռնային 328 251 76.5 

Բարձրլեռնային սահմանամերձ 6 2 33.3 

Ընդամենը 804 613 76.2 

 

Աղյուսակ 23. 2021 թ. սահմանամերձ գյուղերի 5 և ավելի 

շրջանավարտ ունեցած և բուհ ընդունվածների՝ 

50-ից բարձր տոկոսով առանձնացած դպրոցնե-

րը  

Վերլուծություն 

  

Աղյուսակ 23-ում ներկայացված դպրոցներից բուհ ընդուն-

ված շրջանավարտների ամենաբարձր տոկոսն արձանագրվել է Շի-

րակի մարզի Ջրափիի միջնակարգ դպրոցում (90՝ 10 շրջանա-

վարտներից ընդունվել են 9-ը), իսկ ընդունվածների ամենամեծ թի-

վը՝ Տավուշի մարզի Աչաջրի միջնակարգ դպրոցում (42 շրջանա-

վարտից՝ 26-ը (61.9)): Առաջին հայտով անվճար ընդունվածների 

ամենամեծ թիվը ևս ապահովել է Աչաջրի միջնակարգ դպրոցը (9 

դիմորդ):  

 

Աղյուսակ 24. 2021 թ. բարձրլեռնային գյուղերի 5 և ավելի թվով 

շրջանավարտ ունեցած և բուհ ընդունվածների՝     50-

ից բարձր տոկոսով առանձնացած դպրոցները 
 

 
 

Աղյուսակ 24-ում ներկայացված դպրոցներից բուհ ընդուն-

ված շրջանավարտների ամենաբարձր տոկոսն արձանագրվել է Ա-

րագածոտնի մարզի Գեղադիրի միջնակարգ դպրոցում (66.7%, 6 

շրջանավարտից՝ 4-ը): Ընդունվածների թվով առաջատարը եղել է 

Գեղարքունիքի մարզի Կարմիրգյուղի թիվ 1 միջնակարգ դպրոցը 

(20-ից 10-ը): Առաջին հայտով անվճար ընդունված մեկական դի-

մորդ են ունեցել Արագածոտնի մարզի Գեղադիրի և Շիրակի մարզի 

Սիզավետի ու Մուսայելյանի միջնակարգ դպրոցները:  

Միասնական քննություններ      

 5.5 ՀԱՅՏԱԳՐՎԱԾ ԵՎ ԲՈՒՀ ԸՆԴՈՒՆՎԱԾ ԴԻՄՈՐԴՆԵՐԻ 

ՍԵՌԱՅԻՆ ԿԱԶՄԸ 

2021 թ. ՀՀ բուհերում 

հայտագրված 13128 դիմորդ-

ներից 5600-ը (42.7%) եղել են 

արական սեռի ներկայացու-

ցիչներ, 7528-ը (57.3%)՝ իգա-

կան սեռի: Մրցույթի հիմնա-

կան և լրացուցիչ փուլերով 

ընդունված 9700 դիմորդներից 

3616-ը (37.3%) եղել են  արա-

կան սեռի, 6084-ը (62.7%)՝     

իգական։  

Դիագրամ 3-ում ներ-

կայացված է 2017-2021 թթ․ ՀՀ 

բուհերում հայտագրված դի-

մորդների սեռային կազմի 

տոկոսային հարաբերակցութ-

յունը։ 

     

     Դիագրամ 3.  2015-2021 թթ. բուհերում հայտագրված 

                          դիմորդների սեռային կազմի տոկոսային 

                          հարաբերակցությունը  
 

 

Դիագրամից երևում է, ու դիտարկված ժամանակահատվա-

ծում արական սեռի դիմորդների տոկոսն ամենացածրը եղել է 2020 

թվականին (38.9%): 

 

5.6 ԱՄԵՆԱՊԱՀԱՆՋՎԱԾ ՄԱՍՆԱԳԻՏՈՒԹՅՈՒՆՆԵՐԸ  

Աղյուսակ 25-ում ներկայացված են 2021 թ․ դիմորդների 

շրջանում ՀՀ պետական բուհերի 10 ամենապահանջված մասնագի-

տությունները:  

Վերլուծություն 

 Աղյուսակ 25. 2021 թ. ամենապահանջված մասնագիտությունների 

տասնյակը  

Միասնական քննություններ      

 Աղյուսակ 25-ում երևում է, որ 2021 թվականին ամենապա-

հանջված մասնագիտությունների տասնյակն ընտրել է 13128 դի-

մորդներից 2961-ը (22․6%)։ Այդ մասնագիտություններից դիմումնե-

րի թվով առաջատարը եղել է ԵՊԲՀ-ի «Բուժական գործ» մասնագի-

տությունը, որն ընտրել է 628 դիմորդ: ԵՊԲՀ-ի «Բուժական գործ», 

ԵՊՀ-ի «Ինֆորմատիկա և կիրառական մաթեմատիկա» ու «Իրավա-

գիտություն» մասնագիտությունները հայտագրածները կազմել են 

բոլոր բուհերում հայտագրվածների 10%-ը։ 

Հետևյալ աղյուսակում ըստ ՀՀ վարչատարածքային միավոր-

ների ներկայացված են 2021 թ․ դիմորդների շրջանում ամենապա-

հանջված մասնագիտությունների հնգյակները։ 

Վերլուծություն 

 Աղյուսակ 26. 2021 թ. ամենապահանջված մասնագիտությունների 

հնգյակները ըստ ՀՀ վարչատարածքային միավորների 

Միասնական քննություններ      

Վերլուծություն 

 Աղյուսակ 26-ում տեսնում ենք, որ Երևանում և մարզերի մեծ 

մասում ամենապահանջվածը 2021 թվականին եղել է ԵՊԲՀ-ի «Բու-

ժական գործ» մասնագիտությունը։ Վերջինիս հետ ամենապահանջ-

ված մասնագիտությունների եռյակում հիմնականում մրցակցել են 

«Կառավարում», «Ֆինանսներ», «Հաշվապահական հաշվառում և 

հարկում» և «Ինֆորմատիկա և կիրառական մաթեմատիկա» մաս-

նագիտությունները։  

 

ԱՄՓՈՓՈՒՄ 

 Միասնական քննություններ:  2021 թ. միասնական 

քննություն է հայտագրել 12043 դիմորդ: Նախորդ տարվա համեմա-

տությամբ հայտագրվածների թիվը նվազել է 764-ով։ 2020 թ․ կորո-

նավիրուսային իրավիճակով պայմանավորված՝ մեկ քննության 

արդյունքով բուհ դիմելու վերաբերյալ ՀՀ կառավարության որոշու-

մը շատերի, հատկապես նախորդ տարիների շրջանավարտների 

համար շարժառիթ էր հանդիսացել հանպատրաստից օգտվելու այդ 

հնարավորությունից։  Հետևաբար, այդ հանգամանքը կարող է լինել 

2021 թ․ դիմորդների թվի նվազման  հիմնական պատճառներից մե-

կը։  

Միասնական քննություններն անցկացվել են երկու փուլով․ 

առաջին փուլում հայտագրվել է 11450 դիմորդ, երկրորդ փուլում՝ 

593։ Երկրորդ փուլում հայտագրվածներից 154-ը հայտագրված են ե-

ղել նաև առաջին փուլում։ 

Դիմորդներից 11512-ը հայտագրվել են ՀՀ-ում, 531-ը՝ Արցա-

խում։ ՀՀ-ում հայտագրվածներից 11127-ը եղել են Հայաստանի, 105-

ը՝ Արցախի, 280-ը՝ Ռուսաստանի, Վրաստանի և այլ երկրների քա-

ղաքացիներ:  

Հայտագրված դիմորդներից 2020-2021 ուսումնական տարվա 

շրջանավարտներ են եղել 11437-ը։ 

Միասնական քննություններից բացակայությունները չեն գե-

րազանցել մասնակիցների թվի 6.8%-ը: Ութ դիմորդ քննության 

 անցկացման կարգի խախտման պատճառով հեռացվել է քննությու-

նից: Հիվանդության պատճառով քննությունն ընդհատել է 2 դիմորդ։ 

Միասնական քննությունների ընդհանուր միջին միավորնե-

րը բաշխվել են 10.4-ից (մաթեմատիկա) մինչև 14.7 (ֆրանսերեն) 

սահմաններում:   

Հանրակրթական ուսումնական հաստատություններում ու-

սումնասիրվող առարկաների քննություններից նախորդ տարվա 

համեմատությամբ 0.1-3.2 միավորով նվազել են մաթեմատիկայի, 

կենսաբանության, քիմիայի և օտար լեզուների միջին միավորները։ 

Հայոց լեզվի և հայ գրականության, հայոց պատմության,  աշխար-

հագրության  և ֆիզիկայի միջին միավորներն ավելացել են 0․9-2․6-

ով։  

Դրական միավորի շեմը չհաղթահարած դիմորդների թիվը 

2021 թվականին մեծամասամբ եղել է մասնակիցների թվի 10-24 

տոկոսի սահմաններում: 10 տոկոսից պակաս են եղել անգլերենի և 

ֆրանսերենի համապատասխան ցուցանիշները: 

Միասնական քննություններից 18-20 միավոր հավաքած դի-

մորդների թիվը եղել է 4.8-ից (մաթեմատիկա) մինչև 37 (հայոց 

պատմություն) տոկոսի սահմաններում: Այդ առումով ամենամեծա-

թիվ բարձր միավորներն արձանագրվել են անգլերենից (թվով 1261՝ 

28.8 տոկոսը):  

Միասնական քննությունների վիճակագրորեն նշանակալի  

ամենաբարձր միջին միավորներն արձանագրվել են Երևանում 

(գերմաներենից), Արարատի (աշխարհագրությունից), Գեղարքու-

նիքի (ռուսաց լեզվից), Լոռու (համաշխարհային պատմությունից), 

Կոտայքի (ֆիզիկայից, քիմիայից), Շիրակի (մաթեմատիկայից, հա-

յոց լեզվից և հայ գրականությունից, հայոց պատմությունից), Սյու-

նիքի (անգլերենից, կենսաբանությունից, քիմիայից) և Տավուշի 

(ֆրանսերենից) մարզերում: 

Բնակավայրերի տիպերից միասնական քննությունների վի-

ճակագրորեն նշանակալի ամենաբարձր միջին միավորներով աչքի 

 են ընկել հատկապես միջին և փոքր քաղաքները (մաթեմատիկայից, 

անգլերենից, հայոց լեզվից և հայ գրականությունից, հայոց պատ-

մությունից, կենսաբանությունից, քիմիայից, աշխարհագրությու-

նից):  

Հանրակրթական ուսումնական հաստատություններից 2021 

թվականին վիճակագրորեն նշանակալի ամենաբարձր միջին միա-

վորներ ունեցել են առավելապես ավագ դպրոցների (կենսաբա-

նությունից, քիմիայից, աշխարհագրությունից, գերմաներենից) և 

վարժարանների (մաթեմատիկայից, անգլերենից, հայոց լեզվից և 

հայ գրականությունից, հայոց պատմությունից, ֆիզիկայից) շրջա-

նավարտները:  

 Բուհերի ընդունելության մրցույթը:  2021 թ. ՀՀ բուհերի 

ընդունելության մրցույթի համար նախատեսված է եղել անվճար 

հիմունքներով ուսուցման 1838 տեղ, վճարովի հիմունքներով՝ 

22300:  

Բուհերի ընդունելության մրցույթին մասնակցելու համար 

հայտագրվել է 13128 (առանց ներբուհական քննությունների՝ 11042) 

դիմորդ։ Հայտագրված դիմորդներից 12655-ը (96.4%) դիմել են պե-

տական, 473-ը (3.6%)՝ ոչ պետական բուհեր:  

dimord. am կայքում հայտագրված դիմորդներից դիմում-հայ-

տում երկու քննություն է նշել 10799-ը։ Նրանցից 8388-ը հայտագրել 

է առնվազն մեկ միասնական քննություն։ Այդ դիմորդներից 7882-ը 

հայտագրել է միասնական երկու քննություն։ Դիմում-հայտում 

միայն մեկ քննություն է հայտագրել 2328 դիմորդ, որոնցից 2284-ը՝ 

միասնական, 44-ը՝ ներբուհական։  

Բուհերի ընդունելության մրցույթը կազմակերպվել է երկու 

փուլով: Միասնական, կենտրոնացված և ներբուհական քննութ-

յուններ հայտագրած 13128 դիմորդներից ընդունվել է 9700-ը 

(73.9%)։ Նրանցից 8776-ն (90.5%-ը) ընդունվել է մրցույթի առաջին 

փուլում, 924-ը (9.5%)՝ երկրորդում։ Միայն միասնական և կենտրո-

նացված քննություններ է հայտագրել 11042 դիմորդ (հայտագրված-

Միասնական քննություններ      

 ների 84.1%)։ Նրանցից ընդունվել է 9029-ը (ընդունվածների 93.1%-

ը), որից մրցույթի առաջին փուլում՝ 8112-ը (9029 ընդունվածների 

89.8%-ը), երկրորդ փուլում՝ 917-ը (10.2%)։  

Միասնական և կենտրոնացված քննությունների արդյունք-

ներով ընդունված 9029 դիմորդներից ուսուցման անվճար հիմունք-

ներով ընդունվել է 1435-ը (1395-ը՝ առաջին փուլում, 40-ը՝ երկրոր-

դում), վճարովի հիմունքներով՝ 7502-ը (6629-ը՝ առաջին փուլում, 

873-ը՝ երկրորդում), արտոնություններով՝ 92-ը (75-ը՝ առաջին փու-

լում, 17-ը՝ երկրորդում):  

Հանրակրթական ուսումնական հաստատություններում ու-

սումնասիրվող հիմնական առարկաներից բարձրագույն մասնագի-

տական կրթություն ստանալու գծով մանկավարժի որակավորում 

շնորհող բուհերում առաջին հայտով հայտագրված դիմորդները 

կազմել են բոլոր հայտագրվածների 3․5 տոկոսը (447 դիմորդ)։ 

2021 թվականին 10 և ավելի շրջանավարտներ ունեցած ՀՀ 

հանրակրթական ուսումնական հաստատություններից բուհ ըն-

դունվածների բարձր տոկոս ապահովածների լավագույն տասնյա-

կում տեղ են գտել 80-97.6% արձանագրածները, որոնցից առաջա-

տարը եղել է Արտաշատի ավագ դպրոցը (97․6%): Բուհ ընդունված-

ների ամենամեծ թիվն այդ ցանկում ապահովել է ՀԱՊՀ Երևանի ա-

վագ դպրոցը, որի 272 շրջանավարտներից ընդունվել են 223-ը 

(82%): 

Սահմանամերձ գյուղերում 2021 թ․ 5 և ավելի շրջանավարտ 

ունեցած և բուհ ընդունված շրջանավարտների բարձր տոկոսով ա-

ռաջատար դպրոցը եղել է Շիրակի մարզի Ջրափիի միջնակարգ 

դպրոցը (90%), իսկ բարձր լեռնային գյուղերում՝ Արագածոտնի 

մարզի Գեղադիրի միջնակարգ դպրոցը (66․7%): 

2021 թվականին դիմորդների նախընտրած մասնագիտութ-

յուններից ամենապահանջվածների տասնյակը գլխավորել է  

ԵՊԲՀ-ի «Բուժական գործ» մասնագիտությունը։ Երկրորդը և երրոր-

դը եղել են ԵՊՀ-ի «Ինֆորմատիկա և կիրառական մաթեմատիկա» և 

 «Իրավագիտություն» մասնագիտությունները: Նշված երեք մասնա-

գիտությունները հայտագրած դիմորդները կազմել են բոլոր բուհե-

րում հայտագրվածների 10%-ը։  

2021 թ․ Երևանում և մարզերում ամենապահանջված մասնա-

գիտությունը եղել է ԵՊԲՀ-ի «Բուժական գործ» մասնագիտությունը, 

որի հետ առաջին երեք տեղերը զբաղեցրել են հիմնականում տնտե-

սագիտական և «Ինֆորմատիկա և կիրառական մաթեմատիկա» 

մասնագիտությունները։ 

ՕԳՏԱԳՈՐԾՎԱԾ ԱՂԲՅՈՒՐՆԵՐ 

1. 2021 թ. միասնական և կենտրոնացված քննությունների, ինչպես նաև բուհերի 

ընդունելության մրցույթի դիմորդների հաշվառման էլեկտրոնային տվյալների 

բազաներ 

2. ՀՀ պետական և ոչ պետական բարձրագույն ուսումնական հաստատություն-

ների ընդունելության կարգ 

3. 2020 թ. միասնական քննությունների և բուհերի ընդունելության մրցույթի 

արդյունքների վիճակագրական վերլուծություն 

4. 2021/2022 ուսումնական տարվա՝ պետության կողմից ուսանողական 

նպաստների ձևով ուսման վարձի լրիվ փոխհատուցմամբ (անվճար) և 

վճարովի, առկա ուսուցմամբ բակալավրի ու անընդհատ և ինտեգրացված 

կրթական ծրագրերով ընդունելության տեղերի ցանկ 

 

ՀԱՎԵԼՎԱԾՆԵՐ 

ՀԱՎԵԼՎԱԾ 1. ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ ՀԱՅՏԱԳՐՈՒՄԸ ԵՎ       

ԿԱԶՄԱԿԵՐՊՈՒՄԸ  

Դիմորդների ընտրած մասնագիտության և տվյալ մասնագի-

տության համար սահմանված քննական առարկայի (առարկաների) 

առցանց հայտագրումը սկսվել է 2021 թ․ ապրիլի 15-ից և ավարտվել 

մայիսի 10-ին՝ մինչև ժամը 18:00-ն (համաձայն «Հայաստանի Հան-

րապետության պետական և ոչ պետական բարձրագույն ուսումնա-

կան հաստատություններ ընդունելության (ըստ բակալավրի ու     

Միասնական քննություններ      

 անընդհատ և ինտեգրված կրթական ծրագրերի) կարգի»)10: Դիմում-

հայտերի տվյալների վերջնական մուտքագրումից հետո ԳԹԿ-ն 

պատրաստել է դիմորդների ցուցակները՝ ըստ քննական առարկա-

ների և կենտրոնների, որոնց հիման վրա դիմորդներին տրվել են 

միասնական քննությունների անցաթղթեր։ Դրանք ԳԹԿ-ն մինչև 

մայիսի 30-ն ուղարկել է դպրոցներ, էլեկտրոնային եղանակով ու-

ղարկվել է նաև դիմորդներին։  

ՀՀ երկքաղաքացիների և օտարերկրացիների, օտարերկրյա 

պետությունների ուսումնական հաստատությունները տվյալ ու-

սումնական տարում ավարտած ՀՀ քաղաքացիների, առաջին փու-

լում ընդունելության դիմում-հայտ չներկայացրած ՀՀ քաղաքացի-

ների, տվյալ տարվա գարնանային զորակոչից զորացրված կամ 

մինչև հուլիսի 31-ը զորացրվող դիմորդների, նախնական և միջին 

մասնագիտական ուսումնական հաստատությունների տվյալ տար-

վա շրջանավարտների փաստաթղթերն ընդունվել են հունիսի 26-ից 

մինչև հուլիսի 1-ը՝ մինչև ժամը 17։00-ը: 

Միասնական քննությունները կազմակերպվել և անցկացվել 

են քննական կենտրոններում, որոնց ցանկը մինչև 2021 թ․ մայիսի 

15-ը հաստատել է ԳԹԿ-ի տնօրենը։ Քննությունների անցկացման 

գործընթացին մասնակցել են քննական կենտրոնի ղեկավարը, 

ԳԹԿ-ի ներկայացուցիչները, քննության ընթացքի կազմակերպիչ-

ները, համակարգչային օպերատորը, քննական կենտրոնի հերթա-

պահը, որոնք իրենց աշխատանքը քննությունների ընթացքում իրա-

կանացրել են ԳԹԿ-ի տնօրենի կողմից հաստատված աշխատա-

կարգերի համաձայն։ էլեկտրոնային եղանակով ուղարկվել է նաև 

դիմորդներին։  

ՀՀ երկքաղաքացիների և օտարերկրացիների, օտարերկրյա 

պետությունների ուսումնական հաստատությունները տվյալ ու-

սումնական տարում ավարտած ՀՀ քաղաքացիների, առաջին փու-

լում ընդունելության դիմում-հայտ չներկայացրած ՀՀ քաղաքացի-

                                                           
10 https://www.arlis.am/DocumentView.aspx?DocID=151376  

 ների, տվյալ տարվա գարնանային զորակոչից զորացրված կամ 

մինչև հուլիսի 31-ը զորացրվող դիմորդների, նախնական և միջին 

մասնագիտական ուսումնական հաստատությունների տվյալ տար-

վա շրջանավարտների փաստաթղթերն ընդունվել են հունիսի 26-ից 

մինչև հուլիսի 1-ը՝ մինչև ժամը 17։00-ը: 

Միասնական քննությունները կազմակերպվել և անցկացվել 

են քննական կենտրոններում, որոնց ցանկը մինչև 2021 թ․ մայիսի 

15-ը հաստատել է ԳԹԿ-ի տնօրենը։ Քննությունների անցկացման 

գործընթացին մասնակցել են քննական կենտրոնի ղեկավարը, 

ԳԹԿ-ի ներկայացուցիչները, քննության ընթացքի կազմակերպիչ-

ները, համակարգչային օպերատորը, քննական կենտրոնի հերթա-

պահը, որոնք իրենց աշխատանքը քննությունների ընթացքում ի-

րականացրել են ԳԹԿ-ի տնօրենի կողմից հաստատված աշխա-

տակարգերի համաձայն։ 

 

ՀԱՎԵԼՎԱԾ 2.  2021 Թ. ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ  

ԺԱՄԱՆԱԿԱՑՈՒՅՑԸ 

ՔՆՆՈՒԹՅՈՒՆԸ 

ՏԵՎՈ-

ՂՈՒԹՅՈՒՆԸ 

(ժամ) 

ՔՆՆՈՒԹՅԱՆ ՕՐԸ 

Հիմնական փուլ Լրացուցիչ փուլ 

Կենսաբանություն 

Աշխարհագրություն 

Համաշխարհային պատմություն *  

 

3 08.06.2021 թ. 07.07.2021 թ. 

Օտար լեզուներ 2.5 11.06.2021 թ. 04.07.2021 թ. 

Հայոց լեզու և հայ գրականություն  

 
3 15.06.2021 թ. 03.07.2021 թ. 

Մաթեմատիկա 3 18.06.2021 թ. 06.07.2021 թ. 

Հայոց պատմություն  

Ֆիզիկա 
3 22.06.2021 թ. 08.07.2021 թ. 

Քիմիա 

Ռուսաց լեզու 

 

3 

2․5 
25.06.2021 թ. 05.07.2021 թ. 

*   «Համաշխարհային պատմություն» քննություն լրացուցիչ փուլում չի կազմակերպվել։ 

Միասնական քննություններ      

 ՀԱՎԵԼՎԱԾ 3. ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ ԵՎ ԲՈՒՀԵՐԻ 

ԸՆԴՈՒՆԵԼՈՒԹՅԱՆ ՄՐՑՈՒՅԹԻ ԼՈՒՍԱԲԱՆՈՒՄԸ 11 

Համաձայն Գնահատման և թեստավորման կենտրոնի գոր-

ծունեության պլանի՝ ԳԹԿ-ն 2021 թ․ ապրիլի 1-ից սկսած առնվազն 

հինգ անգամ ԶԼՄ-ներով պարբերաբար հրապարակել է հայտա-

րարություն, որում նշվել են միասնական քննությունների և բուհե-

րի ընդունելության դիմում-հայտերի առցանց գրանցումն սկսելու և 

ավարտելու ժամկետները, նախորդ տարիների շրջանավարտնե-

րին ԳԹԿ անձնական համար տրամադրող և գրանցող հանրակր-

թական ուսումնական հաստատությունները: ԳԹԿ պաշտոնական 

կայքում և ֆեյսբուքյան էջում տեղադրվել և պարբերաբար թար-

մացվել են միասնական քննություններին և բուհերի ընդունելութ-

յան մրցույթին վերաբերող տեղեկությունները: 

ԳԹԿ համակարգչային և վերլուծական բաժինը հանրակր-

թական ուսումնական հաստատությունների համակարգչային օպե-

րատորների համար կազմակերպել է վերապատրաստման դասըն-

թացներ: 

Միասնական քննությունների կազմակերպման գործընթացը 

(ուղեցույցների մշակում և տրամադրում, միասնական քննություն-

ների և բուհերի ընդունելության հայտագրում, թեստերի տպագ-

րություն) լուսաբանվել է ԶԼՄ-ներով: Քննությունների անցկացման 

ողջ գործընթացը բաց է եղել լրատվամիջոցների համար: Այդ թեմա-

յով պարբերաբար կազմակերպվել են հարցազրույցներ և ասուլիս-

ներ:  

ՀԱՎԵԼՎԱԾ 4. ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ ԹԵՍՏԵՐԻ ԿԱՌՈՒՑՎԱԾՔԸ 

ԵՎ ԳՆԱՀԱՏՈՒՄԸ 

Միասնական քննությունների թեստերը կազմված են լինում 

պատասխանի ընտրությամբ և կարճ պատասխանով առաջադ-

րանքներից, առարկաների մի մասի դեպքում՝ պնդումների փնջե-

                                                           
11 https://www.arlis.am/DocumentView.aspx?DocID=151376  

 րից։ Պատասխանի ընտրությամբ առաջադրանքներում պատաս-

խանի չորս հնարավոր տարբերակներից ճիշտ է միայն մեկը: Կարճ 

պատասխանով առաջադրանքների երկու տիպերից մեկի դեպքում 

պատասխանը մեկ թիվ է կամ մի քանի թվեր, որոնց հաջորդակա-

նությունը պահպանելը պարտադիր է: Մյուս տիպի դեպքում թվա-

յին հաջորդականության պահպանումը պարտադիր չէ: Պնդումների 

փունջը կազմվում է վեց պնդումներից, որոնցից յուրաքանչյուրի 

հնարավոր պատասխաններն են՝ «Ճիշտ է», «Սխալ է», «Չգիտեմ», և 

դրանցից պետք է ընտրել միայն մեկը:  

Բոլոր թեստերի առավելագույն միավորը 80 է։ Գնահատման 

80 միավորանոց սանդղակից 20 միավորանոց սանդղակին անցումը 

կատարվում է`  

Մ=0.25 * Մ80 

բանաձևով, որտեղ Մ-ն միավորն է 20 միավորանոց սանդղակում, 

Մ80-ը` 80 միավորանոց սանդղակում:  

20 միավորանոց սանդղակում դրական են համարվում 7.5 և 

ավելի միավորները: 

Բոլոր թեստերում ընտրովի և կարճ պատասխանով յուրա-

քանչյուր առաջադրանքի ճիշտ պատասխանի համար ըստ գնա-

հատման 20 միավորանոց սանդղակի տրվում է 0.25 միավոր (ըստ 

80 միավորանոց սանդղակի՝ 1 միավոր): Պնդումների փնջերի յու-

րաքանչյուր պնդման ճիշտ պատասխանի համար գնահատման 20 

միավորանոց սանդղակում տրվում է 0.25 միավոր, յուրաքանչյուր 

սխալ պատասխանի դեպքում պնդումների տվյալ փնջին տրվելիք 

միավորներից հանվում է 0.25 միավոր: «Չգիտեմ» պատասխանի 

դեպքում միավոր չի տրվում և չի հանվում: Ամբողջ փնջին միավոր 

չի տրվում նաև պնդումների փնջի միավորների գումարի արդյուն-

քում ստացված բացասական թվի կամ 0-ի դեպքում: Այլ առաջադ-

րանքներից հավաքած միավորների վրա տվյալ փնջի միավորները 

չեն ազդում: 

Միասնական քննություններ      

 

 

ՀԱՎԵԼՎԱԾ 5.   ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ ՄԱՍՆԱԿԻՑՆԵՐԻ ԹՎԵՐԸ 

ԵՎ ՄԻՋԻՆ ՄԻԱՎՈՐՆԵՐԸ 2007-2021 ԹՎԱԿԱՆՆԵՐԻՆ 

Ալինա ՄԱՐԳԱՐՅԱՆ 

ԳԹԿ համակարգչային և վերլուծական աշխատանքների 

բաժնի գլխավոր մասնագետ 
 

2020-2021 ուսումնական տարվա 12-րդ 

դասարանում սովորողների պետական 

ավարտական քննությունների արդյունքների 

վիճակագրական վերլուծություն 
 

1. ԸՆԴՀԱՆՈՒՐ ՏԵՂԵԿՈՒԹՅՈՒՆՆԵՐ 
 

Հայաստանի Հանրապետության հանրակրթական ուսումնա-

կան հաստատությունների 12-րդ դասարաններում «Հայոց լեզու և 

հայ գրականություն», «Հայոց պատմություն» և «Մաթեմատիկա» ա-

ռարկաներից պետական ավարտական քննություններն անցկաց-

վում են դեկտեմբերի 21-26-ը և/կամ հունիսի 9-23-ը: Սովորողը դեկ-

տեմբեր ամսին պետական ավարտական քննություն(ներ) է հանձ-

նում միայն այն առարկա(ներ)ից, որը(որոնք) չի ընտրել և չի ու-

սումնասիրելու 2-րդ կիսամյակում: Միասնական քննությանը մաս-

նակցող սովորողը դեկտեմբերին պետական ավարտական քննութ-

յուն(ներ) կարող է հանձնել միայն այն առարկա(ներ)ից, որը(որոնք)  

չի հանձնելու միասնական քննությունների համակարգով:  

   Պետական ավարտական քննություններ           

 Սովորողն ինքն է ընտրում, թե որ քննություն(ներ)ը հանձնի 

դեկտեմբերին, որը(որոնք)՝ հունիսին:  

Երկրում կորոնավիրուսային հիվանդությամբ (COVID-19) 

պայմանավորված՝ 2020 թվականին 12-րդ դասարանում ավարտա-

կան քննություններ չեն անցկացվել: Ավարտական գնահատական-

ները նշանակվել են սովորողի՝ տվյալ առարկայի տարեկան գնա-

հատականի հիման վրա: 

 12-րդ դասարանի դեկտեմբերին կազմակերպվող պետական 

ավարտական քննություններին մասնակցելու համար սովորողնե-

րը մինչև դեկտեմբերի 1-ը գրավոր դիմում են հաստատության 

տնօրենին։ Հեռավար ուսուցման դեպքում կարելի է դիմել էլեկտ-

րոնային փոստով: Հաստատության տնօրենը դեկտեմբերի 1-ից 

մինչև 8-ը ներառյալ քննություններ հանձնողների դիմում-հայտե-

րը էլեկտրոնային եղանակով փոխանցում է «Գնահատման և թես-

տավորման կենտրոն» ՊՈԱԿ (այսուհետև` ԳԹԿ): Հունիս ամսին 

կազմակերպվող պետական ավարտական քննություններին մաս-

նակցողների ցուցակն ըստ առարկաների հաստատության տնօ-

րենը նույն ձևով լրացնում և ԳԹԿ է փոխանցում ապրիլի 1-ից 

մինչև մայիսի 1-ը: 

Քննական առարկաների թեստերը կազմվում են ԳԹԿ-ի 

կողմից: Առաջադրանքների նյութն ընտրվում է ՀՀ կրթության, գի-

տության, մշակույթի և սպորտի նախարարության կողմից երաշ-

խավորված և հանրակրթական ուսումնական հաստատություննե-

րում գործածվող դասագրքերից և ձեռնարկներից, ինչպես նաև 

շտեմարաններից:  

Քննությունների կազմակերպումը, անցկացումը, ինչպես 

նաև գրավոր աշխատանքների ստուգումն իրականացնում են ու-

սումնական հաստատությունները: 

2020-2021 ուսումնական տարվա պետական ավարտական 

գրավոր քննություններն անցկացվել են ստորև ներկայացված ժա-

մանակացույցով.  

Վերլուծություն 

 
Աղյուսակ 1 

Քննական առարկան 
Քննության օրը 

1-ին փուլ 2-րդ փուլ 

Հայոց լեզու և հայ գրականություն 22.12.2020 թ.  09.06.2021 թ. 

Մաթեմատիկա 24.12.2020 թ. 23.06.2021 թ. 

Հայոց պատմություն 26.12.2020 թ. 16.06.2021 թ. 

 

Սանդղակավորումը 

Թեստերի առաջադրանքների կատարումը գնահատվել է 

առավելագույնը 50 միավորով: Գնահատման 50 միավորանոց 

սանդղակից 20 միավորանոց սանդղակին անցումը կատարվել է 

համաձայն ստորև բերված աղյուսակի, որտեղ դրական (8 և ավե-

լի) միավորները համապատասխանում են 14 և ավելի առաջադ-

րանքների ճիշտ կատարմանը: 

Աղյուսակ 2 

 

Նախնական 

միավորը (0-50) 

Միավորը 20 

միավորանոց 

համակարգում 

 

Նախնական 

միավորը (0-50) 

Միավորը 20 

միավորանոց 

համակարգում 

49-50 20 19-20-21 10 

46-47-48 19 16-17-18 9 

43-44-45 18 14-15 8 

40-41-42 17 12-13 7 

37-38-39 16 10-11 6 

34-35-36 15 8-9 5 

31-32-33 14 6-7 4 

28-29-30 13 4-5 3 

25-26-27 12 2-3 2 

22-23-24 11 0-1 1 

   Պետական ավարտական քննություններ           

 1․ 2020-2021 ՈՒՍՏԱՐՎԱ ՊԵՏԱԿԱՆ ԱՎԱՐՏԱԿԱՆ 

ՔՆՆՈՒԹՅՈՒՆՆԵՐԻ ՎԵՐԱԲԵՐՅԱԼ ՎԻՃԱԿԱԳՐԱԿԱՆ 

ՏՎՅԱԼՆԵՐ 

 

1.1. Սովորողների մասնակցությունը պետական 

ավարտական քննություններին 
 

Պետական ավարտական քննությունների վերլուծությունը 

կատարվել է ՀՀ հանրակրթական ուսումնական հաստատություն-

ների 95,4 տոկոսի կողմից մուտքագրված սովորողների գնահատա-

կանների արդյունքների հիման վրա: Հայտագրված սովորողների 

գնահատականները չմուտքագրած կամ թերի մուտքագրած ուսում-

նական հաստատությունները կազմել են ընդհանուր ուսումնական 

հաստատությունների մոտավորապես 4,6 տոկոսը: Այդ հաստա-

տությունների շրջանավարտների արդյունքները չեն վերլուծվել:   

Ստորև ներկայացված է երեք առարկաների քննություննե-

րին սովորողների մասնակցության աղյուսակը: Հարկ է նշել, որ     

1-ին փուլում հայտագրված, սակայն քննությանը չմասնակցած, 

ինչպես նաև անբավարար գնահատական ստացած սովորողները 

մասնակցել են 2-րդ փուլի քննություններին:  

Աղյուսակ 3 

Վերլուծություն 

 1.2. Պետական ավարտական քննությունների միավորների 

բաշխման հիստոգրամները 
 

Ստորև ներկայացված են պետական ավարտական քննութ-

յունների 1-ին և 2-րդ փուլերի միավորների բաշխման հիստոգ-

րամները: Յուրաքանչյուր հիստոգրամի վերևի ձախ անկյունում 

նշված են առարկայի միջին միավորը (Mean), ստանդարտ շեղումը 

(St.Dev) և մասնակիցների թիվը (N):  

   Պետական ավարտական քննություններ           

 Միավորների բաշխման հիստոգրամներում տեսնում ենք, 

որ միավորների բաշխման կորերը շեղված են դեպի բարձր 

միավորները, ինչն ավելի մանրամասն ներկայացված է 

վերլուծության հաջորդ բաժիններում: 

1.3. Պետական ավարտական քննությունների երկու 

փուլերի (դեկտեմբեր, հունիս) արդյունքների վերաբերյալ 

վիճակագրական տվյալներ 
 

Ստորև բերված աղյուսակում ներկայացված են 

յուրաքանչյուր առարկայից պետական ավարտական 

քննությունների երկու փուլերի մասնակիցների թվերը, միջին 

միավորները, ստանդարտ սխալները և ստանդարտ շեղումները: 

Աղյուսակ 4 

 
 

Աղյուսակ 4-ում տեսնում ենք, որ հատկապես «Հայոց լեզու 

և հայ գրականություն» առարկայից մասնակիցների մեծ մասը 

նախընտրել է ավարտական քննությունը հանձնել 2-րդ փուլում:      

Երեք առարկաներից էլ 1-ին փուլի մասնակիցների միջին միա-

վորները բարձր են 2-րդ փուլի մասնակիցների միջին միավորնե-

րից: Գնահատման ստանդարտ սխալները և ստանդարտ շեղում-

ները նորմայի սահմաններում են: 

Վերլուծություն 

 Պետական ավարտական քննությունների երկու փուլերի 

մասնակիցների արդյունքները միասին ներկայացված են աղյու-

սակ 5-ում: 

Աղյուսակ 5 

Առարկան 
Մասնակիցների  

թիվը 

Միջին 

միավորը 

Ստանդարտ 

շեղումը 

Հայոց լեզու և հայ 

գրականություն 
17149 13.73 3.57 

Հայոց 

պատմություն 
19070 13.82 3.36 

Մաթեմատիկա 16635 13.38 3.49 
 
 

1.4. Պետական ավարտական քննությունների 

մասնակիցների առաջադիմության խմբերն ըստ առարկաների 
 

Հետևյալ դիագրամում պատկերված են պետական ավար-

տական քննությունների երկու փուլերի մասնակիցների արդյունք-

ներն ըստ առաջադիմության՝ անբավարար, ցածր, միջին և բարձր 

միավորների խմբերի: Այդ խմբերը կազմվել են համապատասխա-

նաբար 1-7, 8-13, 14-17 և 18-20 միավորներ հավաքած մասնակից-

ների տոկոսային թվի հիման վրա:   

Դիագրամ 1 

   Պետական ավարտական քննություններ           

 2. 2013-2021 ԹՎԱԿԱՆՆԵՐԻ ՊԵՏԱԿԱՆ ԱՎԱՐՏԱԿԱՆ 

ՔՆՆՈՒԹՅՈՒՆՆԵՐԻ ՄԱՍՆԱԿԻՑՆԵՐԻ  

ՔԱՆԱԿԱԿԱՆ ՏՎՅԱԼՆԵՐԻ ՀԱՄԵՄԱՏՈՒԹՅՈՒՆԸ 
 

Ստորև բերված դիագրամում ներկայացված է 2013-2021 

թվականներին պետական ավարտական քննությունների մասնա-

կիցների թվերի համեմատությունը՝ «Հայոց լեզու և հայ գրակա-

նություն», «Հայոց պատմություն» և «Մաթեմատիկա» առարկանե-

րից: 

Դիագրամ 2 

 
 

3. ԱՎԱՐՏԱԿԱՆ ՄԱՍԻ ԱՐԴՅՈՒՆՔՆԵՐԻ ՎԵՐԱԲԵՐՅԱԼ 

ՎԻՃԱԿԱԳՐԱԿԱՆ ՏՎՅԱԼՆԵՐ 

3.1.  Պետական ավարտական քննությունների և 

միասնական քննությունների ավարտական մասի 

արդյունքների համեմատությունը 
 

Ստորև բերված աղյուսակում ներկայացված են վիճակագ-

րական տվյալներ 2021 թվականի պետական ավարտական 

քննությունների և միասնական քննությունների ավարտական մա-

սի արդյունքների վերաբերյալ:    

Վերլուծություն 

 Այս բաժնի մեկնաբանությունը և քննությունների արդյունք-

ների համեմատությունը պահանջում են որոշակի զգուշություն և 

սահմանափակումներ, քանի որ դրանք տարբեր քննություններից 

և տարբեր թեստերից են, թեև երկու դեպքում էլ միավորները միջ-

նակարգ կրթության ատեստատում գրանցելու համար համապա-

տասխանեցվել են 20 միավորանոց սանդղակին: 
 

Աղյուսակ 6 

 

 
 

Աղյուսակ 6-ում տեսնում ենք, որ միասնական քննություն 

հանձնող սովորողների ավարտական մասի միջին միավորները 

բարձր են եղել պետական ավարտական քննություն հանձնող սո-

վորողների միջին միավորներից:  

3.2. Պետական ավարտական քննությունների և 

միասնական քննությունների ավարտական 

մասի մասնակիցների առաջադիմության 

խմբերն ըստ առարկաների 
 

Դիագրամ 3-ում ներկայացված են «Հայոց լեզու և հայ գրա-

կանություն», «Հայոց պատմություն» և «Մաթեմատիկա» առարկա-

ներից 2021 թվականի պետական ավարտական քննություններից 

   Պետական ավարտական քննություններ           

 և միասնական քննությունների ավարտական մասից մասնակից-

ների ստացած միավորների տոկոսային թվերն ըստ առաջադի-

մության չորս խմբերի:  

 

Դիագրամ 3  

 

 

 
 

Վերլուծության արդյունքում պարզ է դառնում, որ պետա-

կան ավարտական քննությունների և միասնական քննություննե-

րի ավարտական մասի միավորների ընդհանուր բաշխվածության 

տարբերությունը զգալի է հատկապես «Հայոց պատմություն» և     

«Մաթեմատիկա» առարկաներից: 

Վերլուծություն 

 4. ՊԵՏԱԿԱՆ ԱՎԱՐՏԱԿԱՆ ԵՎ ՄԻԱՍՆԱԿԱՆ 

ՔՆՆՈՒԹՅՈՒՆՆԵՐԻ ԱՎԱՐՏԱԿԱՆ ՄԱՍԻ  

ԱՐԴՅՈՒՆՔՆԵՐՆ ԸՍՏ ՀՀ ՎԱՐՉԱՏԱՐԱԾՔԱՅԻՆ 

ՄԻԱՎՈՐՆԵՐԻ 
 

Աղյուսակ 7-ում ներկայացված են 12-րդ դասարանի պետա-

կան ավարտական և միասնական քննությունների ավարտական 

մասի արդյունքներն ըստ վարչատարածքային միավորների:       

Մգացված են այն միջին միավորները, որոնք տվյալ առարկայի 

ընդհանուր միջին միավորից բարձր են:   

Աղյուսակ 7 

 
Շարունակությունը`  էջ 70 

   Պետական ավարտական քննություններ           

 Սկիզբը`  էջ 69 

Վերլուծություն 

   Պետական ավարտական քննություններ           

Վերլուծություն 

 Պետական ավարտական քննությունների մասնակիցների 

միջին միավորների տարբերություններն ըստ վարչատարածքա-

յին միավորների ավելի ակնառու են դիագրամ 4-ում:  
 

Դիագրամ 4 

 
 

Վարչատարածքային միավորների վերլուծության արդյուն-

քում պարզվել է, որ երեք առարկաներից էլ ամենաբարձր միջին 

միավորները գրանցել են Վայոց ձորի, Կոտայքի և Շիրակի մարզե-

րի սովորողները, ամենացածր միջին միավորները՝ Տավուշի,      

Արարատի և Արմավիրի մարզերի սովորողները: 

5. ՊԵՏԱԿԱՆ ԱՎԱՐՏԱԿԱՆ ՔՆՆՈՒԹՅՈՒՆՆԵՐԻ 

ԱՐԴՅՈՒՆՔՆԵՐՆ ԸՍՏ ՍԵՌԵՐԻ 
 

Աղյուսակ 8-ում ներկայացված է ըստ սեռերի նշված առար-

կաներից մասնակիցների թիվը, միջին միավորը և ստանդարտ շե-

ղումը: 

   Պետական ավարտական քննություններ           

 
Աղյուսակ 8 

 

 
 

Աղյուսակում ներկայացված տվյալները վկայում են, որ 

գրեթե բոլոր առարկաներից աղջիկները ցուցաբերել են ավելի 

բարձր առաջադիմություն, քան տղաները: Դա ավելի պարզ է եր-

ևում դիագրամ 5-ում, որտեղ ներկայացված են տղաների և աղ-

ջիկների միջին միավորների տարբերություններն ըստ առարկա-

ների:   
 

Դիագրամ 5 

 
 

Ըստ սեռերի համեմատության մեջ տեսնում ենք, որ բոլոր ա-

ռարկաներից աղջիկները տղաներից 1.7-1.8 միավորով բարձր ա-

ռաջադիմություն են ցուցաբերել:  

Ստորև ներկայացված հիստոգրամներում տեսնում ենք 

տղաների և աղջիկների միավորների բաշխվածության տարբերութ-

յունները: 

Վերլուծություն 

   Պետական ավարտական քննություններ           

 Հիստոգրամներում տեսնում ենք, որ պետական ավարտա-

կան քննություններին գերակշռում են տղաների 8-13 գնահատա-

կանները, աղջիկների՝ 14-20 գնահատականները։  

6. ՊԵՏԱԿԱՆ ԱՎԱՐՏԱԿԱՆ ՔՆՆՈՒԹՅՈՒՆՆԵՐԻ 

ԱՐԴՅՈՒՆՔՆԵՐՆ ԸՍՏ ՀԱՆՐԱԿՐԹԱԿԱՆ 

ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ՏԻՊԵՐԻ 
 

Աղյուսակ 9-ում ներկայացված են երեք առարկաներից պե-

տական ավարտական քննությունների արդյունքների վերաբերյալ 

վիճակագրական տվյալներ ըստ ուսումնական հաստատություննե-

րի տիպերի: Մգացված են այն միջին միավորները, որոնք տվյալ    

առարկայի ընդհանուր միջին միավորից բարձր են:  

 
Աղյուսակ 9 

Վերլուծություն 

 

 
 

Միջին միավորներն ըստ հանրակրթական ուսումնական 

հաստատությունների  տիպերի ավելի մանրամասն ներկայացված 

է դիագրամ 6-ում: 

   Պետական ավարտական քննություններ           

 
Դիագրամ 6 

 
 

Վերլուծությունից պարզվել է, որ երեք առարկաներից էլ ա-

մենաբարձր արդյունքները ցուցաբերել են կրթահամալիրների և 

վարժարանների աշակերտները:  

7. ՊԵՏԱԿԱՆ ԱՎԱՐՏԱԿԱՆ ՔՆՆՈՒԹՅՈՒՆՆԵՐԻ 

ՄԻՋԻՆ ՄԻԱՎՈՐՆԵՐՆ ԸՍՏ ՀՈՍՔԵՐԻ 
 

7․1․ Սովորողների բաշխումն ըստ հոսքերի 

 

Դիագրամ 7-ում ներկայացված են պետական ավարտական 

քննությունների մասնակիցների տոկոսային թվերն ըստ հոսքերի: 

Դիագրամ 7 

 
 

 

Ընդհանուր հոսքի մասնակիցների տոկոսային թիվը մեծ է, ո-

րովհետև միջնակարգ դպրոցում ուսուցումը հիմնականում իրակա-

նացվում է միայն ընդհանուր հոսքի ծրագրով: Մյուս տիպերի հան-

րակրթական ուսումնական հաստատություններում աշակերտները 

նախապատվությունը տալիս են հումանիտար հոսքին, այնուհետև 

բնագիտական և տնտեսագիտական հոսքերին, ֆիզմաթ հոսքն 

ընտրում են փոքր թվով աշակերտներ: 

 

7․2․ Միջին միավորներն ըստ հոսքերի 

Դիագրամ 8-ում ներկայացված են արտաքին ընթացիկ գնա-

հատման մասնակիցների միջին միավորներն ըստ հոսքերի: 

   Պետական ավարտական քննություններ           

  
Դիագրամ 8 

 

 
 

Դիագրամում տեսնում ենք, որ երեք առարկաներից էլ ամե-

նաբարձր արդյունքներն ապահովել են ֆիզմաթ և տնտեսագիտա-

կան հոսքերի, ամենացածր արդյունքները՝ արհեստագործական 

հոսքի սովորողները: 

8. ՊԵՏԱԿԱՆ ԱՎԱՐՏԱԿԱՆ ՔՆՆՈՒԹՅՈՒՆՆԵՐԻ 

ԱՐԴՅՈՒՆՔՆԵՐՆ ԸՍՏ ԲՆԱԿԱՎԱՅՐԵՐԻ ՏԻՊԵՐԻ 

 

Աղյուսակ 10-ում ներկայացված են «Հայոց լեզու և հայ գրա-

կանություն», «Մաթեմատիկա» և «Հայոց պատմություն» առարկա-

ներից պետական ավարտական քննությունների մասնակիցների 

թիվը, տոկոսը, միջին միավորը և ստանդարտ շեղումն ըստ բնա-

կավայրերի տիպերի: Մգացված են այն միջին միավորները, որոնք 

մեծ կամ հավասար են համապատասխան առարկայի ընդհանուր 

միջին միավորից: 

Աղյուսակ 10 

 
 

Վերլուծության արդյունքում պարզ է դառնում, որ քաղաքա-

յին բնակավայրերի սովորողները երեք առարկաներից էլ ցուցաբե-

րել են ընդհանուր միջին միավորից բարձր արդյունքներ, գյուղա-

կան բնակավայրերի սովորողների՝ ցածր արդյունքներ՝ բացա-

ռությամբ բարձրլեռնային գյուղերի սովորողների: 

Ալինա ՄԱՐԳԱՐՅԱՆ 

ԳԹԿ համակարգչային և վերլուծական աշխատանքների 

բաժնի գլխավոր մասնագետ 
 

2020-2021 ուսումնական տարվա 9-րդ 

դասարանում սովորողների  ավարտական 

քննությունների արդյունքների վիճակագրական 

վերլուծություն 
 

1. Ընդհանուր տեղեկություններ 
 

9-րդ դասարանի (հանրակրթական հիմնական ծրագրերի 2-րդ 

աստիճանի ավարտական դասարան) բոլոր ուսումնական առար-

կաներից տարեկան 4-10 միավոր և ավարտական քննություններից 

8-20 միավոր գնահատված աշակերտը ստանում է հիմնական 

կրթության վկայական:  

Երկրում կորոնավիրուսի (COVID-19) համաճարակի պատ-

ճառով 2020 թվականին 9-րդ դասարանում ավարտական քննութ-

յուններ չեն անցկացվել: Ավարտական գնահատականները նշա-

նակվել են սովորողի՝ տվյալ առարկայի տարեկան գնահատականի 

հիման վրա: 

2021 թվականին Հայաստանի Հանրապետության հանրակր-

թական ուսումնական հաստատությունների 9-րդ դասարաններում 

անցկացվել են և՛ կենտրոնացված ավարտական քննություն (հայոց 

լեզու), և՛ ավարտական քննություններ` համաձայն հետևյալ ժամա-

նակացույցի:

Աղյուսակ 11 

 
 

Գրավոր քննությունների տևողությունը եղել է 120 րոպե: Քն-

նական թեստերի առաջադրանքները կազմվել են Գնահատման և 

թեստավորման կենտրոնի (այսուհետև` ԳԹԿ) կողմից, առաջադ-

րանքներն ընտրվել են ՀՀ կրթության, գիտության, մշակույթի և      

սպորտի նախարարության կողմից երաշխավորված և հանրակր-

թական ուսումնական հաստատությունում գործածվող դասագրքե-

րից կամ ձեռնարկներից: «Հայոց լեզու» առարկայի կենտրոնացված     

ավարտական քննությունն անցկացվել է երկու անգամ՝ 2019 և 2021 

թվականներին: Ստորև բերված աղյուսակում ներկայացված են      

«Հայոց լեզու» առարկայի վերջին տարիների ավարտական քննութ-

յունների արդյունքների վիճակագրական տվյալներ: 

Աղյուսակ 12 

 
Մասնակից-

ների  թիվը1 

Դրական միավորի 

շեմը չհաղթահարած 

աշակերտների 

18-20 միավոր 

ստացած 

աշակերտների 

Միջին 

միավորը 

թիվը տոկոսը թիվը տոկոսը 

2021 թ․ 27106 56 0.2 % 4196 15.5 % 13.66 

2019 թ. 31119 1665 5.4 % 700 2.2 % 12.17 

2018 թ. 29186 331 1.1 % 4097 14.1 % 12.69 

2017 թ. 29084 352 1.2 % 4200 14.4 % 12.81 

 

2021 թվականի կենտրոնացված և ավարտական քննություն-

ներն անցկացվել են երկու փուլով: Առաջին փուլին մասնակցել են 

ՀՀ հանրակրթական ուսումնական հաստատությունների 9-րդ դա-

սարանի աշակերտները, որոնց  դիմում-հայտերը և ցուցակ-հայտե-

րը հաստատության տնօրենը լրացրել և ԳԹԿ է փոխանցել փետր-

վարի 1-ից մինչև մարտի 10 ընկած ժամանակահատվածում: Երկ-

րորդ փուլին մասնակցել են նախորդ քննությանը հիվանդության 

պատճառով չներկայացած կամ դրական միավորների շեմը չհաղ-

թահարած աշակերտները:   

Ավարտական քննությունների ավարտից հետո սովորողների 

ամփոփիչ գնահատականները հանրակրթական ուսումնական 

հաստատությունների օպերատորների կողմից առցանց համակար-

գով մուտքագրվել են ԳԹԿ տվյալների բազա:  

Ավարտական քննությունների ամփոփիչ գնահատականը      

որոշվում է թեստի առաջադրանքներից աշակերտի վաստակած բո-

լոր միավորների գումարով (առավելագույնը՝ 35 միավոր): Գնա-

հատման 35 միավորանոց սանդղակից 20 միավորանոց սանդղա-

կին անցումը կատարվել է համաձայն ստորև բերված աղյուսակի, 

                                                           
1 Ներկայացված է հանրակրթական ուսումնական հաստատությունների կողմից 

ԳԹԿ տվյալների բազա մուտքագրված մասնակիցների թիվը։ 

 որտեղ 20 միավորանոց համակարգում դրական միավորի շեմ է 

համարվում 8-ը: 

                                                                                                            Աղյուսակ 13 
 

 

2. 2021 թ. 9-րդ դասարանի ավարտական 

քննությունների արդյունքները 
 

2.1.    Միավորների բաշխման հիստոգրամները 

 

Միավորների բաշխման հիստոգրամը սյուների հաջորդակա-

նություն է, որոնցից յուրաքանչյուրը կառուցվում է համապատաս-

խան միավորի (կամ միավորների խմբի) հիման վրա: Սյան բարձ-

րությունը համապատասխանում է միավորի հաճախությանը 

(տվյալ միավորը հավաքած աշակերտների թվին):   

 

 

 

 
 

 

Միավորը 

 20 միավորանոց 

համակարգում 

Նախնական 

միավորը 

(0-35) 

Միավորը 

 20 միավորանոց 

համակարգում 

Նախնական 

միավորը 

(0-35) 

1 0 11 15-17 

2 1 12 18-20 

3 2 13 21-23 

4 3 14 24-26 

5 4 15 27-28 

6 5-6 16 29-30 

7 7-8 17 31-32 

8 9-10 18 33 

9 11-12 19 34 

10 13-14 20 35 



 

 

85 
 

                Ավարտական քննություններ           

 
Հիստոգրամ 1 

 Յուրաքանչյուր հիստոգրամի վերևի ձախ անկյունում նշված 

են առարկայի միջին միավորը2 (Mean), ստանդարտ շեղումը3 

(St.Dev) և մասնակիցների թիվը (N): 

Բաշխման հիստոգրամներից երևում է, որ ավարտական 

քննությունների միավորների բաշխումը համաչափ չէ, որոշ առար-

կաներից 8 միավոր ստացածների թիվը զգալիորեն բարձր է այլ 

միավորներ ստացածների թվից։ Ակնհայտ է, որ ցածր միավորներն 

արհեստականորեն բարձրացվել են դպրոցների կողմից: Երկու տե-

սակի քննությունների դեպքում էլ միավորների բաշխման կորերը 

շեղված են դեպի բարձր միավորները:  

 

 

2.2. Վիճակագրական տվյալներ ավարտական 

քննությունների արդյունքների վերաբերյալ 

 

Աղյուսակ 4-ում յուրաքանչյուր առարկայի համար ներկա-

յացված են 9-րդ դասարանի ավարտական քննությունների արդ-

յունքների վերաբերյալ վիճակագրական տվյալներ՝ մասնակիցների  

թիվը, միջին միավորը, ստանդարտ սխալը և ստանդարտ շեղու-

մը:  

 

 

 

 

 

 

 

 

                                                           
2 Միջին միավորը բնորոշում է քննություն հանձնողների գիտելիքների միջին 

մակարդակը:  
3 Ստանդարտ շեղումը միջին միավորի հուսալիության չափման միջոց է: 

Վերլուծություն 

  
Աղյուսակ 14 

Առարկան 
Մասնակիցնե-

րի  թիվը4 

Միջին 

միավորը 

Ստանդարտ 

շեղումը 

Ստանդարտ 

սխալը  

Հայոց լեզու (գ.) 27106 13.66 3.3 0.020 

Հայ գրականություն 

(բ.) 
28858 13.61 4.1 0.024 

Հայոց պատմություն 

(բ.) 
29034 13.14 4.1 0.024 

Մաթեմատիկա (գ.) 29276 12.05 3.4 0.020 

Աշխարհագրություն 

(գ.) 
11274 13.1 3.0 0.028 

Կենսաբանություն 

(գ.) 
11648 13.39 3.3 0.030 

Քիմիա (գ.) 1543 13.53 3.9 0.10 

 Ֆիզիկա (գ.) 5061 14.2 3.4 0.048 

Ռուսաց լեզու (բ.) 18013 13.73 4.2 0.032 

Անգլերեն (բ.) 9840 15.4 4.0 0.040 

Գերմաներեն (բ.) 790 13.78 4.4 0.156 

Ֆրանսերեն (բ.) 482 14.67 4.1 0.407 

 

Որքան փոքր է ստանդարտ շեղումը, այնքան միջին միավորը 

հուսալի է: Այսինքն՝ որքան միավորները համախմբված են միջին 

միավորի շուրջը, այնքան լավ է այդ միջին միավորը բնորոշում 

տվյալ բազմությունը:  

Ինչպես նախորդ տարիներին, այս տարի նույնպես ամենա-

բարձր միջին միավորը գրանցվել է «Անգլերեն» առարկայից (15.4), 

իսկ ամենացածրը՝ «Մաթեմատիկա» առարկայից (12.05): 

 

                                                           
4 Ներկայացված է հանրակրթական ուսումնական հաստատությունների կողմից 

ԳԹԿ տվյալների բազա մուտքագրված մասնակիցների թիվը։ 



 

 

91 
 

                Ավարտական քննություններ           

 2.3. Մասնակիցների առաջադիմության խմբերն ըստ 

առարկաների 
 

Հետևյալ դիագրամում պատկերված են 2021 թվականի 9-րդ 

դասարանի ավարտական քննություններից աշակերտների արդ-

յունքներն ըստ առաջադիմության անբավարար, ցածր, միջին և 

բարձր միավորների խմբերի: Այդ խմբերը կազմվել են համապա-

տասխանաբար` 1-7, 8-13, 14-17 և 18-20 միավորներ ստացած մաս-

նակիցների տոկոսային թվի հիման վրա:  

 
Դիագրամ 8 

 
 
 

Ինչպես երևում է դիագրամում, 18-20 միավոր հավաքած ա-

շակերտների ամենամեծ խումբը կազմել են «Անգլերեն» առարկա-

յից (42.4 տոկոս), իսկ ամենափոքր խմբերը՝ «Աշխարհագրություն» և 

«Մաթեմատիկա» առարկաներից (համապատասխանաբար` 9.2 և 

9․3 տոկոս) ավարտական քննություններ հանձնած աշակերտները: 

Ավարտական քննություններից անբավարար գնահատականներ 

ստացել է աշակերտների 0 - 4 տոկոսը:  

Վերլուծություն 

 3. 2013-2021  թվականների  9-րդ  դասարանի 

ավարտական  քննությունների  մասնակիցների 

թվերի  համեմատություն 
 

Դիագրամ 2-ում ներկայացված են 2013-2021 թվականներին 

«Հայոց լեզու և հայ գրականություն», «Հայոց պատմություն», 

«Մաթեմատիկա» առարկաներից, օտար լեզուներից, ինչպես նաև 

բնագիտական առարկաներից ավարտական քննությունների 

մասնակիցների թվերի համեմատությունները: 

 
Դիագրամ 9 

 
 

Դիագրամում տեսնում ենք, որ 2013-2015 թվականներին 

մասնակիցների թիվը նվազել է: 2014-2015 թվականներին մասնա-

կիցների թվի կտրուկ նվազումը, այնուհետև 2015-2016 թվականնե-

րին կտրուկ աճը պայմանավորված է հանրակրթական հիմնական 

 ծրագրերի փոփոխությամբ՝ 11-ամյա կրթությունից 12-ամյայի ան-

ցումով: Հանրակրթական հիմնական ծրագրերի փոփոխությունը 

մանրամասն ներկայացված է 2014-2015 ուսումնական տարվա 9-րդ 

դասարանի  ավարտական քննությունների արդյունքների վիճա-

կագրական վերլուծության մեջ5: 2016-2019 թվականներին նկատվել 

է մասնակիցների թվի աճ: 

 

4. Ավարտական քննություններին 9-րդ դասարանի 

աշակերտների ընտրությունը օտար լեզուներից և 

բնագիտական առարկաներից  
 

Ստորև բերված դիագրամներում ներկայացված է աշակերտ-

ների ընտրությունը բնագիտական առարկաներից և օտար լեզունե-

րից՝ տոկոսային թվերով:  

Դիագրամ 10 

 

Բնագիտական առարկաների ընտրության դեպքում, ինչպես 

նախորդ տարիներին, այս տարի ևս շրջանավարտները նախա-

պատվությունը տվել են «Կենսաբանություն» և «Աշխարհագրութ-

յուն» առարկաներին, այնուհետև «Ֆիզիկա» առարկային, իսկ «Քի-

                                                           
5 2014-2015 ուսումնական տարվա 9-րդ դասարանի  ավարտական 

քննությունների արդյունքների վիճակագրական վերլուծություն, էջ 7: 

Վերլուծություն 

 միա» առարկան ընտրել է մասնակիցների ընդամենը 5.2 տոկոսը: 

Օտար լեզուների քննություններին մասնակցածների 61.8 տոկոսը 

նախընտրել է «Ռուսաց լեզու» առարկան: 

 Մասնակիցների միջին միավորները բնագիտական առար-

կաներից և օտար լեզուներից ներկայացված են դիագրամ 4-ում: 

Դիագրամ 11 

 
 

 

Վերլուծության արդյունքում պարզ է դառնում, որ բնագիտա-

կան առարկաների միջին միավորները (13,1-13.5) նշանակալիորեն 

չեն տարբերվում: Օտար լեզուներից անգլերենի, ինչպես նաև 

ֆրանսերենի միջին միավորները (համապատասխանաբար՝ 15.4 և 

14,7) նշանակալիորեն բարձր են մյուս օտար լեզուների միջին միա-

վորներից։ Հետաքրքիր է նկատել, որ թեպետ ռուսաց լեզուն ընտրել 

է մասնակիցների մեծամասնությունը՝ 61,8 տոկոս, սակայն այդ ա-

ռարկայից գրանցվել է ամենացածր միջին միավորը: 

 5. 2021 թ. 9-րդ դասարանի ավարտական քննությունների 

արդյունքներն ըստ ՀՀ վարչատարածքային 

միավորների 
 

Աղյուսակ 5-ում ներկայացված են բոլոր առարկաներից մաս-

նակիցների ավարտական քննությունների միջին միավորները 

(ստանդարտ շեղումները) ըստ վարչատարածքային միավորների: 

Մուգ երանգով նշված են այն միջին միավորները, որոնք տվյալ     

առարկայի ընդհանուր միջին միավորից բարձր են կամ հավասար: 

 

Աղյուսակ 15 

 
 

Բոլոր առարկաներից լավագույն արդյունքներով աչքի են ըն-

կել Երևանը և Շիրակի մարզը:  

Արդյունքներն ըստ վարչատարածքային միավորների ավելի ման-

րամասն ներկայացված են հավելված 1–ում:  

 6. 9-րդ դասարանի ավարտական քննությունների 

արդյունքներն ըստ սեռերի 

2021 թ. 9-րդ  դասարանի ավարտական քննությունների 

մասնակիցների 55 տոկոսը եղել են տղաներ, 45 տոկոսը՝ աղջիկներ: 

Աղյուսակ 6-ում բոլոր առարկաներից ներկայացված են մասնակից-

ների թվերը, միջին միավորները և ստանդարտ շեղումները ըստ սե-

ռերի: 

Աղյուսակ 16 

 
 

Դիագրամ 5-ում տեսնում ենք, որ ընտրության հնարավո-

րության դեպքում տղաները բնագիտական առարկաներից նախա-

պատվությունը տվել են «Աշխարհագրություն» առարկային, աղջիկ-

ները՝ «Կենսաբանություն» առարկային, օտար լեզուներից տղանե-

րի 68․7 տոկոսը, աղջիկների 53.6 տոկոսը նախընտրել են «Ռուսաց 

լեզու» առարկան:   

Դիագրամ 12 

 
 

Վերլուծության արդյունքում պարզ է դարձել, որ բոլոր         

առարկաներից աղջիկները ցուցաբերել են ավելի բարձր առաջադի-

մություն, քան տղաները: Դիագրամ 6-ում ներկայացված են տղանե-

րի և աղջիկների միջին միավորների համեմատություններն ըստ ա-

ռարկաների:    

                                                                                                   Դիագրամ 6 

Վերլուծություն 

 Ի տարբերություն տղաների՝ աղջիկներն ավելի բարձր առա-

ջադիմություն են ցուցաբերել հատկապես «Հայ գրականություն», 

«Ֆրանսերեն» և «Գերմաներեն» առարկաներից: Այս առարկաներից 

միավորների տարբերությունը եղել է 2.8-3.5: Տղաների և աղջիկների 

միջին միավորների տարբերությունները համեմատաբար փոքր են 

եղել «Մաթեմատիկա» և «Ֆիզիկա»  առարկաներից:   

Ստորև բերված հիստոգրամներում ներկայացված են տղանե-

րի և աղջիկների միավորների բաշխվածության տարբերություննե-

րը:  

Հիստոգրամ 2 

                Ավարտական քննություններ           

  

Ինչպես տեսնում ենք, ներկայացված հիստոգրամներում բացի 

«Ֆիզիկա» առարկայից, մյուս  առարկաներից տղաների միավորնե-

րը կենտրոնացած են ցածր միավորների շուրջ, հատկապես 8 միա-

վորի: 

 

7. Քննությունների վերաբերյալ վիճակագրական 

տվյալների համեմատություն ըստ բնակավայրերի 

տիպերի 
 

Աղյուսակ 7-ում և 8-ում ըստ բնակավայրերի տիպերի ներկա-

յացված են քննությունների մասնակիցների թվերը, միջին միավոր-

ները և ստանդարտ շեղումները: 

Աղյուսակ 17 

Վերլուծություն 

 
Աղյուսակ 18 

 
 
 

Վերլուծության արդյունքում պարզվել է, որ քաղաքային բնա-

կավայրերում աշակերտների միջին միավորները նշանակալիորեն 

չեն տարբերվում միմյանցից, սակայն նշանակալիորեն բարձր են 

գյուղական բնակավայրերի աշակերտների միջին միավորներից 

Արդյունքներն ըստ բնակավայրերի տիպերի ավելի մանրա-

մասն ներկայացված են հավելված 2-ում: 

 

8. Ավարտական քննությունների արդյունքներն ըստ 

հանրակրթական ուսումնական հաստատությունների 

տիպերի 

Դիագրամ 7-ում ներկայացված են բոլոր առարկաներից ա-

վարտական քննությունների մասնակիցների միջին միավորներն 

ըստ հանրակրթական ուսումնական հաստատությունների տիպե-

րի:  

                Ավարտական քննություններ           

 
Դիագրամ 13 

 
 

Արդյունքներն ըստ հանրակրթական ուսումնական հաստա-

տությունների տիպերի ավելի մանրամասն ներկայացված են հա-

վելված 3-ում:  

Հավելված 1 

                Ավարտական քննություններ           

Վերլուծություն 

 

 

 

 
 

Հավելված 2 

                Ավարտական քննություններ           

Վերլուծություն 

                Ավարտական քննություններ           

 Հավելված 3 

Վերլուծություն 

Գոհար ՉԱԼՈՒՄՅԱՆ 

ԳԹԿ համակարգչային և վերլուծական աշխատանքների բաժնի 

առաջատար մասնագետ 

<<Սեփական նախաձեռնությամբ (կամավոր) ուսուցիչների 

ատեստավորման համակարգի ներդրման փորձնական 

ծրագրի>> առարկայական գիտելիքների ստուգման 

արդյունքները 

ՀՀ կրթության, գիտության, մշակույթի և սպորտի նախարա-

րի 2021թ. հունվարի 26-ի N 21-Ն հրամանով հաստատվել է «Սեփա-

կան նախաձեռնությամբ (կամավոր) ուսուցիչների ատեստավոր-

ման համակարգի ներդրման փորձնական ծրագիրը»: Այս ծրագրի 

իրականացման համար հիմք են հանդիսացել Հայաստանի Հանրա-

պետության  <<Հանրակրթության մասին>> օրենքի 30-րդ հոդվածի 

1-ին մասի 26.12-րդ և 26-րդ հոդվածի 32-րդ կետերը [2]։  

2021 թվականի սեպտեմբերի 18-26-ն ընկած  ժամանակա-

հատվածում կատարվել է վերոնշյալ ծրագրով ուսուցիչների առար-

կայական գիտելիքների ստուգում <<Հայոց լեզու>>, <<Հայոց պատ-

մություն>>, <<Մաթեմատիկա>>, <<Քիմիա>>, <<Կենսաբանութ-

յուն>>, <<Ֆիզիկա>> և <<Աշխարհագրություն>> առարկաներից։ 

Կամավոր ատեստավորման համար հայտագրվել էին 7-12-րդ 

դասարաններում դասավանդող 1373 ուսուցիչ, քննություններին 

մասնակցել է 996 ուսուցիչ (հայտագրվածների 73%-ը),  բացակայել 

է 377 ուսուցիչ (հայտագրվածների 27%-ը)։   

https://www.arlis.am/DocumentView.aspx?DocID=149769
https://www.arlis.am/DocumentView.aspx?DocID=149769
https://www.arlis.am/DocumentView.aspx?DocID=149769
https://www.arlis.am/DocumentView.aspx?DocID=149769

Վերլուծություն 

                                                                                          Դիագրամ 1 

 

 

Գիտելիքների ստուգման արդյունքները 

Առարկայական գիտելիքների ստուգման թեստերից մինչև 

59% արդյունք  ցուցաբերած 346 ուսուցիչ չի հաղթահարել թեստերի 

առաջադրանքների կատարման միավորների նվազագույն շեմը (ա-

տեստավորվածների 35%-ը)։  

Ուսուցիչների կամավոր ատեստավորման արդյունքների 

ամփոփման ժամանակ ԿԳՄՍ փոխնախարարը հայտարարել է1, որ 

ատեստավորման այս փուլը փորձնական է, և  այն որևէ հետևանք 

չի կարող ունենալ նվազագույն շեմը չհաղթահարած ուսուցիչների 

համար։  

60%-69% արդյունք ցուցաբերած 169 ուսուցիչ (ատեստավոր-

վածների 17%-ը) համարվում է նվազագույն շեմը հաղթահարած։  

70%-79% արդյունք ցուցաբերած 160 ուսուցչի (ատեստավոր-

վածների 16%-ը) աշխատավարձն ավելանալու է 30%-ով։  

                                                           
1 Ամփոփվել են կամավոր ատեստավորման տվյալներն ու բողոքարկման 

արդյունքները, https://escs.am/am/news/10522 



 

 

111 
 

                                      Ատեստավորում           

 80%-89% արդյունք ցուցաբերած 153 ուսուցչի (ատեստավոր-

վածների 15%-ը) աշխատավարձն ավելանալու է 40%-ով։  

90%-100% արդյունք ցուցաբերած 168 ուսուցչի (ատեստա-

վորվածների 17%) աշխատավարձն ավելանալու է 50%-ով։  

Ուսուցիչներն այս հավելավճարները կստանան հինգ տարի։ 

 

Ուսուցիչների արդյունքները ըստ թեստերի 

առաջադրանքների ճիշտ պատասխանների տոկոսային 

խմբերի 
 

Դիագրամ 2 

Վերլուծություն 

 

Թեստ 

1 

Թեստ 

2

Թեստ 

3 

Թեստ 

4 
Հակիրճ բացատրություն

Հայոց լեզու 0.6 0.7 0.6 0.6 միջին բարդության

Հայոց պատմություն 0.6 0.3 0.6 0.5 միջին բարդության

Մաթեմատիկա 0.88 0.85 0.86 0.88 հեշտ

Քիմիա 0.7 0.4 0.5 0.5 միջին բարդության

Կենսաբանություն 0.6 0.6 0.6 0.5 միջին բարդության

Աշխարհագրություն 0.6 0.7 0.6 0.6 միջին բարդության

Ֆիզիկա 0.65 0.71 0.71 0.61 միջին բարդության

Բարդության գործակից
Ատեստավորման 

առարկան

Թեստերի կառուցվածքը 

 
Բոլոր առարկաներից եղել է թեստերի 4-ական տարբերակ։ 

<<Հայոց լեզու>>, <<Հայոց պատմություն>> և <<Աշխարհագրութ-

յուն>> առարկաների թեստերը բաղկացած են եղել 80 առաջադրան-

քից, իսկ <<Մաթեմատիկա>>, <<Քիմիա>>, <<Կենսաբանություն>> և 

<<Ֆիզիկա>> առարկաների թեստերը՝ 70 առաջադրանքից։  

<<Քիմիա>> առարկայի գրավոր աշխատանքի կատարման 

համար մասնակիցներին տրվել է 4 ժամ, <<Հայոց լեզու>>  առար-

կայի համար՝ 3 ժամ 30 րոպե, մյուս առարկաների համար՝ 3 ժամ։ 

Ստորև ներկայացված են ատեստավորման թեստերի որա-

կական բնութագրիչները՝ բարդության գործակիցը2, տարբերակման 

գործակիցը3 և թեստի  հուսալիության գործակիցը4։ 
 

Բարդությունը                     

                                                           
2 Բարդություն (դասական): Առաջադրանքը համարվում է շատ հեշտ, երբ բարդության 

գործակիցը (P) գտնվում է 0,9-1,0 սահմաններում: 0,75≤P≤0,89 սահմաններում 

առաջադրանքը հեշտ է, 0,30≤P≤0,74 սահմաններում՝ միջին բարդության, 0,20≤P≤0,29 

սահմաններում՝ բարդ, P≤0,19 դեպքում՝ շատ բարդ: 
3 Տարբերակում: Առաջադրանքն ունի շատ լավ տարբերակում (D), երբ D≥0,4, 0,30≤D≤0,39 

դեպքում՝ լավ, 0,20≤D≤0,29 դեպքում՝ միջին և D≤0,19 դեպքում՝ վատ, D<0 դեպքում՝ 

բացասական: 
4 Հուսալիության գործակիցը 0-ից 1 հատվածին պատկանող թիվ է։ Որքան այդ գործակիցը 

մոտ է 1 թվին՝ թեստն այդքան հուսալի է։    

                                      Ատեստավորում           

 

Թեստ 1 Թեստ 2 Թեստ 3 Թեստ 4 Հակիրճ բացատրություն

Հայոց լեզու 0.45 0.4 0.46 0.44 Շատ լավ տարբերակում

Հայոց պատմություն 0.5 0.73 0.56 0.58 շատ լավ տարբերակում

Մաթեմատիկա 0.29 0.34 0.37 0.3 միջին և լավ տարբերակում

Քիմիա 0.49 0.39 0.44 0.35 լավ և շատ լավ տարբերակում

Կենսաբանություն 0.37 0.38 0.36 0.41 լավ և շատ լավ տարբերակում

Աշխարհագրություն 0.3 0.2 0.2 0.2 լավ և միջին տարբերակում

Ֆիզիկա 0.51 0.41 0.48 0.56 Շատ լավ տարբերակում

Ատեստավորման 

առարկան

Տարբերակման գործակից

Տարբերակումը 

 

 

 

 
Հուսալիությունը 

 
Ամենաշատը թեստերի նվազագույն շեմը չեն հաղթահարել 

<<Քիմիա>> առարկայի (65%), իսկ ամենաքիչը՝ <<Մաթեմատիկա>> 

առարկայի (6%) ուսուցիչները (տե՛ս դիագրամ 3)։ 

 

 
 

Թեստ 1 Թեստ 2 Թեստ 3 Թեստ 4 
Հակիրճ 

բացատրություն

Հայոց լեզու 0.94 0.94 0.95 0.94 շատ լավ է

Հայոց պատմություն 0.96 0.96 0․969 0.97 շատ լավ է

Մաթեմատիկա 0.94 0.95 0.96 0.94 շատ լավ է

Քիմիա 0.93 0.92 0.93 0.90 շատ լավ է

Կենսաբանություն 0.92 0.92 0.90 0.92 շատ լավ է

Աշխարհագրություն 0.84 0.64 0.79 0.81 լավ է

Ֆիզիկա 0.95 0.94 0.95 0.96 շատ լավ է

Հուսալիության գործակից
Ատեստավորման 

առարկան

Վերլուծություն 

 Մինչև  59%  արդյունք  ցուցաբերած  ուսուցիչների 

թիվը  ըստ  ուսումնական  առարկաների 
 

                                                                                                     Դիագրամ 3 
 

 

 

60%-69% արդյունք ցուցաբերած ուսուցիչների թիվը 

ըստ ուսումնական առարկաների 
 

                                                                                                     Դիագրամ 4 

 70% և ավելի բարձր արդյունք ցուցաբերած ուսուցիչների 

թիվը ըստ ուսումնական առարկաների 
 

                                                                                         Դիագրամ 5 

Ուսուցիչների առարկայական գիտելիքների ստուգման արդ-

յունքներով ուսուցիչների խմբերը (ուսուցիչների թիվը, տոկոսը) 

ըստ առարկաների ներկայացված են աղյուսակ 1-ում։ 

                                                                                                     Աղյուսակ 1 
 

 
 

Ուսումնասիրվել են 90 և ավելի տոկոս արդյունք ապահոված 

ուսուցիչների տվյալները։ Ինչպես նշվել է, այս ուսուցիչների թիվը 

168 է, նրանք դասավանդում են 121 հանրակրթական ուսումնական 

հաստատություններում։ 

Վերլուծություն 

 Առարկայական գիտելիքների ստուգման ժամանակ 90% և 

ավելի բարձր արդյունք ցուցաբերած ուսուցիչների 

բաշխվածությունը ըստ  

ՀՀ վարչատարածքային միավորների 
 

                                                                                                     Աղյուսակ 2 

 

Աղյուսակ 2-ում երևում է, որ ատեստավորմանն առավել 

շատ մասնակցել են Երևանի և Շիրակի մարզի ուսուցիչները։ 
 

Եզրակացություն 

Այսպիսով, ամփոփվել են  ուսուցիչների կամավոր ատես-

տավորման փորձնական ծրագրի արդյունքները, որին մասնակցել 

էին  ՀՀ հանրակրթական ուսումնական հաստատությունների 7-12-

րդ դասարաններում դասավանդող 996 ուսուցիչներ։ 481 ուսուցիչ 

(48,2%) իրենց ցուցաբերած արդյունքների հիման վրա ստանալու 

են խրախուսում՝ աշխատավարձի 30-50% բարձացում հինգ տարվա 

ընթացքում։ Այն ուսուցիչները, որոնք չեն հաղթահարել գրավոր ա-

ռաջադրանքների մինչև 69% ճիշտ պատասխանների շեմը՝ կշարու- 

նակեն կրթական գործունեությունը իրենց նախկին աշխատավար-

ձով։  Ակնկալվում է, որ ատեստավորմանը մասնակցող ուսուցիչնե-

րի թիվը հաջորդ փուլերում կաճի։      

Օգտագործված աղբյուրներ 

1. ՀՀ Հանրակրթության մասին օրենք, 

http://parliament.am/legislation.php?sel=show&ID=3674&lang=arm 

2. Սեփական նախաձեռնությամբ (կամավոր)  ատեստավոր-

ման համակարգի ներդրման փորձնական ծրագիրը հաստա-

տելու մասին հրաման 

https://www.arlis.am/DocumentView.aspx?DocID=149769 

3. Հաստատվել է ուսուցիչների կամավոր ատեստավորման 

փորձնական ծրագիրը, https://escs.am/am/news/7932  

4. Հաստատվել են կամավոր ատեստավորում անցած ուսուցիչ-

ների անվանացանկերը, 

https://hraparak.am/post/71cba479c67a8d5f5b3d434804492ce9?fb

clid=IwAR2RjyuTiT9kDk36TedgCmFVeIjS5unQ1f_uhW-

0gRbXSLmY7Vzy_g9c2aE 

5. Բաղդասարյան Ա․, Թեստաբանություն և թեստի տեսություն, 

Երևան, 2018թ, էջ 96 
6. 2021 թ․ Ուսուցիչների ատեստավորման տվյալների էլեկտրոնա-

յին բազաներ 

 

 

 

 

 

 

 

 

 

 

 

 

https://www.arlis.am/DocumentView.aspx?DocID=149769
https://escs.am/am/news/7932
https://hraparak.am/post/71cba479c67a8d5f5b3d434804492ce9?fbclid=IwAR2RjyuTiT9kDk36TedgCmFVeIjS5unQ1f_uhW-0gRbXSLmY7Vzy_g9c2aE
https://hraparak.am/post/71cba479c67a8d5f5b3d434804492ce9?fbclid=IwAR2RjyuTiT9kDk36TedgCmFVeIjS5unQ1f_uhW-0gRbXSLmY7Vzy_g9c2aE
https://hraparak.am/post/71cba479c67a8d5f5b3d434804492ce9?fbclid=IwAR2RjyuTiT9kDk36TedgCmFVeIjS5unQ1f_uhW-0gRbXSLmY7Vzy_g9c2aE

ՀՈԴՎԱԾՆԵՐ 

<<Ատեստավորումը հրաշալի հնարավորություն է 

ուսուցիչների համար>> 

Հարցազրույց Գնահատման և թեստավորման կենտրոնի տնօրենի 

տեղակալ Կարո ՆԱՍԻԲՅԱՆԻ հետ 

     - Պարո՛ն Նասիբյան, 2021 թվականին իրականացվեց <<Սեփական 

նախաձեռնությամբ (կամավոր) ուսուցիչների ատեստավորման հա-

մակարգի ներդրման փորձնական ծրագիրը>>: Ինչպե՞ս ընթացան 

այդ համակարգի ներդրման նախապատրաստական աշխատանքնե-

րը, և որն էր այդ ծրագրի նպատակը: 

      - Գործընթացը եկեք անվանենք ոչ թե ուսուցչի ատեստավոր-

ման, այլ ատեստավորման մի բաղադրիչի, այն է ՝ուսուցչի առար-

կայական գիտելիքի ստուգում: Այն սկսելուց առաջ ԿԳՄՍ նախա-

րարությունում փոխնախարար ժաննա Անդրեասյանի մասնակ-

ցությամբ մի շարք քննարկումներ են եղել: Որոշվել է, որ, համենայն 

դեպս սկզբնական շրջանում, ծրագիրը լինի փորձնական, իսկ այս 

գործընթացը՝ կամավոր: Նպատակը ուսուցիչների աշխատավարձի 

որոշ չափով բարձրացումն էր: 

     Եղավ համապատասխան հայտարարություն, ուսուցիչների ա-

ռարկայական գիտելիքի ստուգման կազմակերպումն ու իրականա-

ցումը հանձնարարվեց Գնահատման և թեստավորման կենտրոնին: 

Նախատեսվեց ատեստավորումն անցկացնել յոթ առարկայից՝ հա-

յող լեզու, հայոց պատմություն, նաև մաթեմատիկա, քիմիա, 

Հարցազրույց 

 ֆիզիկա, կենսաբանություն և վերջին պահին ավելացվեց աշխար-

հագրությունը: Սկզբում մտածում էինք, որ ատեստավորումը կանց-

կացվի նաև մարզերում,  սակայն դիմորդ ուսուցիչների թվով պայ-

մանավորված՝ որոշվեց այն անցկացնել Երևանում՝ չորս կենտրոն-

ներում՝ թիվ 46, թիվ 189, թիվ 190 և թիվ 118 ավագ դպրոցներում, 

շաբաթ և կիրակի օրերին: Ատեստավորման թեստերը կազմել էին 

մեր մասնագետը, դասախոս-գիտնականը և ուսուցիչը, դրանցում 

առարկայական չափորոշիչներից, ծրագրերից ու դասագրքերից 

դուրս հարցեր և առաջադրանքներ չեն եղել: Ուսումնասիրել ենք 

այլ երկրների ուսուցիչների ատեստավորման փորձը, որն այնքան 

էլ մեծ չէր: Որոշեցինք թեստերում  ներառել ոչ շատ պարզ և ոչ շատ 

բարդ հարցեր և առաջադրանքներ: Բնագիտական առարկաների 

թեստերի առաջադրանքները կատարելով ուսուցիչը կարող էր հա-

վաքել առավելագույնը 70 միավոր, իսկ հայոց լեզվի, հայոց պատ-

մության և աշխարհագրության ուսուցիչները՝ 80 միավոր: 

     - Ի՞նչ եք կարծում, հնարավո՞ր է միայն առարկայական գիտելիքի 

ստուգմամբ պարզել ուսուցիչների մասնագիտական որակները: Այս 

հարցի վերաբերյալ հնչում են տարբեր կարծիքներ: 

     - Իհարկե, ատեստավորումը ավելի ընդգրկուն հասկացություն է: 

Այն, առարկայական գիտելիքի ստուգումից բացի, ներառում է նաև 

դասավանդման մեթոդները, ուսուցչի փորձը և վերջապես այն, թե 

ինչ <<արտադրանք>> է տալիս ուսուցիչը, այսինքն՝ ինչպիսի որակ-

ներ ունեն նրա աշակերտները: Արտասահմանյան շատ երկրնե-

րում կան ատեստավորման մեծ հիմնարկներ, կազմակերպություն-

ներ: Մենք այդպիսի կազմակերպություն ստեղծելու, վերապատ-

րաստելու և նրա կողմից լայնածավալ աշխատանք կատարելու 

(դասալսումներ, գրավոր աշխատանքների ստուգում և այլն) ժամա-

նակը չունեինք, ուստի որոշվեց կանգ առնել մեկ բաղադրիչի՝       

ուսուցչի գիտելիքի ստուգման վրա: Իհարկե, հասարակության, 

մասնավորապես ուսուցիչների կողմից եղան դժգոհություններ՝ որ, 

օրինակ, ուսուցիչը կարող է լավ գիտելիք ունենա, բայց չկարողանա 

մատուցել աշակերտին, չկարողանա իր իմացածը սովորեցնել 

նրան: Սակայն, եկեք ընդունենք, որ գիտելիքը, թերևս, ամենակար-

ևոր բաղադրիչն է. եթե ուսուցիչը չունի համապատասխան առար-

կայական գիտելիքներ, նրա մյուս կարողությունները մղվում են 

երկրորդ պլան: 

     - Ատեստավորմանը մասնակցեց մոտ 1000 ուսուցիչ: Ձեր կարծի-

քով, ո՞րն էր ուուցիչների սակավաթիվության պատճառը:  

     -  Դիմում-հայտ ներկայացրին 1373, մասնակցեցին 996 ուսուցիչ-

ներ: Մեծ էր բացակաների թիվը:  Առավել շատ ուսուցիչներ մաս-

նակցեցին <<Հայոց լեզու>> առարկայից առարկայական գիտելիքի 

ստուգմանը: Իմ կարծիքով, այդ գործընթացի քիչ թվով ուսուցիչնե-

րի մասնակցության պատճառները տարբեր էին: Ուսուցիչների մի 

մասը, հավանաբար, այնքան էլ վստահ չէր իր գիտելիքի վրա, կան 

ուսուցիրներ, որոք իրենց գյուղում, քաղաքում, տարածաշրջանում 

իրավամբ լավ ուսուցչի համարում ունեն և հավանաբար մտածել 

են՝ սա ատեստավորման առաջին փորձն է, տեսնենք ինչպես է 

անցկացվում, ինչ ստուգումներ են լինում: Կարճ ասած՝ չեն ցանկա-

ցել ռիսկի դիմել: Նրանց մի մասն էլ մասնակցեց ատեստավորմանը 

և, ինչպես ասում են, «փուչիկը պայթեց», այդ ուսուցիչներից ոմանք 

չհաղթահարեցին անգամ, այսպես կոչված, դրական միավորների 

նվազագույն շեմը: 

  - Ուսուցիչների կողմից եղան դժգոհություններ, բողոքարկումներ… 

     - Բողոքարկումը ատեստավորման նախատեսված գործընթաց-

ներից մեկն է: Կրկնեմ, որ սա փորձնական ատեստավորում էր, և 

ամեն ինչ այնքան էլ հարթ չընթացավ: Մասնավորապես, սխալ էին 

ներկայացվել <<Քիմիա>> առարկայի 3-րդ թեստի պատասխաննե-

րը, սակայն ստուգումը կատարվել է ճիշտ պատասխաններով: 

Զարմանալին այն էր, որ այս երևույթի դեմ բողոքել էին ոչ միայն    

3-րդ, այլև 1-ին, 2-րդ և 4-րդ թեստերով ատեստավորված ուսուցիչ-

ները: Մեզ համար անակնկալ էր, որ բողոքողների մեջ կային ուսու-

ցիչներ, որունք անհավատալի քիչ թվով միավորներ էին ստացել:  

     - Ատեստավորված ուսուցիչների ավելի քան 1/3-ը չի հաղթահա-

րել առարկայական թեստերի առաջադրանքների կատարման միա-

վորների նվազագույն շեմը: Նշանակո՞ւմ է դա, արդյոք, որ այդ ուսու-

ցիչների մասնագիտական որակները չեն համապատասխանում 

ներկայիս պահանջներին, և ի՞նչ միջոցներ են նախատեսվում ձեռ-

նարկել նրանց նկատմամբ:    

     - Այո՛, ցավոք, այդպիսի ուսուցիչների թիվը մեծ է: Պատճառը, 

կարծում եմ, այդ ուսուցիչների անհիմն բարձր ինքնագնահատա-

կանն էր: Սկզբում կարգով նախատեսված էր, որ միավորների նվա-

զագույն դրական շեմը չհաղթահարած ուսուցիչները պետք է մեկ 

տարվա ընթացքում պատրաստվեն և նորից մասնակցեն ատեստա-

վորմանը և կրկին ձախողման դեպքում ազատվեն աշխատանքից, 

սակայն հետագայում նախարարությունը փոխեց կարգը՝ հաշվի 

առնելով այն, որ այս ատեստավորումը փորձնական էր: 

     Ամփոփելով՝ կրկնեմ, որ ատեստավորումը շատ լավ հնարավո-

րություն է ուսուցիչների համար՝ դրսևորելով իրենց առարկայի ի-

մացությունը՝ բարձրացնելու իրենց աշխատավարձը:  Կարգով նա-

խապես սահմանված էր առաջին երկու տարիներին իրականացնել 

կամավոր ատեստավորում, իսկ 2023 թվականից՝ պարտադիր, սա-

կայն հետո որոշվեց, որ ատեստավորումը լինի միայն կամավոր: 

Հաջորդ ատեստավորումը կազմակերպվելու է սեպտեմբեր-հոկ-

տեմբերին՝ 5-12-րդ դասարաններում դասավանդող բոլոր ուսուցիչ-

ների համար: 

Հարցազրույցը վարեց Աշոտ ՂԱԶԱՐՈՍՅԱՆԸ 

Արսեն ԲԱՂԴԱՍԱՐՅԱՆ 

ԳԹԿ փոխտնօրեն 

Թեստավորումը որպես գնահատման ձև* 

Գնահատումը մի գործընթաց է, որի արդյունքում գնահատողը 

որոշակի եզրակացության է հանգում գնահատվողի՝ գնահատման 

ենթակա հատկությունների վերաբերյալ:  

Առավել մանրակրկիտ և խորքային գնահատման համար գնահա-

տողը պետք է բազմակողմանի ուսումնասիրի գնահատվողի գիտե-

լիքների մակարդակը, արձանագրի դրանք, պարզի գնահատվողի 

հնարավորությունները, որոնք այդ պահին չեն դրսևորվում, սա-

կայն ճիշտ զարգացման դեպքում կդրսևորվեն ապագայում: Սրա 

հավանաբար ամենաարդյունավետ ձևը անձնական շփումն է, ինչի 

ընթացքում գնահատողը հարցերին տրվող պատասխանների հի-

ման վրա լիարժեք պատկերացում է կազմում գնահատվողի մասին: 

Այդպիսին են, օրինակ, բուհերում կիրառվող բանավոր քննություն-

ները: Սակայն բանավոր քննությունը կիրառելի չէ, եթե գնահատ-

վողների թիվը բավականին մեծ է: 

Գնահատման մյուս տարածված ձևը գրավոր ստուգողական աշխա-

տանքն է: Սա արդեն որոշակի նահանջ է բանավոր քննության 

նկատմամբ, քանի որ չկա անձնական շփում. գնահատվում է գրվա-

ծը, և ճշգրտող հարցեր տալու հնարավորություն չկա: Սակայն այս 

դեպքում ևս աշակերտը կարող է ազատ շարադրանքի միջոցով ցու-

ցաբերել իր գիտելիքների խորքայնությունը: Այդպիսին էին, օրի-

նակ, տարիներ առաջ Հայաստանում գործող բուհերի ընդունելութ-

յան կենտրոնացված քննությունները:  

 Հատված Ա․  Բաղդասարյանի <<Թեստաբանության հիմունքներ>> գրքից, 

Երևան, 2018, էջ 33-42։ 

Թեստաբանություն 

Գրավոր ստուգողական աշխատանքը հիմնականում պարունակում 

է 5-8 առաջադրանք: Այստեղ էլ ի հայտ է գալիս մի ուրիշ էական թե-

րություն. դրանցով հնարավոր չէ լիարժեք պատկերացում կազմել 

աշակերտի գիտելիքների մասին՝ քննվող նյութի ամբողջ ծավալի 

վերաբերյալ: 

Այսպիսով, եթե գնահատման գործընթացը պետք է կիրառվի՝ 

 մեծ թվով մասնակիցների նկատմամբ, 

 մեծ ծավալի նյութի վերաբերյալ, 

 կարճ ժամանակում, 

ապա թեստավորման մեթոդը դառնում է անփոխարինելի: 

Ասվածից չի բխում, որ թեստավորման մեթոդը կիրառելի է գնա-

հատման ցանկացած իրավիճակում, մասնավորապես, այն չի 

հայտնաբերում գնահատվողի խորքային հնարավորությունները. 

դրա թիրախը տաղանդները չեն: Դժվար է պատկերացնել, որ թես-

տավորումով կարելի է գնահատել անձի վոկալ հնարավորություն-

ները կամ մարզական տվյալները: 

Բանն այն է, որ թեստավորումը դրան չի էլ հավակնում, այն ունի իր 

կիրառման ոլորտը, որտեղ անփոխարինելի է, ունի նաև իր սահմա-

նափակումները: Թեստավորումից ավելին պահանջելը նման է 

նրան, որ հեռախոսից պահանջեն, որ այն նաև սուրճ եփի: Երբեմն 

դրսևորվող թերահավատությունը թեստավորման մեթոդի նկատ-

մամբ (մասնավորապես, համեմատումը խաչբառի հետ) դրա սխալ 

կամ ոչ տեղին օգտագործման հետևանք է: 

Թեստի գաղափարը 

Թեստավորումը գնահատման այն ձևն է, որն իրագործվում է թեստի 

միջոցով:  

Հաջորդ բնական հարցն է առաջանում՝ իսկ ի՞նչ է թեստը: 

Թեստաբանությանը նվիրված գրականության մեջ տարբեր հեղի-

նակների կողմից տրվում են թեստի տարբեր սահմանումներ: Մ. Բ. 

Չելիշկովան թեստաբանությունում արտահայտում է այն միտքը, որ 

նրանց մի մասը փորձում է թվարկել բոլոր հնարավոր սահմանում-

ները՝ առանց քննարկելու դրանց առավելություններն ու թերութ-

յունները, մյուսներն էլ կենտրոնանում են իրենց տված սահմանման 

վրա՝ չնկատելով դրա ոչ լիարժեքությունը: Կարելի է համաձայնվել 

նրա հետ, որ դեռևս չկա թեստի հակիրճ, հստակ և միարժեք սահ-

մանում (գուցե և չի էլ կարող լինել), այն կախված է թեստի առջև 

դրված խնդիրներից՝ գնահատման նպատակներից, և շարունակա-

կան համակարգման ու արժևորման կարիք ունի:  

Առաջանում է երկու այլընտրանք: Առաջին մոտեցումն այն է, որ 

պետք է սկսել ուսումնասիրել թեստաբանության հիմունքները, իսկ 

թեստի հստակ սահմանումը այս կամ այն տեսքով ինքնըստինքյան 

կձևավորվի գիտելիքի և փորձի անհրաժեշտ պաշար կուտակելուց 

հետո: Երկրորդը՝ այնուամենայնիվ, փորձել հստակ սահմանել թես-

տի գաղափարը, որից հետո սկսել թեստաբանության ուսումնասի-

րությունը: Մենք երկու մոտեցումներում էլ վտանգներ ենք տեսնում 

և կողմ ենք միջանկյալ, փոխզիջումային տարբերակին: 

Իրավիճակը կարելի է համեմատել միջնակարգ դպրոցի մաթեմա-

տիկայի ծրագրում լայնորեն օգտագործվող իռացիոնալ թվի գաղա-

փարի հետ: Մի կողմից համարյա բոլոր աշակերտները կարողա-

նում են քառակուսային հավասարումներ լուծել և պատասխանում 

ստանալ իռացիոնալ թվեր, մյուս կողմից՝ գրեթե ոչ մեկը չգիտի,    

թե  ինչպես  է  հստակ  սահմանվում,  օրինակ՝  3   պարզագույն 

իռացիոնալ թիվը:                                                                                     

Այս երևույթը կրկնվում է նաև ֆունկցիայի ածանցյալի գաղափարի 

հետ կապված: Աշակերտները հաջողությամբ հաշվում են ֆունկ-

ցիայի ածանցյալը, աշխատելով դրա հետ՝ կարողանում են լուծել 

                                                           
 Челишкова М. Б. Теория и практика конструирования педагогических тестов.  

"Логос", Москва. 2002. стр. 431. 

բավականին բարդ խնդիրներ ֆունկցիայի գրաֆիկի վարքի վերա-

բերյալ՝ չիմանալով ածանցյալի հստակ սահմանումը: 

Ֆիզիկայում հաջողությամբ կիրառվում են բավականին բարդ կո-

րագիծ և մակերևութային ինտեգրալներով հավասարումներ, 

դրանց հիման վրա եզրակացություններ արվում ֆիզիկական տար-

բեր երևույթների վերաբերյալ, սակայն հավանաբար ոչ բոլոր ֆիզի-

կոսները գիտեն դիտարկվող ինտեգրալների հստակ մաթեմատի-

կական սահմանումը: 

Բերված օրինակները վկայում են այն մասին, որ նույնիսկ ի սկզբա-

նե ինտուիտիվ հասկանալի գաղափարը երբեմն հնարավոր չէ (ա-

վելի հաճախ նպատակահարմար չէ) սահմանել ուսումնառության 

սկզբում: Հաճախ ավելի արդյունավետ կարող է լինել հստակ սահ-

մանմանը վերադառնալը այն բանից հետո, երբ կա գաղափարի 

հետ աշխատելու որոշակի փորձ: 

Մյուս կողմից, չիմացածի հետ ինքնանպատակ աշխատելը (երբ նո-

րաթուխ մասնագետը չի էլ ենթադրում, որ ոլորտում կա խորքային 

իմաստ ու գիտելիք, ինչի մասին նա պատկերացում չունի) անխու-

սափելիորեն հանգեցնում է դիլետանտիզմի:  

Այս պատճառով է, որ շատ հայ տղամարդիկ «լավ» նարդի են խա-

ղում, «հասկանում» են ֆուտբոլից, բիզնեսից և քաղաքականությու-

նից: Իրական կյանքում դա, մասնավորապես, բերում է նրան, որ 

մարդիկ պարտքեր և վարկեր են կուտակում՝ պատճառաբանելով, 

որ հանգամանքները բարեհաջող չդրսևորվեցին՝ «զառը չեկավ»: 

Ցանկացած մեկը որոշակի կենցաղային պատկերացում ունի այն 

մասին, թե ինչ է թեստը, առավել ևս՝թեստային եղանակով ձևա-

կերպված առաջադրանքը՝ թեստային առաջադրանքը: Արհամար-

հելով գիտականությունը (չգիտակցելով դրա կարևորությունը)՝ հա-

ճախ որոշ հեղինակներ, «իրար գլխի հավաքելով» թեստային բնույ-

թի մի շարք առաջադրանքներ, համարում են, որ մշակեցին թեստ, 

ինչի հիման վրա հետո կատարում են անհիմն և վտանգավոր եզ-

րակացություններ:  

Մ. Բ. Չելիշկովան դրանք  անվանում  է  «պսևդոթեստեր» (կեղծ թես-

տեր): Պսևդոթեստերի հիման վրա կատարված վճռորոշ եզրակա-

ցությունները խեղում և աղավաղում են իրական պատկերը և, վեր-

ջիվերջո, բերում թերահավատության թեստավորման մեթոդի 

նկատմամբ՝ հաստատելով հայտնի բանաձևը՝  

չեմ սովորում       չգիտեմ      չեմ սիրում 

Վերադառնալով թեստի գաղափարի սահմանման խնդրին՝ ամե-

նաընդհանուր բառերով կարելի է պայմանավորվել, որ թեստը որո-

շակի նպատակների համար, որոշակի կարգով համախմբված, որո-

շակի հատկություններով օժտված, որոշակի առաջադրանքների 

ամբողջություն է: 

«Որոշակիների» թիվը դեռ կարելի էր շարունակել՝ թեստի առաջ 

դնելով նորանոր պայմաններ: Սակայն չենք կարծում, որ այս սահ-

մանումը որևէ արժեքավոր բան կտա թեստաբանությամբ հե-

տաքրքրվող սկսնակին: Այն ընդամենը ուրվագծում է ուսումնասիր-

ման ենթակա հարցերի շրջանակը և հնարավորություն տալիս խու-

սափելու նկարագրված երկու մոտեցումներից որևէ մեկի օգտին 

պատասխանատու ընտրություն կատարելու անհրաժեշտությու-

նից:  

Մեր կարծիքով, ամենաարդյունավետը փոխզիջումային տարբե-

րակն է երկու մոտեցումների միջև. համարելով, որ ֆորմալ սահմա-

նումը տրված է (վերևում)՝ սկսել թեստաբանության հիմունքների  

ուսումնասիրությունը: Իսկ ավելի հստակ սահմանումը ինքնըս-

տինքյան կձևավորվի հետագայում՝ որոշակի արհեստավարժութ-

յուն ձեռք բերելուց հետո (կարող է նույնիսկ վերանալ դրա անհրա-

ժեշտությունը):  

Թեստավորման երեք հիմնական փուլերը 

Թեստավորումը բազմափուլ, երկարաժամկետ գործընթաց է: Սպա-

ռողի համար տեսանելի են թեստավորման ամենախոշոր փուլերը՝ 

 թեստի մշակումը, 

 թեստավորման անցկացումը, 

 արդյունքների ամփոփումը: 

Այս փուլերից յուրաքանչյուրն, իր հերթին, մանրակրկիտ և ճշգրիտ 

նախապատրաստման և իրականացման կարիք ունի: 

Նշենք միայն այդ փուլերի մի քանի ընդհանուր նախնական գործա-

ռույթներ (անհրաժեշտ ամբողջ ծավալի փոքր մասը), որոնք պետք է 

կատարվեն փուլի աշխատանքների գործնական իրականացման ո-

րակն ապահովելու համար: 
 

Մասնավորապես՝ 

 թեստի մշակման համար պետք է նախագծել թեստի հատկո-

րոշումը և կառուցվածքը, հստակեցնել առաջադրանքների 

տեսակները և քանակը, դրանց դասավորությունը թեստում, 

յուրաքանչյուր առաջադրանքին տրվող միավորը, 
 

 թեստավորման կազմակերպման և անցկացման համար 

պետք է սահմանել թեստավորման անցկացման կարգը՝ 

սահմանել թեստավորման բոլոր փուլերի ժամանակացույցը, 

թեստի կատարմանը հատկացվող ժամանակը, անցկացման 

կանոնները, 
 

 արդյունքների ամփոփման համար պետք է կազմել միավոր-

ների սանդղակը, մշակել թեստի ստուգման ձեռնարկը, 

ստուգման կանոնները, մուտքագրել արդյունքները, ինչից 

հետո կառաջանա տվյալների վերջնական բազան. առանձին 

հարց է, թե հետո ի՞նչ անել այդ բազայի հետ: 

Նկարագրված աշխատանքներից յուրաքանչյուրը կարելի է կատա-

րել ընդունելի մակարդակով և կարելի է պարզապես տապալել: Այս 

կապակցությամբ խիստ կարևոր է դառնում փուլի իրականացման 

որակի ապահովումը: Ցավոք, թեստային առանձին առաջադրանք-

ների, ամբողջական թեստի և թեստավորման գործընթացի իրակա-

նացման որակը հաճախ առաջին հայացքից տեսանելի չեն նույնիսկ 

մասնագետի համար. չի հաջողվում արձանագրել գործի տապա-

լումն ու կանխել անորակ թեստի օգտագործումը, իսկ թերություն-

ներն ու սխալները ի հայտ են գալիս թեստավորումն իրականացնե-

լուց հետո: Ուստի խիստ կարևոր է հաճախ անտեսվող և երկրոր-

դական համարվող, սակայն անպայման անհրաժեշտ փորձարկման 

գործընթացը: Այն հնարավորություն է տալիս խուսափելու անհայտ 

որակի թեստերով մասնակիցների «ճակատագրերի հետ խաղա-

լուց» վճռորոշ միջոցառումների ժամանակ և թերություններն ու 

սխալները հայտնաբերելու փորձարկման փուլում: 

Թեստավորման տեսակները 

Թեստավորման գործընթացի բոլոր աշխատանքների ճիշտ նախա- 

գծումը, նախապատրաստումն ու իրականացումը առաջին հերթին 

կախված են թեստավորման նպատակից: Տարբեր միջոցառումների 

առջև դրվում են որակի ապահովման իրարից էականորեն տար-

բերվող պայմաններ և պահանջներ: Մասնավորապես, թեստավոր-

ման մի միջոցառման համար մշակված որակյալ թեստը մյուսի հա-

մար կարող է համարվել անպիտան: Ուստի կարևոր է հասկանալ 

թեստավորման միջոցառման հիմնական նպատակները և դասա-

կարգել դրանք ըստ դիտարկվող հայտանիշի: 

Ուսումնական գործընթացում ժամանակագրական տեսանկյունից 

առանձնացվում են թեստավորման երեք տեսակներ՝ 

 թեստավորում ուսուցման շեմին, 
 

 թեստավորում ուսուցման ընթացքում, 
 

 թեստավորում ուսուցման ավարտին: 

Ուսուցման շեմին թեստավորումն անցկացվում է նյութը դասավան-

դելուց առաջ:  

Այն հիմնականում ունի հայտորոշիչ բնույթ: Այս թեստավորման ըն-

թացքում հետապնդվում է երկու հիմնական նպատակ՝ 

 պարզել աշակերտների՝ նոր նյութը յուրացնելու համար 

անհրաժեշտ գիտելիքների և հմտությունների առկա պաշա-

րը, 
 

 պարզել, թե ինչ նախնական գիտելիքներ ունեն աշակերտնե-

րը նոր նյութի վերաբերյալ: 

Առաջինը պետք է՝ համոզվելու համար, որ աշակերտները պատ-

րաստ են նոր նյութը լսելուն և ընկալելուն, իսկ երկրորդը՝ հետա-

գայում նոր նյութի յուրացման աստիճանը և ստացած գիտելիքների 

մակարդակի աճը գնահատելու համար: 

Ուսուցման ընթացքում իրականացվող միջանկյալ թեստավորում-

ները կատարվում են ուսումնական գործընթացի անընդհատութ-

յունը և շարունակականությունը ապահովելու համար, հասկանա-

լու և գնահատելու համար աշակերտների ընթացիկ հաջողություն-

ները, աճի միտումներին հետևելու և դասավանդման գործընթա-

ցում ճշգրտումներ կատարելու համար:  

Այս թեստավորումները կարող են ձևավորող բնույթի լինել:  

Ուսուցման ավարտին իրականացվող թեստավորումը կրում է ամ-

փոփիչ բնույթ և միտված է աշակերտների կողմից տրված ժամա-

նակահատվածում դասավանդված նյութի յուրացման աստիճանն 

ու ստացած գիտելիքների մակարդակը գնահատելուն: Արդյունքում 

ուսուցիչը հնարավորություն է ստանում հասկանալու և գնահատե-

լու դասավանդման ընթացքում կիրառվող առարկայական և ման-

կավարժական մեթոդների և ուսուցման ընդհանուր գործընթացի 

արդյունավետությունը: 

Թեստավորման քայլերը 

Թեստավորման ցանկացած միջոցառում հաջող և որակյալ իրակա-

նացնելու համար պետք է կատարել մի շարք քայլեր: Մասնավորա-

պես, պետք է՝ 

 հստակեցնել, թեինչ խնդիրներ են դրվում թեստավորման 

առջև և ինչ արդյունքներ են ակնկալվում. ճշտել թեստավոր-

ման տեսակը և նպատակները, 
 

 ձևակերպել, թե ինչն է գնահատվում, ճշգրտել թեստավոր-

ման առարկայական նյութը. դրա ծավալը, գնահատման են-

թակա գիտելիքը, հմտություններն ու ունակությունները,   
 

 որոշել, թե ովքեր են թեստավորելու. ձևավորել մասնագետ-

ների թիմը, որը պետք է իրականացնի թեստավորման տար-

բեր փուլերի աշխատանքները, անհրաժեշտության դեպքում 

վերապատրաստական աշխատանքներ իրականացնել, 
 

 պարզել, թե ինչ գործիքով է իրականացվելու թեստավորումը. 

նախագծել թեստի հատկորոշումը, կառուցվածքը, առաջադ-

րանքների տեսակները և քանակը, կատարման համար 

հատկացված ժամանակը, 
 

 սահմանել, թե ինչպես են գնահատվելու աշակերտների աշ-

խատանքները. մշակել թեստի գնահատման սանդղակը, 

ստուգման ձեռնարկը և նախագծել տվյալների բազան, 
 

 մշակել թեստային առաջադրանքների բանկը, թեստի նախ-

նական տարբերակը և թեստավորման օժանդակ նյութերը, 

դրանք փորձագիտական ընթերցման և խմբագրման ենթար-

կել, կատարել փոքրածավալ նախափորձարկում և վերացնել 

տեսանելի թերությունները, 

 փորձարկել մշակված թեստային առաջադրանքները և նախ-

նական թեստը, վերլուծել դրանց բնութագրիչները, փոխարի-

նել անհաջող առաջադրանքները. բարելավել թեստը, 
 

 մշակել թեստի վերջնական տարբերակը,  
 

 հստակեցնել, թե ինչպես է իրականացվելու թեստավորումը, 

և որակի ինչ չափանիշներ պետք է ապահովել. ձևակերպել 

թետավորման անցկացման կանոնները, 
 

 անցկացնել թեստավորումը, 
 

 իրականացնել աշխատանքների ստուգումն ու մուտքարումը 

և ստեղծել տվյալների բազան, 
 

 վերլուծել և մեկնաբանել ստացված արդյունքները, 
 

 ամփոփել արդյունքները. անել եզրակացություններ, ներկա-

յացնել և լուսաբանել դրանք: 

Թեստի մշակումը 

Թեստավորում անցկացնողը եզրակացությունները հրապարակե-

լիս պետք է պատրաստ լինի պատասխանելու հետևյալ հարցին. 

«Որքա՞ն ճշգրիտ են ձեր թեստավորման արդյունքներն արտահայ-

տում աշակերտների պատրաստվածության իրական աստիճանը՝ 

գնահատվող նյութից»: 

Պատկերացնենք, թե հրաձգության մրցումների ժամանակ մասնա-

կիցը բազմաթիվ անգամներ անհաջող կրակոցներ է արձակում: Սա 

կարող է լինել երկու հիմնական պատճառներով՝ 

 մասնակիցը վատ հրաձիգ է, 

 հրացանն անորակ է: 

Եթե հրացանը փորձարկված է, համոզմունք և վստահություն կա, 

որ լավ հրաձիգի ձեռքում այն դիպուկ է կրակում, ուրեմն հիմք կա 

բացառելու երկրորդ պատճառը և պնդելու, որ մասնակիցը վատ 

հրաձիգ է: 

Այսպիսով, թեստավորողը պետք է վստահ լինի, որ թեստավորման 

գործիքը՝ թեստը, որակյալ է, փորձարկված, և դրա հիման վրա ար-

ված եզրակացությունները արժանահավատ են:  

Ուստի թեստը վերջնական կիրառման փուլ հասնելու համար պետք 

է անցնի մշակման մի քանի քայլեր: Մենք այս գործընթացը համե-

մատում ենք քանդակը փայտի կտորից պատրաստելու բազմաքայլ 

գործի հետ. 

Նկար 1 

 «ուրվագծում». թեստի հատկորոշում՝ կառուցվածքի, առա-

ջադրանքների տեսակների ու քանակի, կատարման ժամա-

նակի ու հատկացվող միավորների սահմանում, 
 

 «սղոցում». առաջադրանքների նախնական մշակում, առա-

ջադրանքների բանկի ստեղծում, 
 

 «հղկում». առարկայական, թեստաբանական փորձագիտութ-

յուն, լեզվական և համակարգչային ձևավորման խմբագրում, 
 

 «խարտում». նախափորձարկում՝ տեսանելի սխալների 

հայտնաբերում և շտկում, 

 «շուշաթղթում». լիարժեք փորձարկում՝ անպիտան առաջադ-

րանքների փոխարինում նորերով, անտեսանելի թերություն-

ների վերացում, 
 

 «փայլեցում». վերջնական տարբերակի մշակում: 

 

Թեստավորման անցկացման գործընթացը 

Թեստավորման որակյալ գործիքը՝ թեստը մշակելուց հետո այն կա-

րելի է գործարկել՝ ստանալ արժանահավատ տվյալներ, որոնք վեր-

լուծելով՝ ամփոփել թեստավորման արդյունքները:   

Սա թեստավորման այն փուլն է, որը կարելի է համեմատել բնագի-

տական գիտափորձի իրականացման հետ. երկու դեպքում էլ նպա-

տակը հետագա վերլուծության ենթակա տվյալների ստացումն է: 

 

Նկար 2 

Արժանահավատ տվյալներ ստանալու համար այս փուլում պետք է 

ապահովել «գիտափորձի» որակյալ անցկացման պայմանները. 

ճշգրտել մասնակիցների ցուցակը, պատրաստել քննական նյութե-

րի անհրաժեշտ քանակը (թեստ-գրքույկներ, ձևաթղթեր), հագեցնել 

քննական տարածքը (քննասենյակ, քննական կենտրոն), ձևավորել 

և վերապատրաստել ներգրավված մասնագետների խումբը, ապա-

հովել թեստավորման  ամբողջ գործընթացի թափանցիկությունը և 

հավասար պայմաններ բոլոր մասնակիցների համար:  

                                            Գնահատում           

 
Այս փուլում ևս պետք է հաշվի առնել գնահատման նպատակն ու 

առանձնահատկությունները, ապահովել թեստավորման կանոննե-

րի հստակ կատարումը՝ բացառել զրույցները աշակերտների միջև, 

արտագրության, հուշելու, հեռախոսներից կամ այլ սարքերից օգտ-

վելու դեպքերը: Խիստ կարևոր է, որ աշակերտին հստակ բացատր-

վի իր անելիքը, պահպանվեն թեստավորման ժամանակահատված-

ները, քննությունը սկսելու, ավարտելու և աշխատանքները հանձ-

նելու գործառույթների կարգավորվածությունը:  

Թեստավորման արդյունքները վերլուծելու համար դրանք պետք է 

ներկայացնել թվերի տեսքով՝ 

 աշխատանքները գնահատել միավորների միջոցով,  

 մուտքագրել ստացված միավորները, 

 ստանալ տվյալների վերջնական բազա:  

Թեստավորման մեթոդի առավելություններից մեկն այն է, որ այն 

հնարավորություն է տալիս աշխատանքների ստուգումը և մուտ-

քագումը իրականացնել համակարգչային սարքերի (սքաներների) 

միջոցով՝ առանց մասնագետներ ներգրավելու: Չնայած դրան՝ մաս-

նավորապես հետազոտական բնույթի միջոցառումների դեպքում չի 

բացառվում նաև աշխատանքների ստուգումն ու մուտքագրումը 

մասնագետների կողմից:  

Թեստավորման արդյունքների ամփոփումը 

Ստացված տվյալների վերլուծությունը և արդյունքների ամփոփու-

մը թեստավորման այն փուլն է, որի համար է նախագծվում, նախա-

պատրաստվում և իրականացվում թեստավորումը:  

Թեստաբանություն 

Այս փուլում օգտագործվում է հավանականությունների տեսության 

 

Նկար 3. 

և մաթեմատիկական վիճակագրության հզոր գործիքակազմը. 

 

 

Նկար 4 

ներկայացվում է թեստավորման նկարագրողական վիճակագրութ-

յունը, բացահայտվում և վերլուծվում են թեստավորման արդյունք-

ները ձևավորող պատճառահետևանքային և հարաբերակցային 

կապերը, արվում են ամփոփիչ եզրակացություններ, դրանք ձևա-

կերպվում ենարդեն հանրամատչելի տերմիններով, լուսաբանվում 

և ներկայացվում են սպառողին և հանրությանը: 

Արդյունքների ամփոփման փուլում ոչ միայն արվում են վերջնա-

կան եզրակացություններ թեստավորման հիմնական և անմիջա-

կան նպատակների վերաբերյալ, այլև հետադարձ կապի միջոցով 

գնահատվում է իրագործված փուլերի իրականացման որակը (թես-

տավորման գործիքի, անցկացման կարգի), ինչով հաստատվում են 

թեստավորման ամփոփիչ արդյունքները և հիմնավորվում է եզրա-

կացությունների արժանահավատությունը: 

Թեստավորման առավելություններն ու կիրառության սահմանները 

Թեստավորումը՝ որպես գնահատման ձև, ունի իր առավելություն-

ներն ու սահմանափակումները, որոնց մի մասի մասին արդեն խո-

սել ենք: Դրանց ավելի ամբողջական ցանկը (բայց ոչ վերջնականը) 

ներկայացված է աղյուսակում 1-ում:  

 

Աղյուսակ 1 

 

Որևէ գնահատման միջոցառում նախագծելուց և իրականացնելուց 

առաջ պետք է ծանրութեթև անել գնահատման այս կամ այն ձևի ա-

ռավելություններն ու սահմանափակումները, հասկանալ դրա կի-

րառության նպատակահարմարությունն ու արդյունավետությունը:  

Թեստաբանություն 

 

 

Նկար 5 

 

Արդեն նշել ենք, որ թեստավորման մեթոդը անխուսափելի է կարճ 

ժամանակում մեծ թվով մասնակիցների ծավալուն առարկայական 

նյութի վերաբերյալ պատրաստվածության ընդհանուր մակարդակը 

գնահատելիս: 

Մյուս կողմից, թեստավորման մեթոդը նպատակահարմար չէ կի-

րառել առարկայական օլիմպիադաներում կամ խորը մասնագի-

տական կարողություններ և ընդունակություններ գնահատող այլ 

միջոցառումներում:  

 

 

 

 

 

 

 

 

առավելություններ 
սահմանափակումներ 

Շուշանիկ ՆԻԿՈՂՈՍՅԱՆ 

ԳԹԿ համակարգչային և վերլուծական  

աշխատանքների բաժնի գլխավոր մասնագետ  
 

Գիտելիքի գնահատման համակարգերը 

տարբեր երկրներում 
 

Գիտելիքի գնահատման համակարգն ուսումնական գործընթա-

ցի շատ կարևոր բաղադրիչ է, որով գնահատվում են սովորողողնե-

րի ուսումնական ձեռքբերումները։ Ցանկացած մանկավարժական 

համակարգի վերջնական նպատակն ուսուցման գործընթացի արդ-

յունավետությունն է, որի անքակտելի մասն այդ գործընթացի բոլոր 

փուլերում գիտելիքի յուրացման, ուսուցման գործընթացի արդյու-

նավետության և սովորողների առաջադիմության մակարդակների 

որոշումն է։ Ուսուցման գործընթացը դառնում է առավել արդյունա-

վետ, երբ ուսուցումը նույնացվում է սովորողի ճանաչողական հե-

տաքրքրության զարգացման հետ։ Ճանաչողական գործընթացի 

ակտիվացումն ուղեկցվում է ստեղծագործական գործունեության 

խթանմամբ և հետազոտական գործունեության նկատմամբ հե-

տաքրքրության բարձրացմամբ: Ճանաչողական գործունեության 

մեթոդների արդյունավետությունը և գնահատման գործիքի 

ճշգրտությունը բարձրացնում են սովորելու պահանջարկը և որպես 

հետևանք՝ սովորողների ակադեմիական առաջադիմությունը: 

Ուսումնական ձեռքբերումների գնահատման հիմնական նպա-

տակը սովորողի գիտելիքի, կարողությունների ու հմտությունների 

մակարդակի ստուգումն է և դրա հիման վրա ուսումնական գոր-

ծընթացի կատարելագործումն ու ուսման որակի վերահսկումը:  

Կրթական համակարգ 

Գնահատման միջոցով չափվում է սովորողի ուսումնական 

ձեռքբերումների մակարդակը, ապահովվում է կրթական մի աս-

տիճանից մյուսին անցումը, խրախուսվում է կրթության շարունա-

կականությունը։ Այն բացահայտում է ուսումնական հաստատութ-

յան գործունեության արդյունավետության աստիճանը և թույլ է 

տալիս ուղղորդել ուսուցիչ-սովորող համագործակցային հարաբե-

րությունները՝ ճշգրտելով սովորողի հետ տարվող անհատական 

աշխատանքի բովանդակությունն ու ծավալը։ Գնահատման ամ-

բողջական պատկերի հիման վրա կատարելագործվում են կրթա-

կան չափորոշիչները, առարկայական ծրագրերը, դասագրքերը և 

ուսուցման մեթոդները, հստակեցվում են հանրակրթության բարե-

փոխման ուղղությունները։ Գնահատման միջոցով բացահայտ-

վում է նաև որոշակի առարկայի յուրացման մակարդակն ըստ ու-

սումնական հաստատությունների, վարչատարածքային բաժան-

ման, ինչպես նաև  ողջ երկրի մասշտաբով: 
 

Պատմական ակնարկ 

Գնահատման համակարգի գաղափարը XVI-XVII դարերում 

տվել և կիրառել են Գերմանիայի ճիզվիտ միաբանները։ Սկզբնա-

կան շրջանում այն հետապնդում էր մարդասիրական նպատակ-

ներ՝ փորձելով աշակերտներին հնարավորինս զերծ պահել մարմ-

նական պատիժներից։ Ճիզվիտական դպրոցներն ուսուցման գոր-

ծընթացում կիրառում էին փորձարարական մեթոդներ՝ նպատակ 

ունենալով կրոնական պատվիրանների շրջանակներում ձևավորե-

լու բազմակողմանի զարգացած անհատներ։ Այդ իսկ պատճառով 

նրանք փորձում էին իրական մտրակը փոխարինել խորհրդանշա-

կանով՝ աշակերտներին բաժանելով լավագույնների, միջակների և 

վատագույնների։ Հետագայում միջակների կատեգորիան, որն 

ընդգրկում էր ամենամեծաթիվ աշակերտների, բաժանեցին դասե-

րի։ Դրա արդյունքում ստեղծվեց գնահատման հինգ բալանոց սանդ-

ղակը։ 

Ռուսական գիմնազիաներում XIX դարի սկզբին կիրառում էին 

գնահատման 0-5 միավորային սանդղակը։ 0 գնահատական նշա-

նակում էին, եթե սովորողն իր պարտականությունները չէր կատա-

րում։ Մինչև 1864 թ․ սովորողին ենթարկում էին մարմնական պատժի, 

եթե նա երկու անգամ հաջորդաբար ստանում էր 0 գնահատական։  

Խորհրդային շրջանի առաջին տարիներին Լուսավորության 

ժողովրդական կոմիսարիատը վերացրեց գիտելիքի գնահատման 

թվային համակարգը՝ համարելով, որ դա լիովին համապատաս-

խանում է խորհրդային կառավարության հռչակած ժողովրդի ազա-

տագրման կարգախոսին։ Գնահատականների փոխարեն ուսուցիչ-

ները պարզապես նկարագրում էին անհատական առաջադիմութ-

յունը, դպրոցում և դրանից դուրս աշակերտների հանրօգուտ գոր-

ծունեության ակտիվությունը։ Միաժամանակ, ուսուցիչներից շա-

տերը շարունակում էին կիրառել գնահատման թվային համակար-

գը։ 1939 թվականին խորհրդային դպրոցները վերադարձան բառա-

յին գնահատականներին («անբավարար», «բավարար», «լավ», «գե-

րազանց»), իսկ 1944 թվականին դրանց ավելացան 1-ից մինչև 5 

թվային գնահատականները, որոնք կիրառվեցին մինչև XX դարի 

90-ական թվականները։  
 
 

Գնահատականները տարբեր երկրների դպրոցներում 
 

Աշխարհի տարբեր երկրներում ներկայումս կիրառում են գի-

տելիքների գնահատման տարբեր համակարգեր (5, 6, 9, 10, 12, 13, 

20, 100 միավորային, տառային, տոկոսային, առանց նշումների և 

այլն)։ Օրինակ, Ռուսաստանում ընդունված է 5 միավորային հա-

մակարգը, որտեղ 5 գնահատական նշանակում են գերազանց արդ-

յունքի, 1՝ շատ վատ արդյունքի դեպքում։ Գերմանիայում կիրառում 

են գնահատման 6 միավորային համակարգը, որտեղ լավագույն 

արդյունքի համար նշանակում են 1, վատ արդյունքի համար՝ 6։  

Ավստրիայում  նույնպես 1-ը ամենաբարձր գնահատականն է, սա-

կայն ամենացածրը 5-ն է։ Բուլղարիայում ևս կիրառում են 6 միավո-

րային համակարգը, սակայն հակառակ դասավորությամբ՝ 6-ը գե-

րազանցն է, 2-ը՝ անբավարարը։ 1-ը գործնականում չի օգտագործ-

վում, հազվադեպ նշանակվում է վատ վարքի համար։ Մեծ Բրիտա-

նիան 2017 թվականից սկսել է գնահատման տառային համակար-

գից անցնել 9 միավորային համակարգի, որտեղ 9-ը գերազանցն է։ 

Հայաստանում ուսումնական ձեռքբերումների մակարդակը գնա-

հատվում է 10 միավորային համակարգով, ըստ որի 9-ը գերազանցն 

է, իսկ 10 նշանակվում է բացառիկ դեպքերում։ Ուկրաինայում ըն-

դունված է 12 միավորային համակարգը, որտեղ 12-ն ամենաբարձր 

գնահատականն է և նշանակվում է ուսումնական ակնառու ձեռքբե-

րումների և ստեղծագործական աշխատանքի համար։ Ընդհանուր 

առմամբ, խորը և հիմնավոր գիտելիքի համար սովորողը ստանում 

է 10 կամ 11, իսկ ցածր մակարդակի համար՝ 1, 2 կամ 3։ Դանիայում 

նախկին 13 միավորային համակարգը փոխարինել են 12, 10, 7, 4, 

02, 00 և -3 գնահատականներով։ Անբավարար են համարվում 00-ն 

և -3-ը։ Ֆրանսիայում կիրառում են 20 միավորային համակարգը։ 

Գերազանց գնահատականներն են 17-ը, 18-ը, 19-ը և 20-ը, ընդ        

որում, 19 և 20 նշանակում են բացառիկ դեպքերում։ Ճապոնիայում 

ընդունված է գնահատման 100 միավորային համակարգը:  

ԱՄՆ-ում կիրառում են տառային համակարգը՝ A, B, C, D, F, որ-

տեղ A-ն գերազանցն է, D-ն և F-ը՝ վատը։ Որոշ դպրոցներում ան-

ցումային մակարդակը ցույց տալու նպատակով տառերին ավելաց-

նում են նաև «+» և «-» նշանները։ ԱՄՆ-ի մի քանի նահանգներում 

կիրառում են գնահատման տոկոսային համակարգը։ Տառային հա-

մակարգն ընդունված է նաև Կանադայում, Ինդոնեզիայում, Հարա-

վային Կորեայում, Բրազիլիայի որոշ դպրոցներում։ 

Տոկոսային համակարգով գնահատում են, օրինակ, Իսրայելում 

և Հնդկաստանի ավագ դպրոցներում, որտեղ անբավարար են հա-

մարվում 40-ից ցածր տոկոսները։ 

Նորվեգիայի, Ճապոնիայի, Հնդկաստանի տարրական դպրոց-

ներում գնահատականներ չեն նշանակում, որպեսզի բացառեն հա-

մեմատությունը երեխաների միջև։ Ուսուցիչները պարզապես նկա-

րագրում են երեխաների կարողությունները, ակտիվությունը, 

ստեղծագործական ունակությունները։ 

Գնահատման համակարգերի բնութագրիչները 

Գնահատման համակարգերից ավելի մանրամասն անդրադառ-

նանք մեր երկրում կիրառված 5 և 10 միավորային համակարգերին։ 

 Գնահատման 5 միավորային համակարգը  

Գիտելիքի գնահատման այս համակարգը կիրառում են, օրի-

նակ, Ռուսաստանի, Չեխիայի, Սերբիայի, Խորվաթիայի, Հունգա-

րիայի, Բոսնիա և Հերցեգովինայի դպրոցներում։ 

Գնահատման 5 միավորային համակարգը համապատասխա-

նում է նոր նյութի յուրացման աստիճանի վերաբերյալ սահմանված 

հինգ մակարդակներին։  

 Առաջին մակարդակ - հասկացությունների իմացություն, 

դրանց նմանությունները և տարբերությունները նկատելուն ուղղ-

ված գործողություններ։ 

 Երկրորդ մակարդակ – ուսումնական նյութի վերարտադ-

րություն հիշողության մակարդակում (չգիտակցված վերարտադ-

րություն)։ 

 Երրորդ մակարդակ - ուսումնական նյութի վերարտադրութ-

յուն ըմբռնման մակարդակում (գիտակցված վերարտադրություն)։  

 Չորրորդ մակարդակ - ծանոթ իրավիճակում գիտելիքները 

կիրառելու կարողություն, հստակ սահմանված կանոններով գոր-

ծողությունների կատարում, նոր ուսումնական առաջադրանք լու-

ծելու նպատակով ընդհանրացված ալգորիթմի վրա հիմնված գիտե-

լիքի կիրառում։ 

 Հինգերորդ մակարդակ - անծանոթ իրավիճակում նոր առա-

ջադրանքներ կատարելու նպատակով գիտելիքի և հմտությունների 

կիրառում, անծանոթ իրավիճակում խնդիր լուծելու նպատակով 

նախկինում ձեռք բերած գիտելիքի ինքնուրույն օգտագործում։ 

5 միավորային համակարգում 1 գնահատականը նշանակվում 

է, եթե սովորողը լիովին անտեղյակ է անցած ուսումնական նյութից։ 

2 գնահատական նշանակվում է ծրագրային նյութից գրեթե անտեղ-

յակ լինելու, ուսուցչի հարցերին անորոշ պատասխաններ տալու, 

գրավոր աշխատանքներում հաճախ կոպիտ սխալներ թույլ տալու 

դեպքերում։ 3 գնահատական է նշանակվում, եթե սովորողը տիրա-

պետում է հիմնական ուսումնական նյութի գիտելիքին, սակայն 

գործնականում կիրառելիս դիմում է ուսուցչի օգնությանը, բանա-

վոր պատասխաններում նյութի մատուցման և խոսքի կառուցման 

մեջ, ինչպես նաև գրավոր աշխատանքներում թույլ է տալիս սխալ-

ներ։ 4 գնահատական նշանակվում է, եթե սովորողը տիրապետում 

է պահանջվող ծրագրային նյութին, ծրագրի շրջանակներում 

տրված հարցերին պատասխանում է առանց դժվարության, պատ-

կերացնում է, թե գործնականում ինչպես պետք է կիրառել ստացած 

գիտելիքը, բանավոր պատասխաններում օգտագործում է գրական 

լեզու և կոպիտ սխալներ թույլ չի տալիս, իսկ գրավոր աշխատանք-

ներում թույլ է տալիս միայն աննշան սխալներ։ 5 գնահատական 

նշանակվում է, եթե սովորողն ամբողջությամբ տիրապետում է 

ծրագրային նյութին, ծրագրի շրջանակներում տրված հարցերին 

պատասխանում է ճիշտ և վստահ, գործնականում կարողանում է 

ինքնուրույն կիրառել ստացած գիտելիքը, բանավոր պատասխան-

ներում և գրավոր աշխատանքներում անսխալ խոսում և գրում է 

գրական լեզվով։ 
 

 Գնահատման 10 միավորային համակարգը  

Հայաստանում, Վրաստանում, Մոլդովայում, Բելառուսում, Ալ-

բանիայում, Իսլանդիայում և այլ երկրներում դպրոցականների գի-

տելիքի գնահատման համար կիրառվում է 10 միավորային համա-

կարգը։ 

Գիտելիքի գնահատման 10 միավորային համակարգը 5 միավո-

րային համակարգից տարբերվում է աշակերտի ուսումնական 

ձեռքբերումների ավելի խորը և մանրամասն դասակարգմամբ։ Բա-

ցի նյութի յուրացման մակարդակից, նման սանդղակը ցույց է տա-

լիս նաև կրթական գործունեության որակական բնութագրերը։      

Որոշ երկրներում պատասխանի բացակայության կամ պատաս-

խանից հրաժարվելու դեպքում գործածում են նաև 0 գնահատակա-

նը։ Ըստ այդմ, գնահատման համակարգը փաստացի ստացվում է 

11 միավորային։ Սակայն, քանի որ 0 գնահատականով չի բնու-

թագրվում ուսումնական նյութի յուրացման աստիճանը, հետևա-

բար, սանդղակը համարվում է 10 միավորային։ 

Գնահատման 10 միավորային համակարգում նոր նյութի յու-

րացման աստիճանի վերաբերյալ նույնպես սահմանված է հինգ 

մակարդակ։ 

 Առաջին՝ ցածր (ընկալման) մակարդակ 

Այս մակարդակում 1 գնահատականը բնութագրվում է որպես 

«անբավարար»,  2-ը՝ «գրեթե բավարար»։ Դրանք նշանակվում են  

ուսումնական նյութից լիովին անտեղյակ լինելու կամ մակերեսա-

յին ծանոթության դեպքում։ Այսպիսով՝ 

1 - ուսումնասիրվող օբյեկտի, որոշակի տերմինների և փաստե-

րի ճանաչում. ուսումնական դժվարությունները հաղթահարելու 

ցանկության և առարկայի նկատմամբ հետաքրքրության դրսևո-

րում։ 

2 - ուսումնասիրվող օբյեկտի ճանաչում, սահմանումների 

տարբերակում, սովորելու մոտիվացիա և ջանքերի դրսևորում։ 

 Երկրորդ՝ բավարար (արդյունավետ ընկալման) մակարդակ 

Այստեղ 3 գնահատականը բնութագրվում է որպես «բավարար», 

4-ը՝ «միանգամայն բավարար», և նշանակվում են տեսական նյութն 

անգիր անելու և անգիտակցական վերարտադրության դեպքում։ 

Ուրեմն՝ 

3 - հիշողության մակարդակում ծրագրային ուսումնական նյու-

թի թերի և սխալներով վերարտադրում, ընդհանուր կրթական և    

մտավոր հմտությունների կիրառման դժվարություններ, դրանք 

հաղթահարելու ձգտում, պատասխանատվության իրավիճակային 

դրսևորում, ինքնաքննադատություն։ 

4 - ուսումնական նյութի յուրացում վերարտադրողական մա-

կարդակում և թերի վերարտադրություն, լրացուցիչ հարցերի միջո-

ցով շտկվող սխալների առկայություն, ընդհանուր ուսումնական և 

մտավոր հմտությունների կիրառման դժվարություններ, սովորելու 

ձգտում, կամային ջանքերի, համարժեք ինքնագնահատականի, 

ինքնուրույնության, բովանդակային գործողությունների դրսևորում 

և այլն: 

 Երրորդ՝ միջին (վերարտադրողական-արտադրողական) մա-

կարդակ 

Երրորդ մակարդակում 5 գնահատականը բնութագրվում է որ-

պես «լավ»,  6-ը՝ «բավական լավ», և դրանք նշանակվում են տեսա-

կան նյութը հասկանալու և տեղեկացված լինելու դեպքում։ Հետևա-

բար՝  

5 - տարբեր բարդության ծրագրային ուսումնական նյութի գի-

տակցված վերարտադրում, աննշան սխալներ, ընդհանուր կրթա-

կան և մտավոր կարողությունների ու հմտությունների կիրառման 

դժվարություններ, սովորելու և արդյունքների հասնելու ձգտում։ 

6 - ծրագրային ուսումնական նյութի ամբողջական վերարտադ-

րում, աննշան սխալներ, ծանոթ իրավիճակում գիտելիքների կիրա-

ռում օրինակի հիման վրա, ընդհանուր կրթական և ինտելեկտուալ 

հմտությունների և կարողությունների կիրառում ուսուցչի չնչին օգ-

նությամբ, դժվարությունները հաղթահարելու համառություն և ձգ-

տում, ստեղծագործական մոտեցման իրավիճակային դրսևորում։ 

 Չորրորդ՝ բավարար (արդյունավետ) մակարդակ 

Այս մակարդակում 7 գնահատականը բնութագրվում է որպես 

«շատ լավ», 8-ը՝ «գրեթե գերազանց»։ Դրանք նշանակվում են տեսա-

կան նյութի լիարժեք իմացության դեպքում։ Ուստի՝ 

7 - տարբեր բարդության ծրագրային ուսումնական նյութի տի-

րապետում, գործողություններ ծանոթ իրավիճակում, եզակի անն-

շան սխալների առկայություն, ընդհանուր կրթական և մտավոր կա-

րողությունների ու հմտությունների ինքնուրույն կիրառում, գիտե-

լիքների փոխանցման ձգտումների, ինքնաքննադատության, ինք-

նաանդրադարձ վերլուծության (ռեֆլեկսիայի) դրսևորում և այլն: 

8 - ծրագրային ուսումնական նյութի տիրապետում և կիրառում 

ծանոթ և անծանոթ իրավիճակներում, աշակերտի կողմից ինքնու-

րույն շտկված աննշան սխալների առկայություն, ստեղծագործա-

կան գործունեության որոշակի փորձի առկայություն, բարեխղճութ-

յան, պատասխանատվության, ինքնագնահատականի, ինքնաանդ-

րադարձ վերլուծության (ռեֆլեկսիայի)  դրսևորում և այլն: 

 Հինգերորդ՝  բարձր (արդյունավետ ստեղծագործական) մա-

կարդակ 

Ամենաբարձր՝ 5-րդ մակարդակում 9 գնահատականը բնու-

թագրվում է որպես «գերազանց»,  10-ը՝ «բացառիկ»։ Դրանք նշա-

նակվում են, եթե սովորողը տիրապետում է ծրագրային ամբողջ 

նյութին և ցուցաբերում է իր ստացած գիտելիքների կիրառման ոչ 

ավանդական ստեղծագործական մոտեցում։ Նշանակում է՝ 

9 - անծանոթ իրավիճակում տարբեր բարդության ծրագրային 

ուսումնական նյութի ազատ կիրառում, ստեղծագործական բնույթի 

առաջադրանքների կատարում, ինքնուրույնության և բազմագիտա-

կության (էրուդիցիայի) բարձր մակարդակ։ 

10 - զանազան կրթական դասընթացներից և առարկաներից 

ստացված գիտելիքների համադրմամբ տարբեր բարդության ծրագ-

րային ուսումնական նյութի ազատ կիրառում, ձեռք բերված գիտե-

լիքը ոչ ստանդարտ իրավիճակներում առաջացած խնդիրներ լու-

ծելու նպատակով գիտակցված և արագորեն փոխակերպելու ունա-

կություն, նպատակասլացության, պատասխանատվության, ուս-

ման նկատմամբ ստեղծագործական մոտեցման, ճանաչողական 

գործունեության դրսևորում։ 

 Գիտելիքի գնահատման 5 միավորային համակարգի նկատմամբ 

10 միավորային համակարգի առավելությունները և թերություն-

ները 

Առավելությունները՝ 

 ընդլայնված սանդղակով ավելի օբյեկտիվորեն  է գնահատ-

վում գիտելիքի մակարդակը, 

 սանդղակը թույլ է տալիս վերլուծել սովորողի մտավոր ու-

նակությունները, գնահատել ուսումնական գործընթացում նրա 

ներգրավվածությունը, բացահայտել նրա թույլ կողմերը, 

 համակարգը հոգեբանորեն ավելի հարմարավետ է, որով-

հետև 4-ից բարձր միավորները դրական են, 

 փոքրանում է գերազանց և վատ սովորողների միջև եղած 

խզվածքը. 7-ից 10 միավոր ստացած բոլոր սովորողները համար-

վում են լավ սովորողներ: 

Թերությունները՝ 

 համակարգը չի լուծում վատ սովորող աշակերտների հոգե-

բանական բարդույթը, ուսուցիչների սուբյեկտիվ վերաբերմունքը 

վերացնելու և նման այլ խնդիրներ,  

 ծնողները միշտ չէ, որ հստակ պատկերացում են կազմում, 

թե ինչ է վկայում այս կամ այն գնահատականը։ 

Գիտելիքի գնահատման համակարգը Հայաստանում 

 

XIX դարում հայկական ծխական դպրոցներում գնահատական-

ները թվանշաններով 10 միավորային էին, բառերով՝ 5 միավորային։ 

1920-ական թվականներից սկսած՝ Հայաստանի դպրոցներում կի-

րառվում էր գնահատման խորհրդային համակարգը, որը համա-

ռոտ ներկայացվել է սույն հոդվածի «Պատմական ակնարկ» բաժ-

նում։  

2007 թվականից ներդրվել է առաջին դասարանում սովորողնե-

րի ուսումնառության արդյունքները բնութագրման միջոցով  գնա-

հատելու համակարգը։ 2008 թ․ սեպտեմբերից ՀՀ հանրակրթական 

դպրոցներում սկսել են գնահատման գործող 5 միավորային համա-

կարգին զուգահեռ փորձնական կարգով կիրառել 10 միավորային 

համակարգը, որն ընտրվել էր եվրոպական երկրների գնահատման 

համակարգերի հետ համադրելիություն ապահովելու նպատակով։ 

2009 թվականի սեպտեմբերից հանրակրթական ուսումնական 

հաստատություններում ներդրվել է գնահատման 10 միավորային 

համակարգը։ Ըստ այդ համակարգի, առաջին դասարանում ընթա-

ցիկ և ամփոփիչ գնահատականներ չեն նշանակվում, միավորներով 

գնահատումը կիրառում են՝ սկսած երկրորդ դասարանից։ Դրական 

են համարվում 4-10 միավորները։ 1 գնահատականը համարվում է 

«շատ վատ», 2-ը` «վատ», 3-ը` «անբավարար», 4-ը` «բավարար»,    

5-ը` «միջին», 6-ը` «միջինից բարձր», 7-ը` «լավ», 8-ը`«շատ լավ», 9-

ը` «գերազանց», 10-ը` «բացառիկ»: Գնահատման 5 միավորային 

համակարգի հետ համեմատելով՝ 10 միավորային համակարգի 1, 2 

և 3 գնահատականները համապատասխանում են 2-ին, 4-ը, 5-ը և 6 

-ը` 3-ին, 7-ը և 8-ը՝ 4-ին, 9-ը և 10-ը՝ 5-ին:  
 

 
Միավոր      Անվանում 
 

    1    «շատ վատ»      

    2    «վատ» 

    3    «անբավարար» 

    4    «բավարար» 

    5    «միջին» 

    6    «միջինից բարձր» 

    7    «լավ» 

    8    «շատ լավ» 

    9    «գերազանց» 

   10    «բացառիկ» 

 

Հաշվի առնելով տվյալ առարկայի ուսումնա-

կան նյութի առանձնահատկությունները և ստուգ-

ման նպատակները՝ գնահատման 10 միավորային 

սանդղակը որոշակիացվում է առարկայական չա-

փորոշիչներով։ 10 միավորային համակարգի հետ 

միասին կիրառվում են նաև գնահատման որա-

կական եղանակներ` բնութագրային և ստուգարք, 

իսկ հիմնական և միջնակարգ դպրոցի ավարտա-

կան քննությունների ժամանակ կրթության պե-

տական կառավարման լիազորված մարմնի որոշ-

մամբ կիրառվում են գնահատման այլ սանդղակ-

ներ, որոնց համարժեքությունը նույնպես սահ-

մանվում է կրթության պետական կառավարման 

լիազորված մարմնի կողմից։  

 Հանրակրթության պետական նոր չափորոշչում սովորողների 

ուսումնական արդյունքների գնահատման համակարգին վերա-

բերող փոփոխությունները12 

Հանրակրթության պետական նոր չափորոշչում նախատեսվում 

են գնահատման համակարգի փոփոխություններ․ 

 1-4 դասարաններում և 5-րդ դասարանի առաջին կիսամյա-

կում միավորային գնահատում չի նախատեսվում: Ընթացիկ գնա-

հատումը կատարվելու է բնութագրման միջոցով։ Կրթության պե-

տական կառավարման լիազորված մարմնի սահմանած կարգի հա-

մաձայն՝ որպես տարեկան ամփոփիչ գնահատական կազմվելու է 

յուրաքանչյուր աշակերտի ուսումնական առաջադիմության բնու-

թագիրը: 

 Միավորային գնահատումը կիրառվելու է՝ սկսած հինգերորդ 

դասարանի երկրորդ կիսամյակից: 

 Միավորային գնահատման համար կիրառվելու է 10 միավո-

րային սանդղակ, որի որևէ նիշ չի հանդիսանալու անբավարար 

գնահատական և նկարագրելու է աշակերտի ուսումնական ձեռքբե-

րումների մակարդակը:  

 Հանրակրթական ուսումնական հաստատությունները կա-

րող են կիրառել գնահատման այլ համակարգ՝ այն համապատաս-

խանեցնելով 10 միավորային սանդղակին: 

 7-12-րդ դասարաններում յուրաքանչյուր աշակերտ իր ընտ-

րած մեկ կամ մի քանի առարկաներից պետք է տարեկան իրակա-

նացնի առնվազն մեկ ուսումնական նախագիծ13։  

                                                           
12   Հանրակրթության պետական չափորոշիչ   https://www.arlis.am/ 
13  Ուսումնական նախագիծը սովորողի կամ սովորողների խմբի կողմից կոնկրետ թեմայի շուրջ 

ինքնուրույն կատարած պլանավորված դիտարկումների և հավաքագրված տվյալների վրա հիմնված 

պարզ հետազոտական աշխատանք է, որի արդյունքում սովորողը (խումբը)  հիմնավորում է տվյալ 

թեմայի վերաբերյալ իր գաղափարները՝ դրանք ներկայացնելով պարզ գիտական բառապաշարով։ 

Այն նպաստում է սովորողների ճանաչողական հմտությունների, ինքնուրույնության, տվյալների 

հավաքագրման հմտությունների, քննադատական և ստեղծագործական մտածողության, տարբեր 

խնդիրների լուծումներ գտնելու, նախագծի արդյունքները կանխատեսելու կարողությունների զար-

գացմանը։ Տեսական խնդրի դեպքում նախագիծը պետք է ունենա կոնկրետ արդյունք, իսկ 

գործնական խնդրի դեպքում պետք է լինի կիրառելի։ 

 Այլընտրանքային ծրագրեր իրականացնելու դեպքում կարող 

է գործել գնահատման այլ կարգ: 

 Սովորողների ընթացիկ գնահատականների հիման վրա կի-

սամյակային, իսկ կիսամյակային և սովորողի ուսումնական նա-

խագծերի գնահատականների հիման վրա` տարեկան գնահատա-

կանները ձևավորվելու են կրթության պետական կառավարման 

լիազորված մարմնի սահմանած կարգով: 

 Հանրակրթական ծրագրի յուրաքանչյուր աստիճանի ավար-

տին իրականացվելու է պետական ամփոփիչ ատեստավորում։  

 Պետական ամփոփիչ ատեստավորումն իրականացվելու է 

տարեկան գնահատականների, ավարտական քննությունների կամ 

ստուգարքների և բնութագրման արդյունքներով: Պետական ամփո-

փիչ ատեստավորման արդյունքները գրանցվելու են ավարտական 

փաստաթղթում: 

 4-րդ դասարանում իրականացվելու է ամփոփիչ գնահատում 

բնութագրման միջոցով, 9-րդ դասարանում՝ ավարտական քննութ-

յուններ, 12-րդ դասարանում՝ պետական ավարտական քննություն-

ներ: Քննություների և գիտելիքների ստուգումների ցանկի հաստա-

տումը և փոփոխությանները իրականացնելու է կրթության կառա-

վարման լիազոր մարմինը: 

 Հիմնական և միջնակարգ դպրոցի ավարտական քննություն-

ների ժամանակ կրթության կառավարման լիազորված մարմնի ո-

րոշմամբ կարող են կիրառվել գնահատման այլ համակարգեր: 

 Կրթության առանձնահատուկ պայմանների կարիք ունեցող 

սովորողի գիտելիքների միավորային ընթացիկ գնահատումն ու 

ամփոփիչ ատեստավորումը կարող է իրականացվել ըստ իրենց 

անհատական ուսուցման պլանի՝ 10 միավորային սանդղակով: 

Ըստ էության, հանրակրթության նոր չափորոշչով նախատես-

վում է պահպանել միավորային գնահատումը։  

Կրթական համակարգ 

 
 «Անբավարար» գնահատական չի լինելու, հետևաբար, կվերանա 

տվյալ դասարանի   ուսումնական ծրագիրը կրկնելու («երկտարե-

ցիության») իրավական պահանջը։ Հանրակրթական ուսումնական 

հաստատությունները պետք է ավելի մեծ աշխատանք կատարեն 

ցածր գնահատականներ ունեցող սովորողների հետ՝ կիրառելով 

կրթություն որակի բարձրացմանը նպաստող գործիքակազմ: Հա-

կառակ դեպքում կստացվի, որ ընդամենը վերացվում է «երկտարե-

ցիություն» երևույթը։ 

 

 

 

Օգտագործված աղբյուրներ 

1. Հանրակրթության պետական կրթակարգ, 

http://www.irtek.am/views/act.aspx?aid=25829# 

2. Հանրակրթության պետական չափորոշիչ, https://www.arlis.am/ 

3. Исаева Е․ В․, Система оценивания в школах разных стран,  

https://znanio.ru/media/issledovatelskaya-rabota-sistema-otsenivaniya-v-

shkolah-raznyh-stran-2528690 

4. Амонашвили Ш. А., Основы гуманной педагогики. Книга 4. Об 

оценках, ООО «Амрита», 2012 г. 

<<Հանրակրթություն. գնահատում և 

թեստավորում>> 

տեղեկատվական - վերլուծական 

հանդեսում հոդվածներ 

տպագրելու կարգը 
 

<<Հանրակրթություն. գնահատում և թեստավորում>> հանդեսը հրապա–

րակում է գնահատման և թեստավորման հիմնախնդիրներին վերաբերող 

տեսական և կիրառական բնույթի հոդվածներ: 
 

Հոդվածները պետք է ներկայացնել հայերեն (ընդունվում են նաև ռուսերեն 

և անգլերեն), մեկ օրինակով, համակարգչային շարվածքով (Microsoft 

Word ծրագրով, Sylfaen տառատեսակով և 12 տառաչափով):   
 

Հոդվածի ծավալը չպետք է գերազանցի 15 էջը:  
 

Օգտագործված գրականության հղումները հոդվածի տեքստում տրվում 

են քառակուսի փակագծերում, եթե մեջբերում է կատարվում, ապա 

նշվում է համապատասխան էջը, օրինակ` [12, էջ 23]: 

Գրականության ցանկը բերվում է հոդվածի վերջում: 

 

Խմբագրություն ներկայացված նյութերը գրախոսվում են: 

 

Խմբագրությունը հրապարակվող հոդվածների բնագրերը հեղինակներին 

չի վերադարձնում: 

 

Յուրաքանչյուր հեղինակ խմբագրությունից անվճար կարող է ստանալ 

ամսագրի 2 օրինակ: 

 

<<Հանրակրթություն. գնահատում և թեստավորում>> հանդեսի նյութերն 

օգտագործելիս հոդվածագիրը պարտավոր է տալ համապատասխան 

հղումներ: 

 

Դպրոցներին անվճար առաքվում է մեկ օրինակ, որը պետք է պարտադիր 

գրանցվի դպրոցական գրադարանում: 

   



 

 
 

Բովանդակություն 
 
 

ՎԵՐԼՈՒԾՈՒԹՅՈՒՆ 

2021 թ. միասնական քննությունների և բուհերի ընդունելության 

մրցույթի արդյունքների ․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․ 4 

 

2020-2021 ուսումնական տարվա 12-րդ դասարանում սովորողների 

պետական ավարտական քննությունների արդյունքների 

վիճակագրական վերլուծություն ․․․․․․․․․․․․․․․․․․․․․․․․․․․․․․․․․․․․․․․․․․ 58 
 

2020-2021 ուսումնական տարվա 9-րդ դասարանում սովորողների 

ավարտական քննությունների արդյունքների վիճակագրական 

վերլուծություն ․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․ 81 

ՀԱՐՑԱԶՐՈՒՅՑ 

Կ․ ՆԱՍԻԲՅԱՆ․ <<Ատեստավորումը հրաշալի հնարավորություն է 

ուսուցիչների համար>>․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․ 119 

 

ԹԵՍՏԱԲԱՆՈՒԹՅՈՒՆ 
 

Ա. ԲԱՂԴԱՍԱՐՅԱՆ 

Թեստավորումը որպես գնահատման ձև ․․․․․․․․․․․․․․․․․․․․․․․․․․․․․․ 123 

ԿՐԹԱԿԱՆ ՀԱՄԱԿԱՐԳ 

Շ․ ՆԻԿՈՂՈՍՅԱՆ 

Գիտելիքի գնահատման համակարգերը տարբեր երկրներում․․․139 

